
А В Т О Р Т А Н .

Чӑваш литератури учебникне кӑларас ёҫ пирӗн хальччен 
пулман темелле. Ҫавӑн пекех чӑваш литературин историне 
сӑнаса ун тӑрӑх ҫырнӑ материалсем те ҫукрах. Ҫавӑнпа та 
учебник ҫырас ӗҫре йывӑрлӑхсем те пулнӑ. Ҫак кёнеке вӑл 
енчен малтанхи опыт пулса тӑрать. Учебникри ҫитменлёхсел 
ҫинчен вулакансене, вӗрентекенсемпе вӗренекенсене, писатель- 
семпе поэтсене хӑйсен шухӑшёсене издательствӑна е хама 
ҫырса пёлтерме ыйтатӑп. Ҫитменлёхсем ҫинчен кӑтартса пани- 
сене тепёр изданире шута илӗпӗр. Вӗсем малашне шкулсем 
валли чӑваш литературипе лайӑх учебник пичетлесе кӑларма 
пулӑшӗҫ.

Ф. МЕЦЕНАТОВ.

1. МӖН ВАЛ ЛИТЕРАТУРА. ЛИТЕРАТУРӐНА 
МӖНШӖН ВӖРЕНМЕЛЛЕ.

Литература тесе эпир илемлӗ ҫырулӑха калатпӑр, анчах 
литература1 сӑмах, анлӑн илсен, ӑна ҫеҫ пӗлтермест. Тӗрлӗ ӑслӑ- 
лӑх, политика т. ыт. енӗпе тухнӑ кӗнекесене те литература теҫ- 
ҫӗ. Сӑмахран, „политикӑлла литература“, „ялхуҫалӑх литератури“, 
„историлле литература“, „философилле литература" татаы ттите .

Писательсемпе поэтсем ҫырнӑ литературӑна, ыттисенчен 
уйӑрса илме, „илемлӗ литература“ (худож.ественная литература) 
тесе ят панӑ.

Литература вӑл искусствӑн пӗр пайӗ пулса тӑрать2. Литера- 
тура та, искусство та пурӑнӑҫа тӗплӗн сӑнласа кӑтартаҫҫӗ, пу- 
рӑнӑҫӑн тёрлӗ енӗсене куҫ умне илсе килсе тӑратаҫҫӗ. Писатель 
перопа калав, роман, пьеса т. ыт. ҫырса, пурӑнӑҫӑн пёр-пӗр 
фактне сӑнласа куҫ умне чӗррӗн илсе килсе тӑратать; художник 
сӑрӑсемпе картинӑсем туса кӑтартать; кино, театр—выляса пама 
пултараҫҫӗ; музыка—юрӑ урлӑ т. ыт. те.

Ҫавӑнпа та эпир литературӑна пурӑнӑҫ тӗкӗрӗ тетпӗр. 
„Искусство есть воспроизведение действительности, повторен- 
ный, как бы вновь созданный мир. Литература есть сознание 
народа: в ней, как в зеркале, отражается его дух и жизнь...“ тет 
вырӑссен паллӑ критикӗ Белинский.

Октябрь революциччен ҫынсем мӗнле асаплӑ пурӑнӑҫра 
тертленни ҫинчен ҫырнӑ произведени пире ӗлбкхи пурӑнӑҫ ҫине 
тарӑхма, вӑл пурӑнӑҫа каялла тавӑрма шутлакансене чунтан- 
чбререн ылханма, ҫӗнӗ пурӑнӑҫ тума татах та хастарлӑн хутшӑн- 
ма чӗнет.

Пӗр-пӗр произведени вуласан, кино, картинӑсем курсан, ҫав 
вуланӑ е курнӑ япаласем чылайччен пуҫран тухмасӑр ҫӳреҫҫӗ. 
Вӗсене вуланӑ е курнӑ чух, вулакан е куракан чунсӑр япала пек 
ларма пултараймасть. Вӑл унти геройсемпе пӗрле савӑнать, ге- 
ройсемпе пӗрле йӗрет, пӑлханать, хӑй ӑҫта ларнине те манать. 
Произведенири, пьесӑри, картинӑри ҫынсен пурӑнӑҫёпе ҫыхӑнса, 
куракан вӑхӑтлӑха ҫав тапхӑрти пурӑнӑҫа куҫать.

Акӑ, тӗслёхсем илсе пӑхар. Аслӑ Октябрь революцийӗ хыҫ- 
ҫӑн ялсенче спектакльсем нумай лартма пуҫларӗҫ. Пӗр пьесӑра

1 Л  и т е р а —буква, саспалли . П ичетленӗ кӗн екесене ҫавӑн п а  пурне те лите- 
р а ту р а  тенӗ.

2 И скусствӑна  л и тер ату р ӑсӑр  пуҫне тата  кино, м узы ка, театр, картинӑсем  
ӳкересси , таш ӑ, тӗр ӗ  т. ыт. те  кӗрет.

кулак ӗлӗк чухӑнсене епле пусмӑрласа пурӑннине кӑтартнӑ. 
Чухӑн ун патне кивҫен тырӑ ыйтма пынӑ: вӑл кулак аттине чуп- 
тӑвать, чӗркуҫленсе йӑлӑнать, эрех ӗҫтерет. Кулакӗ чухӑна 5 пӑт 
пама пулать, анчах кӗркунне 8 пӑт тавӑрса пама тата пӗрер ани- 
не ҫулла вырса пама хушать.

Паллах, ҫак сценӑна курса ларакансем кулак ҫине тарӑхма- 
сӑр чӑтаймаҫҫӗ. Пёр кураканӗ, ӗлбк кулак патӗнче хӑй тарҫӑра 
асапланса пурӑннӑскер, чӑтса лараймасӑр сцена ҫине хӑпарса, 
кулака: яЭсё революци хыҫҫӑн та ҫаплах чухӑнсене пусмӑрлама 
пӑрахман-и?“ — тесе хӗнеме пуҫланӑ. „Кулакӑн0 сухалӗ хӑпӑнсан, 
хӑйсен ялёнчи комсомолец Семен иккенне пӗлсен, куракан вара 
ку ӗҫсем пьесӑра пулса пынине ӑнланнӑ.

' Тепӗр тӗслӗх: икӗ хресчен пысӑк хулана ӗҫпе кайсан, театра 
кёнӗ пулнӑ. Сцена ҫинче пьесӑра ҫынна вӗлернине кӑтартнӑ. Ҫав 
хресченсем, хыҫалта курса лараканскерсем, свидетеле лекер мар, 
ав, ҫынна вӗлерчӗҫ!..—тесе театртан тухса тарнӑ. Малта лара- 
кан рабочи, хӑюллӑскер, тытӑр ӑна, ҫыхӑр, ав, вӑл пытанчӗ!— 
тесе ҫухӑрса янӑ. Ун пек тӗслӗхсем татах та нумай. Хамӑр та 
эпир, киносенче ӗҫсем аван пулсан, Хӗрлӗ Ҫар ҫёнтернине т. ыт. 
курсан, чӑтаймасӑр савӑннипе тӑвӑллӑн алӑ ҫупатпӑр.

Ҫӗнӗ пурӑнӑҫ ҫинчен, хастар геройсем, стахановецсем, орден- 
лӑ паттӑрсем, депутатсем т. ыт. ҫинчен ҫырнине искусствӑра^е 
литературӑра курсан, куракан е вулакан: манӑн та ҫавсем пек 
пуласчӗ, тет, ҫавсем пек пулма тӑрӑшать.

Ҫапла вара, литература этемӗн ӑс-тӑнне урӑхлатать, ҫӗнетет, 
ҫӗнё ҫитӗнӳсем тума чӗнет. Ҫавӑнпа та илемлӗ литература ком- 
мунизм тума пулӑшакан литература пулмалла, ҫынсен идеоло- 
гине, шухӑш-кӑмӑлне коммунизм ҫулӗпе ямалла.

Илемлӗ литература—класс кӗрешӗвӗн орудийӗ. Литература 
класс кӗрешӗвӗн айккинче тӑма лултараймасть: класс кёрешӗвӗ 
окопсенче ҫеҫ мар, сцена ҫинче те, кинора та, циркра та, произ- 
веденире те, сӑвӑра та, фольклорта та т. ыт. ҫӗрте те вӑйлӑн 
пырать. Ун ҫинчен пирӗн партин Центральный Комитечё те хӑйӗн 
резолюцинче асӑрхаттарнӑ: „Пӗтёмӗшпе илсен, пирте класс
кӗрешӗвӗ чарӑнман пекех, вӑл кӗрешӳ литература фронтӗнче те 
чарӑнмасть. Искусствӑн класлӑ природи, пётӗмӗшпе илсен искус- 
ствӑра, уйрӑмӑн илсен литературӑра, сӑмахран, политикӑринчен, 
вӗҫёмсӗр нумай тёрлӗ формӑсенче палӑрать пулсан та, класлӑ 
обществӑра нейтральнӑй искусство ҫук, пулма та пултараймасть". 
(ЦК ВКП(б) партин, илем лӗ лшпература тӗлӗшӗнчи политики  
ҫинчен 1925 ҫ. йышӑннӑ резолюци).

Аслӑ Ленин: „Литература вӑл—пролетари ӗҫӗн пӗр пайё 
иулмалла, партийнӑй пулмалла“, тенӗ. Октябрьти социализмла 
революци хыҫҫӑн литература рабочи класӑн ӑсӗнче хӑйӗн вырӑн- 
не тивӗҫлипех тупрӗ. Партипе правительство литература фронтне 
ҫулран ҫулах вӑйлатса пыраҫҫӗ: тӗрлӗрен конкурссем туса 
ирттереҫҫӗ, халӑх умёнче тава тивӗҫ писательсене орденсем 
парса наградӑлаҫҫӗ, вӗсен юбилейӗсене туса ирттереҫҫё, литера- 
тура пирки уйрӑм постановленисем кӑлараҫҫӗ т. ыт. те.

Вырӑс „литературовечё" Переверзев революди хыҫҫӑн та 
пӗр вӑхӑтра: искусство, литература класс кӗрешӳне хутшӑн- 
масть, тесе вӗрентнӗ. Худож.ник нимле класс майлӑ та мар, вӑл 
илемлё япаласем ҫеҫ тӑвать, тесе сӳпӗлтетнӗ. Чӑвашсен „ҫурма- 
вӗреннӗ теоретикӗ" Федоров М. та, ҫав Переверзев хыҫҫӑн кай- 
са, тӑшманла идеологие чӑваш литературине сарасшӑн пулнӑ.

Х1Х-ӗмӗрӗн варринче дворян, буржуази писателӗсем (Фет, 
Майков т. ыт.) революцилле-демократилле литературӑна хирӗҫ 
кӗрешнӗ чух, „таса искусство“ („чистое искусство“, „искусство 
для искусства“) текен „теори“ туртса кӑларнӑ. Вӗсен шучёпе 
писатель пурӑнӑҫпа, класс идеологипе ҫыхӑнман ҫын. Художник 
нихӑш класс майлӑ та мар, вӑл илемшӗн ҫеҫ тӑрӑшать, тесе 
сӳпёлтетнӗ вӗсем. Хӑйсен дворян, буржуази пурӑнӑҫне ҫапла 
майпа хӳтӗлесе усрасшӑн пулнӑ. Вӗсен „таса искусстви“, „нейт- 
ральнӑй искусстви" хӑйсен класне тытса тӑма, хӳтӗлесе тӑма кир- 
лӗ пулнӑ. Ҫак „классӑр" текен буржуази литературин шухӑ- 
шӗсене переверзианецсем пирӗн совет литературинче те сарма 
хӑтланнӑ.

Пирӗн литература— халӑхӑн. Революциллӗ-демократилле пи- 
сательсем (Некрасов, Чернышевский, Белинский, Добролюбов, 
Радищев, Герцен т. ыт. те) литература класс кӗрешӗвёнче, пурӑ- 
нӑҫра кирлине аванах кӑтартнӑ. Вёсем хӑйсен произведенийёсен- 
че ӗҫхалӑхӗн йывӑр, асаплӑ пурӑнӑҫне сӑнласа кӑтартнӑ, пусмӑр 
тӗнчипе кӗрешме чӗннӗ:

„Оставь другим певцам любовь,
Любовь ли петь, где брызжет кровь...“

тесе ҫырать декабрист-писатель Раевский хӑйӗн пёр сӑввинче. 
„Ӑҫта сывлама йывӑр, ӑҫта хуйхӑ илтӗнет: ҫавӑнта чи малтан 
пул“, тет Некрасов.

Литература мёнпур ёҫхалӑхӗшӗн пулмалла, тет Ленин: 
„...вӑл ирӗклӗ литература пулӗ, мӗншӗн тесен вӑл пурнӑҫпа тӑ- 
ранса ҫитнӗ героиняшӑн мар, мӑнтӑрланнипе кичемленсе асапла- 
накан „ҫӳлти вунӑ пин ҫыншӑн* мар, вӑл ҫӗршывӑн чечекӗ, унӑн 
вӑйӗ тата малашлӑхё пулса тӑракан миллион тата вуншар мил- 
лион ӗҫҫыннисемшён ӗҫлӗ“. (Ленин , „Партийная организация и 
партийная литература“, собр. соч., т. VIII, стр. 325). Сталин юлташ 
писательсене пахаласа ҫапла каланӑ: „...Социализмлӑ строитель- 
ствӑна инженер-металлургсем, инженер-строительсем, инженер- 
электриксем питех те кирлӗ. Пире ҫынсен чунӗсене тӑвакан инже- 
нерсем кирлё. Эсир, писательсем—ҫынсен чунӗсене тӑваканнисем".

Ҫапла вара, илемлё литературӑна мӗнпур ӗҫхалӑхӗшӗн тӑвас 
тесен, писателӗн пурӑнӑҫа, этем чунне, шухӑш-кӑмӑлне пит те 
тарӑннӑн, инженер хӑйӗн машинисене пӗлнӗ пекех аван пёлмелле, 
унсӑрӑн пурӑнӑҫа, ҫынеене сӑнласа пама, „этем чунӗсен инже- 
нерӗ“ пулма май пулас ҫук.

Пурӑнӑҫа сӑнласа кӑтартас ҫӗрте Сталин юлташ писатель- 
сене социализмла реализм меточӗпе ӗҫлеме сӗннӗ. Вӑл—пурӑнӑ-

ҫа тарӑннӑн, тӗплён, тӗрӗссӗн, пролетари куҫӗпе пӑхса ҫырма 
кирлине пёлтерет. Социализмла реализм ҫинчен Совет писателё- 
сен Союзӗн уставёнче ҫапла каланӑ: „Социализмла реализм, со- 
ветсен илемлё литературипе литература критикин тӗп меточӗ 
пулса тӑрса, художнике чӑн-чӑн пурӑнӑҫа, унӑн революциллӗ ата- 
ланӑвёнче, тӗрёс историллӗ-конкретлӑ кӑтартса пама хушать. 
Ҫавӑнпа пёрлех чӑн-чӑн пурӑнӑҫа художествӑллӑ тёрӗс тата исто- 
риллё-конкретлӑ кӑтартса пани, ёҫҫыннисене идея тӗлӗшӗнчен 
урӑхлатас, вӗсене социализмла воспитани парас задачӑсемпе 
ҫыхӑнса пымалла“.

М. Шолохов хӑйён „Тихий Д о н “ романёнче казаксен пурӑ- 
нӑҫне, йӑлисене, чӗлхине т. ыт. енӗсене те ҫав тери тарӑннӑн 
кӑтартма пултарнипе унӑн романё хальхи тата ӳлёмхи историк- 
семшён те казак пурӑнӑҫне, чёлхине, йӑлисене сӑнас енчен паха 
та пуян документ пулса юлать. Ахальтен мар Шолоховпа 
А. Толстой писательсене академик ятне панӑ. Пирӗн совет ҫӗр- 
шывёнче пултаруллӑ вӑйсене, талантсене ӳсме ҫул уҫӑ, вӗсен 
паха ӗҫӗсене государство яланах тивёҫлипе хаклать.

1939 ҫулта вырӑс, украина, белорусс т. ыт. халӑх пи- 
сателӗсене те правительство нумай наградӑларё. Чӑваш писате- 
лӗсенчен те Н. И. Полоруссов (Шелеби) „Знак почета“ орденӗ 
илчӗ. Пусмӑр айӗнче пурӑннӑ тӗттӗм халӑхсем, рабочисем, ӗҫхрес- 
ченёсем совет влаҫё пулнӑранпа партипе совет ёҫӗнче ӗҫлеме 
тивёҫ илчёҫ; инж,енерсем, учительсем, профессорсем, тёнчипе 
паллӑ академиксем, тӗнчене тӗлӗнтерекен паттӑр геройсем пулса 
тӑчӗҫ. Ҫавӑн пек пулма пире Сталинла Конституци право панӑ: 
ӗҫле,и вӗрен, ӳс! Кам пулас килет—пул!

Ӗлёкхи вӑхӑтра халӑх хушшинчи нумай талантсем палӑрма 
иултараймасӑрах ҫӳнсе ларнӑ.оВӗсене ӳсме, вӗренме услови пул- 
ман, ӗҫлеме ирёк те паман. Йывӑр пурӑнӑҫ вӗсене ыйткалама 
янӑ, вёсен ӗмӗрё йывӑр ӗҫре иртнӗ. Ун ҫинчен эпир иртнӗ ӗмӗр- 
ти писательсен, художниксен произведенийӗсем тӑрӑх та аван 
пӗлетпӗр. Сӑмахран, „Ванька Ж у к о в “ (Чехов), „Козета" (В. Гю- 
го), Богданов-Бельский художник ӳкернӗ „У дверей щколы“ 
картина т. ыт. те ӗлӗкхи ачасен асаплӑ пурӑнӑҫне аван кӑтартса 
параҫҫё. Ӳссен кам пуласси, вӗренесси ҫинчен вӗсем нумайӗшӗ 
шутлама та пултарайман. Шкулсем пуян ачисемшён пулнӑ. 
Акӑ мӗн ҫырать ӗлӗкхи шкул ҫинчен ун чухнехи учительница 
А. Симонова: „Пёрре эпё революцичченхи шкулта 5-мӗш класра 
вёренекен ачасене сочинени ҫырма „Ӳссен эпӗ кам пуласшӑн" 
ятлӑ тема патӑм. Вӗренекенсем ним ӑнланмасӑр ман ҫине пӑхма 
пуҫларӗҫ. Ним шарламасӑр лараҫҫӗ, сочинени теми ятне те ҫыр- 
маҫҫӗ. Эпӗ малтанах хам та аптӑрарӑм, каярах вара тема ниме 
юрӑхсӑр иккенне тавҫӑрса илтӗм. Чӑнах та, кам пулма пултар- 
тӑр-ха ун чухне хресчен хӗрё-ывӑлё?“

Ҫавӑн майлӑ темӑпах хальхи учитель сочинени ҫырма совет 
шкулӗнчи ачасене парать. Хальхи ачасем ку тема пирки нумай 
шухӑшласа тӑмаҫҫё. Тӳрех ҫапла ответсем параҫҫӗ: „Эпӗ— лет- 
чик“, „эпӗ—инженер“, „эпӗ— командир" т. ыт. те, т. ыт. те. Вӗ-

сем хӑйсен пурӑнӑҫ тӗллевне пӗлеҫҫӗ. Вӗсем хӑйсен ачалӑхӗ 
чи телейлб пулнине те  пӗлеҫҫӗ, ҫавӑншӑн Сталин юлташа тав- 
тӑваҫҫӗ вӗсем.

Пирӗн илемлӗ литература ӗҫӗ, писательсен ӗҫӗ—ӗҫ паттӑрӗ- 
сен образёсене, вӗсен ӗҫ майёсене произведени урлӑ кӑтартасси 
пулса тӑрать. Вӑл пурӑнӑҫ тӗкӗрӗ ҫеҫ пулмалла мар, пурӑнӑҫа 
тума та вӗрентмелле. Совет литературин задачи пирки Совет 
Союзӗнчи писательсен Г-мӗш съездӗнче (1934 ҫул) А. А. Жданов 
юлташ акӑ мён каланӑ:

п... Совет литератури пирӗн геройсене кӑтартма пӗлмелле, 
хам ӑрӑн ыранхи кун  ҫине пӑхма пӗлмелле. Ку вӑл утопи пулмӗ, 
мӗншӗн тесен пирён ыранхи кун  йӗркеллӗн ӑнлануллӑ ёҫпе пая- 
нах ӗнтӗ хатӗрленсе пырать...“

II. ЧӐВАШСЕН ОКТЯБРЬ РЕВОЛЮЦИЧЧЕНХИ 
ПУРӐНӐҪӖ, КУЛЬТУРИ.

Октябрь революциччен чӑвашсем, ытти вак халӑхсем пекех, 
икӗ пусмӑр айёнче пурӑннӑ. Пӗр енчен вӗсене патша правитель- 
ствипе вырӑҫ буржуазийӗ, тепӗр енчен чӑваш пуянӗсем, „куштан- 
сем“ хӗссе пурӑннӑ. Патша правительстви чӑваш пек вак халӑх- 
сене тёттӗмре усрама тӑрӑшнӑ. Ҫавӑнпа та чӑвашсем хушшинче 
хут пёлекенсен шучӗ 18% ҫеҫ пулнӑ. Октябрь революциччен аслӑ 
шкул пӗтернисем чӑвашсенчен пурӗ те 15 ҫын кӑна пулнӑ. Тӑван 
чӗлхепе кӗнеке-хаҫатсем кӑларма ирёк паман. Литература та 
аталанма пултарайман. Темиҫе ёмӗр хушши тӗттӗм халӑха хӗреспе 
тата хӗҫпе пӑхӑнтарса усранӑ.

Паттӑр ӗҫхалӑхӗ хӑрасах тӑман: Разинпа, Пугачевпа пӗр 
майлӑ пулса тата 1905— 1907 ҫулхи революциллӗ движение хут- 
шӑнса, патша влаҫне хирӗҫ паттӑррӑн кӗрешнё, юлашкинчен 
1917 ҫулта ҫӗнтернӗ.

Мӗнпур халӑх халӗ Совет Союзёнче „формипе нациллӗ, 
содержанипе социализмлӑ“ культурине анлӑн вӑйлатса пырать. 
Чӑваш ӗҫхалӑхӗ те Октябрь революцийӗ хыҫҫӑн хӑйӗн культури- 
не пысӑк утӑмсемпе малалла ячӗ, буржуаллӑ националистсене 
хирӗҫ, эсерсемпе троцкистсене хирёҫ вӑйлӑн кёрешсе пычӗ, вӗ- 
сене тӑрӑ шыв ҫине кӑларса, пурӑнӑҫран кӑкласа ывӑтрӗ.

Малалла чӑвашсен ӗлёкхи пурӑнӑҫӗпе, культурипе кӗскен пал- 
лашар.

Вырӑс летопиҫӗсенче чӑваш халӑхӗн ячё пуҫласа 1524 ҫул- 
та тӗл  пулать. Унчченхи тапхӑрта чӑвашсене „горные марий- 
цы“, „горные татары“, „татары" т. ыт. ятпа асӑннӑ.

XVI ӗмёртен пуҫласа, чӑвашсене тата Вӑтам Атӑл тӑ- 
рӑхӗнчи ытти халӑхсене те вырӑс государстви колонизацилеме 
тытӑнать; 1552 ҫулта вырӑс государстви Хусан патшалӑхне 
тутарсенчен туртса илет, чиркӳсем, ҫӗнӗ хуласемпе ялсем ларт- 
ма тапратать; пупсем, боярсем, губернаторсем, вак служащисем 
пуяс шутпа вак халӑхсем хушшине килме пуҫлаҫҫӗ. Вырӑс пат- 
шин чиновникӗсем, полицийӗ халӑхран мӗнле кулнине, мӑшкӑлла-

нине Герцен писатель хӑйӗн „Былое и думы“ мемуарӗнче аван 
кӑтартса панӑ. Акӑ, хӑшпӗр вырӑнӗсене илсе пӑхар:

„Земски полицишӗн чӑн-чӑн пуянлӑх—вотяксем, мордвасем, 
чӑвашсем пулаҫҫӗ: ҫав халӑхсем мӗскбн, хӑравҫӑ. Исправниксем, 
хӑйеене финсем пурӑнакан уездсене янӑшӑн, губернаторсене икӗ 
хут ытла укҫа тыттараҫҫӗ.

Полиципе чиновниксем ҫав чухӑнсемпе тӗлӗнмелле хӑтла- 
наҫҫӗ. Вотяксен ялӗ урлӑ пӗр-пӗ^ ӗҫпе землемер пырать-и, вӑл 
вара унта чарӑнатех, урапа ҫинчен астроляби илет те, ҫӗре 
шалҫа ҫапса лартать, сӑнчӑр тӑсать. Тепёр сехетрен пӗтӗм ялӑн 
сехри хӑпать. 12-мӗш ҫулта: „фрацуз“, „французР тенё пекех— 
„межемерия, меж.емерия“—теҫҫӗ мужиксем. Староста халӑх ячӗ- 
пе пуҫҫапма пырать. Лешӗ -пёрмаях виҫет те, ҫырать. Староста 
унтан: тӗрёс мар ан виҫсем, ан кӳрентерсем,— тесе йӑлӑнать. 
Землемер ҫирӗм, вӑтӑр тенкӗ ыйтать. Вотяксем—хӗпӗртесех каяҫ- 
•ҫӗ, укҫа пухса параҫҫё, землемер вара тепёр вотяк ялне ҫити каять.

Е исправникпе становоя ҫын вилли тӗл пулать-и, вӗсем ӑна, 
сивӗпе усӑ курса, вотяксен ялӗсем тӑрӑх икё эрне хушши турт- 
тарса ҫӳреҫҫӗ, вара кашни ялтах ҫапла калаҫҫӗ: халё кӑна туп- 
рӑмӑр, следствипе суда сирӗн ялӑрта тумалла, теҫҫё. Вотяксем 
укҫа парса хӑтӑлаҫҫӗ".

Исправниксем, пупсем яла пыни халӑхшӑн „хура кун“ пулса 
тӑнӑ. Вӑл кун халӑхран куланай пухнӑ, типӗ тытни-тытманнине, 
христос тённе епле тытнине тӗрёсленӗ. Нумайӗшне тӗрмене 
хупнӑ, хӗненӗ, укҫӑн тӳлеме хушнӑ, вӗсене хӗснӗ. Нысӑк тӳ- 
лев парсан, вара каҫарам пек тунӑ. Укҫана сӑлтавсӑр ҫаратса 
кайни вара халӑхшӑн „хура кун“ пулса тӑнӑ. Тепӗр ҫул иртсен, 
ҫав ялсене каллех хӗреспе, хӗҫпе хёсме ҫӗнӗрен пырса тухнӑ.

Чӑвашсем хушшинче те пупсем, исправниксем иртёнсе пу- 
рӑннӑ. Чиркӳсем, монастырьсем ҫёршер, пиншер десятина та- 
ран ҫӗрсем акса тӑнӑ, халӑха ирӗксӗр ӗҫлеттернӗ. Бояр ывӑлӗ- 
сене ялсем, вулӑссем ҫирӗплетсе панӑ.

1756 ҫулта патша влаҫё тутарсен мечечӗсене ҫӗмӗресси 
ҫинчен указ кӑларать, тӗрлёрен ытти тӗнсене хӗсме ’ пуҫлать. 
1740 . ҫулта 250 кил пуҫне йывӑҫ чиркӳ лартма з а к о н ' йышӑ- 
нать. Ҫапла вара, 1763 ҫул тӗлне чӑвашсем хушшинче те 
39 чиркӳ тата часовнисем пулнӑ, Октябрь революци умӗн 398 чир- 
кӳ, 8 монастырь пулнӑ.

Анчах чӑвашсем христос тӗнне йышӑнасшӑн пулман. Хӑйсен 
„аслашшӗсен“ туррисене вӑрттӑн асӑннӑ, иконӑсене сакайне 
пӑрахнӑ, ҫунтарнӑ, куҫёсене шӑтарнӑ т. ыт. те. Ку фактсене эпир 
литературӑра Эльгерӗн „Хӗн-хур айӗнче“ ятлӑ историллӗ поэмин- 
че, Иван Мучин „Чышкӑ ты тӑмӗ“, „Турӑ ячӗпе, патша хушнипе“ 
калавӗсенче те лайӑх куратпӑр.

Иртӗхсе пурӑнакан патша йыттисене хирӗҫ, полицие, улпут- 
сене, пупсене хирӗҫ халӑх сахал мар кӗрешнӗ. Чӑваш халӑхӗ 
Пугачев пӑлхавёнче те паллӑ вӑй пулса тӑнӑ. Нумай ҫӗрте хрес- 
ченсем улпутсен именисене, вӑрманӗсене туртса илнӗ, ҫунтарнӑ; 
пупсене, исправниксене ҫака-ҫака вӗлернӗ.

1764—1800 ҫулсенче христос тӗнне вак халӑхсем хушшинче 
ҫирёплетме пупсем урӑх май тупнӑ: тӗн кӗнекиеене чиркӳсемпе 
шкулсем урлӑ сарма тӑрӑшнӑ.

Вара вак халӑх ачисене монастырьсене, шкулсене ирӗксӗр 
илсе кайса вӗрентме пуҫланӑ. Закон тӑрӑх 10 кил пуҫне пӗр ача 
памалла пулнӑ. Пупсемпе монахсем вӗренекен ачасене хытӑ та- 
рӑхтарнӑ. Халӑх тӗн ҫыннисене курайми пулнӑ: вёсем иртӗхсе 
пурӑнни, пупсем хӑйсем те тӗн йӑлисене, типӗ тытассисене пӑ- 
хӑнманни, х&рарӑмсемпе алхасса пурӑнни т. ыт. те халӑха вӗ- 
сенчен пӗтӗмпех сивӗтнӗ, курайми тунӑ. Ҫавӑнпа та халӑх вӗсе- 
не хирёҫ час-часах пӑлханнӑ.

XVIII ӗмӗрӗн вӗҫёнче христос тӗнне сарас майпа Чулхулара, 
Хусанта миссионерла кӗнекесем чӑвашла тухма пуҫланӑ.

1807 ҫултан пуҫласа чӑвашсем хушшинче те шкулсем уҫма 
пуҫлаҫҫё. Чи малтанах (1807 ҫ.) шкул Пӑртасра уҫӑлать; каярах 
1875 ҫ .—Тӗрлемесре, 1876 ҫ.—Элёкре, 1879 ҫ ,—Нӑрвашра тата 
ытти ҫӗрте те.

1868 ҫулта Чӗмпӗрте (халӗ Ульяновск) учительсене хатёр- 
лекен чӑваш шкулӗ уҫӑлнӑ. Ӑна И. Я- Яковлев пуҫарса янӑ.

XIX ӗмӗрте тён кӗнекисемсӗр пуҫне, ялхуҫалӑх, медидина, 
ачасене пӑхса ӳстересси ҫинчен т. ыт. ҫинчен те калакан чӑваш- 
ла кӗнекесем тухма пуҫлаҫҫӗ. Тёслёхрен: „Слова о христианском 
воспитании детей“, „Ҫанталӑк ҫинчен сӑнани“ (Хусан, 1895 ҫ. 
А. В. Смоленцев), „Турӑ чӑнне курать те час каламасть“ (Л. Н. 
Толстой), „Тутарсемпе чӑвашсем“ (Н . К.) „Вырӑс патшалӑх 
историйӗ ҫинчен калани“ т. ыт. те.

Ҫак кӗнекесем халӑха ӑс-тӑн пама мар, тӗн сёрӗмӗпе пӑч- 
ланса, тӗттёмре пурӑнма хушнӑ, шовинизмла шухӑш сарнӑ, чӑн 
тӑшмана—патша влаҫне хӳтӗлесе тӑнӑ.

Ахальтен мар Ленин „Россия—халӑх тӗрм и“,— тенӗ. Россия 
пирки ҫапла каланӑ: „Ҫавӑн пек тискер ҫӗршыв, халӑх массисене 
вёренӳ, ҫутӑлӑх, пӗлӳ тӗлёшӗнчен ҫав тери ҫаратса тусӑнтарнӑ 
ҫёршыв—Европӑра урӑх, Российӑсӑр пуҫне, пӗре те юлман“ 
(.Ленин , 1913 г. „К вопросу о политике министерства народного 
просвещения“). Ленинпа Сталин, пирӗн кэммунистсен партийӗ 
ертсе  пынипе, эпир Октябрь революцийӗ хыҫҫӑн ҫак „халӑх 
тӗрминчен” ҫӑлӑнса тухрӑмӑр. Ҫӗрӗн пӗрре улттӑмёш пайӗнче 
содиализм турӑмӑр, коммунизм тӑватпӑр.

Ҫапла ӗнтӗ, Октябрь революциччен пурӑнӑҫ ҫинчен тӗрёс- 
сӗн калакан кирлӗ кӗнекесене халӑх хушшине сарман, литера- 
тура произведенисене те пичетлеме, ӑна вӑйлатма ирёк паман. 
Ҫапах та халӑх хӑйӗн пултарулӑхне фольклор урлӑ сарса пынӑ, 
юмахсене, юрӑсене т. ыт. те ӗмӗрсем тӑршшёнче ҫухатмасӑр 
усранӑ.

Ӗмӗрсем тӑршшӗнчи халӑхӑн асаплӑ, пусмӑрлӑ пурӑнӑҫё, 
шухӑш-сисӗмё, сӑмах ҫивӗчлӗхӗ фольклора кӗрсе юлнӑ. Халӑхӑн 
ӗлӗкхи пурӑнӑҫне, шухӑш-сисӗмне пӗлес енчен фольклор питӗ 
паха материал пулса тӑрать. Фольклор пире халӑхӑн тӗрлӗ тап- 
хӑрти пурӑнӑҫне уҫҫӑн ҫутатса парать.

III. ФОЛЬКЛОР.
МӖН ВӐЛ ФОЛЬКЛОР. ФОЛЬКЛОРА МӖНШӖН ВӖРЕНМЕЛЛЕ.

Фольклор тенӗ сӑмах—ангдичансен сӑмахӗ. вРо1к1оге“ Ро1к— 
халӑх, 1оге—пӗлӳ, пултарулӑх, творчество. Вӑл термина 1846 ҫ. 
Англири Вильямс Томсон ятлӑ вӗреннӗ ҫын сённё тӑрӑх йышӑн- 
нӑ. Ҫавӑнтанпа вӑл терминпа наука, литература пӗтӗм тӗнчипех 
усӑ курать. Фольклора пухас ӗҫе, ӑна сӑнаса вӗренес ӗҫе чи 
малтан Англире XV—-XVII ӗмӗрсенче пуҫланӑ.

Фольклор материалӗсене (юмах, юрӑ, пословицӑсем т. ыт. 
те) кам шухӑшласа хӑварнине пӗлме йывӑр. В&сен авторӗ—халӑх. 
Халӑх хушшинчи хут пӗлмен талантсем шухӑшласа кӑларнипе 
вӗсем халӑх хушшине саланнӑ. Ҫулран ҫул, ёмӗртен ӗмӗр, пӗр 
ӑруран тепёр ӑрӑва куҫса пырса, фольклор паянхи куна ҫитнӗ. 
Нумайӗшӗ вӗсем манӑҫа та кайнӑ, ҫухалса пӗтнӗ, нумайӗшӗ ул- 
шӑнса пынӑ. Анчах илемлӗ формӑллӑ, аван содержаниллӗ фольк- 
лор материалӗсем халӑх ҫӑварӗнчен, халӑх чӗлхинчен тухса ӳк- 
ме пултарайман, ӗмӗрсем тӑршшӗпе усранса, паянхи куна ҫитнӗ.

Фольклор чӗлхи—илемлӗ чӗлхе; вӑл ӗмӗрсем тӑршшӗпе 
якалнӑ, ҫивёчленне, янӑравлӑ пулса пынӑ. Фольклор чёлхи—ха- 
лӑх чӗлхи. Вӗсем чӗререн тухнӑ сӑмахсем,^пурӑнӑҫа тарӑннӑн 
кӑтартса паракан сӑмахсем пулса тӑраҫҫӗ. Ӗлӗкхи халӑхӑн пу- 
рӑнӑҫне, вӗсен шухӑш-сисӗмне пӗлесҫи енчен ф ольклор , нумай 
пулӑшать. Фольклора пирён Аслӑ ҫулпуҫ Ленин питӗ паха- 
ланӑ. Акӑ мӗн каланӑ вӑл Добровольский пухнӑ „Смоленский 
зтнографический сборник“ ятлӑ кӗнекери фольклор материалсем- 
пе паллашса тухнӑ хыҫҫӑн: „...мӗнле интересла материал. Эпӗ ак 
ҫак кёиекесене васкавлӑ пӑхса тухрӑм та, ҫакна куратӑп: ҫавсене 
пурне те социальнӑ-политикӑллӑ пӗтӗҫтерме, ҫавсене пурне те 
пӑхса тухма алӑсем ҫитмеҫҫӗ, е кӑмӑл ҫук, пулас, вӗт ҫав мате- 
риал тӑрӑх халӑх шухӑшёсемпе ӗмёчӗсем ҫинчен питех те 
лайӑх тёпчесе кӗнеке ҫырма пулёччӗ. Юмахсенче... ҫав тери лайӑх 
вырӑнсем пур. Акӑ мӗн ҫине ҫаврӑнтарса пӑхтарма кирлӗччё 
пирён литература историкӗсене. Вӑл халӑхӑн чӑн-чӑн творчестви, 
пирӗн кунсенче халӑх психологине тӗпчесе вӗрещмелли питех те 
кирлӗ тҫ паха япала. Халӑх творчествинчи тата ҫав творчест- 
вӑра халӑхӑн йышлӑ массисен ёмёрхи кёрешӗвӗн пӗтём тупсӑмӗ, 
шухӑшӗпе ӗмӗчӗ витӗрех палӑрса тӑракан чи кирлё те паха эле- 
менчёсене уҫса тупма пире объективлӑ, наукӑллӑ марксистла 
анализ кӑна май парё, нир'ӗн ҫамрӑк литературоведсем халӑх 
творчествин пысӑк пуянлӑхӗсем ҫине тимлӗн ҫаврӑнса пӑхма 
тивӗҫ“.

Пушкин, Лермонтов, Гоголь, Крылов, Некрасов, Грибоедов, 
Горький, Островский т. ыт. классиксем яланах фольклор мате- 
риалӗсене пухма тӑрӑшнӑ, вӗсене еӑнанӑ, вӑл материалсемпе 
хӑйсен произведенийӗсене ҫырнӑ чухне усӑ курнӑ. Халӑх пурӑ- 
нӑҫё ҫинчен фольклор материалӗсене якатса, илемлетсе, сӑвӑла- 
са, аван юмахсем, поэмӑсем ҫырнӑ. Ун пеккисем, сӑмахран, Пуш- 
кинӑн „Руслан и Людмила“, „Пулӑҫӑпа ылттӑн пулӑ“ т. ыт. те.

Пирӗн чӑваш поэчӗсем те: Ивник, Ухсай т. ыт. те халӑх юмахӗ- 
сене сӑвӑлаеа ҫырнӑ: „Кӑмака ҫинчи Иван“, „Телей ҫулё“, К. В. 
Ивановӑн—-„Тимӗр тылӑ", „Тӑлӑх арӑм“, „Икӗ х ӗр “ т. ыт. те.

Фольклор материалӗсене пӗтӗҫтерсе халӑх поэмисем туни 
те литературӑра нумай. Ун пек произведенисем: ,,Шах-намэ“, 
„Калевала“, „Илиада“, „Одиссея“, „Песнь о нибелунгах“, ,Э д д а “, 
„1001 ночь“, „Давид Сасунский“ т. ыт. те.

Чӑвашсен М. Федоров ҫырнӑ „Арҫури“ те халӑх поэми тума 
тытӑннӑскер пулнӑ. Анчах автор ӑна ҫырса пётереймен, пуҫла- 
мӗшне (пролог) ҫеҫ ҫырса пама ӗлкӗрнб.

Фольклорта чӗлхене илемлетекен майсем—-танлаштару, эпи- 
тет, метафора, олидетворени, гипербола, аллитераци, рифма 
т. ыт. те калама ҫук нумай. Ахальтен мар Ленин, Пушкин, Горь- 
кий писательсене фольклортан вӗренме, этемлӗхӗн ку таранччен 
тунӑ культурипе усӑ курса анлӑн ӗҫлеме хушнӑ. „Сӑмах ӑсталӑ- 
хён пуҫламӗшӗ фольклорта, хӑвӑрӑн фольклора пухса, ҫавӑн тӑ- 
рӑх вӗренёр, ҫавӑн ҫинче лайӑхрах ӗҫлӗр. Вӑл сире те пире те, 
Союзри поэтсемпе прозӑпа ҫыракансене те темӗн чухлӗ материал 
пама пултарать. Иртни ҫинчен мӗн чухлӗ лайӑхрах пӗлӗпӗр, ҫа- 
вӑн чухлё ҫӑмӑлрах, ҫавӑн чухлӗ тарӑнрах тата хавасрах хамӑр 
халӗ мён тунисене, вёсем епле пысӑк вырӑнта тӑнисене ӑнланса 
илӗпёр,“—тенё М. Горький Совет писателӗсен 1-мӗш съездӗнче.

Е тата:
„Пушкин „Мускаври просвирнясен“ чӗлхине пит те пысӑк 

хака хунӑ, вӑл хӑйӗн нянинчен, Арина Родионовнӑран, вӗреннӗ. 
Калаҫу чӗлхине пит ӑста пӗлекен Лесков та хӑйӗн нянинчен, 
салтак арӑмёнчен, вӗреннӗ. Пӗтёмӗшпе илсе каласан, ҫак хӑйсе- 
не питех палӑртма юратман нянькӑсемпе кучерсем, пулӑҫӑсем, 
ялти сунарҫӑсем тата ытти йывӑр пурӑнӑҫ ҫыннисем литература 
чӗлхине аталантарас ёҫре хӑйсен влиянине палӑртни ҫинчен та- 
тӑклӑнах калас пулать. Анчах литераторсем ҫак пурӑнӑҫра кала- 
ҫу чӗлхин стихийлӑ юхӑмёнчен чи тӗллевлӗрех, вичкӗнрех, шу- 
хӑш тӗлёшӗнчен ҫыпӑҫуллӑрах сӑмахсене ҫав тери тимлӗн тиш- 
кӗрсе суйла-суйла илнё. Пирӗн кунсенче пурӑнакан литератор- 
сем ҫакнашкал сӑмахсене суй.ласа илес ӗҫе туманни вара вӗсен 
произведенийӗсен пахалӑхне нумай чакарать...“ (Горъкий, „Ҫам- 
рӑксемпе калаҫни“, 1934 ҫул).

Ҫапла вара, халӑх чӗлхиц, фольклорӑн пуянлӑхӗ пысӑк. Вӗ- 
сене суйласа илсе усӑ курма пёлмелле. Илемлӗ литература клас- 
сикӗсем (Иванов К. В., Федоров М. т. ыт. те) фольклорпа пёлсе, 
кирлё вырӑнта усӑ курнӑ.

Фольклор, искусствӑпа литература пекех, класлӑ. Класлӑ 
обществӑра фольклор та класс интересӗнчен пӑрӑнса, класс кӗ- 
решӗвӗн айккйнче тӑрса юлма пултараймасть. Кашни класӑн 
идеологийӗ фольклорта уҫҫӑн палӑрса тӑрать. Фольклор урлӑ 
та класс кӗрешӗвё пырать. Халӑх хӑйён юмахӗ-юррисенче хӑй 
улпутсене, патшасене, пупсене хирӗҫ пынине кӑтартать.

Халӑх геройё—Иван („Ухмах Иван“ е „Кукша Иван") ҫав 
харампырсене пур ҫӗрте те ҫӗнтерет, улталать, ҫиеле тухать.

Юлашкинчен патша х&рне илет, патша пулать. Халӑха ӗҫке, туя 
чӗнет: ытти патшасем пек тискер мар Иван. Ку ӗнтӗ халӑх ирӗк 
пурӑнӑҫ пулассине, государствӑна халӑх хушшинчен тухнӑ ҫын- 
семех тытса пырасси ҫинчен ӗмӗтленнине систернӗ.

Пурӑнӑҫ улшӑнса пынӑ май, фольклор произвеценисем те 
ҫӗнёрен ҫуралса пыраҫҫӗ. Вӗсем ҫӗнӗ тапхӑрти пурӑнӑҫа кӑтарт- 
са параҫҫӗ. Акӑ, сӑмахран, ҫӗнӗрен тухнӑ пословицӑсемпе туп- 
малли юмахсем:

Пятилетка турат мар,— алпа тытса хуҫас ҫук.
Ҫунать-ҫунать—ҫунса пӗтеймест (электричество).
Кӑткӑсем ҫӗлене парӑнтарчӗҫ (рабочипе хресчен).

Юмахсем: „Телей ҫулӗ“, „Чапаев вилӗмӗ“, „Виҫӗывӑл“ т. ыт. те.
Е вырӑссен:

Большой клад— коли в колхозе лад.
В колхозе язык не в зачет,
Кто работает,—тому почет.
На печи заседать,— трудодней не видать.
Береги колхоз,—получйшь хлеба "воз.
Где пашет сошка,— там хлеба крошка.
Единолично жить,—слезы лить.
Один ж.ил,— в заплатах ходил,
В колхоз пришел,— кафтан нашел.
Ни меры, ни краю колхозному урож,аю.

(„Творч. нар о до в  С С С Р “ кӗнекерен.)

Ҫапла вара, фольклор тёрлё вӑхӑтри пурӑнӑҫра ҫуралнӑ, вӑл 
хӑй ҫуралнӑ тапхӑрти пурӑнӑҫа кӑтартать.Ҫав енчен ёнтӗ фольк- 
лор хаклӑ материал пулса тӑрать. Ҫавӑнпа та ӑна пухмалла, сӑ- 
намалла, унпа усӑ курмалла.

Чӑваш фольклорне пухас ӗҫ Х1Х-мӗш ӗмёрте пуҫланнӑ. Мал- 
танах ют ҫӗршыв ҫыннисем, вырӑссен вӗреннӗ ҫыннисем пух- 
каланӑ, каярах чӑвашсенчен те пухакансем пулнӑ (С. М. Михай- 
лов, И. Н. Юркин, Шелеби т. ыт. те).

1900 ҫулта чӑваш чӗлхипе ӗҫлекен профессор Н. И. Ашма- 
рин, фольклор пухмалли программа туса, ӑна учительсем, чӑваш 
интеллигенчӗсем патне салатнӑ.

Октябрь революцийӗ хыҫҫӑн фольклор пухас ӗҫ тивӗҫлӗ 
вырӑн йышӑнчӗ. Ку тӗлӗщпе „Сунтал” редакцийӗ, Наукӑпа 
Тӗпчев институчӗ вӑйлӑн ӗҫлесе пыраҫҫӗ. Пухнӑ материалсене 
уйрӑм кӗнекен е статьян пичетлесе кӑлараҫҫӗ.

Фольклор шутне ҫак произведенисем кӗреҫҫӗ: юрӑ, юмах, 
ваттисем каланисем (пословицы), тупмалли-сутмалли юмахсем 
(загадки), ваттисен сӑнанисем (приметы), былинӑсем тата ытти 

■ те. Кашни пайӗ тата хӑй темиҫе ушкӑна пайланма пултарать. 
Тӗслӗх, юрӑсем: 6ҫ юррисем, туй, ӗҫкӗ, салтак, уяв, ташӑ, ача- 
пӑча,.ҫӗнҫӗр юррисем т. ыт. юрӑсем те. Туй юррине илсен, вӑл 
каллех хӑй темиҫе тӗрлӗ пулать: хӗрйӗрри, хӗрҫуммисен.юрри, туй 
ачисен юрри, хӑйматлӑх, туй арӑмёсен, мӑнкӗрӳ юрри т. ыт. те. 
Малалла эпир фольклорӑн кашни пайне уйрӑм илсе пӑхӑпӑр.

А. ЮРӐСЕМ.

Юрӑсем питӗ авалах пуҫланса кайнӑ. Пурӑна-киле, культура 
вӑйланнӑ, чӗлхе аталаннӑ май, Торӑсем те нумайлансах пынӑ.

Ытти халӑхсенни пекех, чӑвашсен те юрӑсем нумай, вӗсене 
уллахри ҫамрӑксем те, туй халӑхӗ те, хирте ӗҫлекен те, выртма- 
ра та, вӑйӑра та, салтакра та юратса юрлаҫҫӗ.

Юрӑсене пухса, вӗсем тӑрӑх кӗнеке ҫырасси революдичче- 
нех тапраннӑ. Малтанах урӑх ҫӗршыв ҫыннисем, унтан вырӑс 
ҫыннисем пухнӑ. Каярах чӑвашсем те пухма пуҫлаҫҫӗ.

1909 ҫултан чӑваш юррисене гармонизацилесси пуҫла- 
нать. Ҫав ҫул пуҫласа „Пиҫнб-пиҫмен ҫырлашӑн“ юрра Чбмпӗрти 
чӑваш шкулӗнчи учитель Дмитриев гармониленӗ. Ку енӗпе пирйн 
халь Воробьев, Лисков, Лебедев, Лукин, Хирбиков т. ыт. ёҫлеҫҫӗ. 
Халӑх хушшинче юрӑ ӑстисем те сахал мар. Сӑмахран, Г. Ф. 
Федоров (Сӗнтӗр р.) 500 ытла юрӑ пӗлет. Унӑн юррисене ком- 
позиторсем ҫырса илеҫҫӗ.

Халӑх юррисен форми, техники пирӗн чӑваш поэзине аталан- 
ма нумай пулӑшнӑ. „Арҫури“, „Нарспи“ поэмӑсем халӑх юрри 
формипе таччӑн ҫыхӑнса тӑраҫҫӗ.

Поэзипе пӗрлех хальхи вӑхӑтра халӑх юррисем те ҫӗнӗрен 
ҫӗнӗ тухса .пыраҫҫӗ. Ҫӗнӗ такмаксем (частушки), юрӑсем рево- 
люци хыҫҫӑн ҫав тери нумайланчӗҫ. Поэтсемпе композиторсем 
пӗрлешсе юрӑсем тӑвасси те малти вырӑна туха пуҫларӗ.

I. ӖҪ  Ю РРИ С Е М .

Ку юрӑсем пуринчен ытла эртелпе тумалли ӗҫсенче пит 
кирлӗ. Юрӑ, ӗҫлекенсене хавхалантарса, ӗҫе харӑс тытӑнма пу- 
лӑшать. Сӑмахран, „Сӑвай юррине“ илер. Ӑна сӑвай ҫапнӑ чух 
халё те юрлаҫҫӗ. Кунта вӑл пидӗк-ултӑ ҫынна сӑвай тукмаккине 
пӗр харӑс йӑтса ҫапма пулӑшать. Эртелпе вӗсем: „Хоп, пӗрре! 
Хоп, иккӗ! Хон, виҫҫӗ!"—тесе ҫӑмӑллӑнах йӑтса ҫапаҫҫё. Ӗҫ те 
ю рӑпа аван пырать, ҫӑмӑлланать, ӳркентермест.

Ҫавӑнпа та ал-ура ӗҫӗсенче, эртелпе тумалли ӗҫсенче мӗн 
авалран ҫавӑн пек ӗҫ юррисемпе усӑ курнӑ. Ӗлӗк, машинӑсем те 
пулманнипе, пёр ҫын тӑвайман ёҫе яланах эртелпе тумалла пул- 
нӑ. Ҫавӑнпа та ӗҫ юррисем мӗн ӗлӗкренех ӗҫпе тачӑ ҫыхӑнса тӑ- 
нӑ, ӗҫре пулӑшнӑ.

Ӗҫ юррисем этемсем авал тискер кайӑк пек пурӑннӑ вӑхӑт- 
рах пуҫланнӑ. Ҫӗр ӗҫёпе пурӑнма пуҫласан та, ӗҫ юррисем тырӑ 
акнӑ ҫӗрте, утӑ ҫулнӑ ҫӗрте кирлӗ пулнӑ.

Кашни ӗҫӗн ӗлёкрен хӑйӗн ритмӗ (виҫи) пулнӑ. Сӑвӑ виҫи те 
ҫавӑнтанах пуҫланса кайнӑ. Илӗпӗр сӳс тӳнине, пир ҫапнине, 
авӑн ҫапнине. Вӗсем илемлӗ кӗвӗ пек янӑраҫҫӗ: пӗрин хыҫҫӑн 
тепри ҫапса музыка тӑваҫҫӗ, ӗҫе ҫӑмӑллатаҫҫӗ. Юрӑ хӑвӑрт пыр- 
сан, ӗҫ те хӑвӑртланма пултарнӑ. Юрӑсем хурлӑхлӑ пулни 6ҫ 
йывӑрринчен килнӗ.

II. САЛТАК Ю РРИСЕМ .

Ӗлӗкхи юрӑсенче эпир кӑмӑла хуҫакан хурлӑхлӑ юрӑсем ну- 
маййине куратпӑр. Иывӑр пурӑнӑҫ савӑнӑҫлӑ юрӑсем тума май 
паман. Салтак юррисенче те ҫавнах куратпӑр. Чӗререн тухакан 
хурлӑхлӑ юрӑсемпе вӗсен сӑвви салтака каякансене хӑйсене ҫеҫ 
мар, кил-йышне те, ял-йышне те, хурӑнташӗсене те йӗртнӗ, мӗн- 
шӗн тесен салтак служ.би ӗлбк йывӑр пулнӑ. Салтака ӗмӗрлӗхех 
илсе кайнӑ темелле, 25 ҫул хушши салтакра тытса усранӑ. Ҫап- 
ла вара, салтака кайнӑ ҫынӑн ӗмӗрӗ те унтах иртнё.

Салтакра вӗсене ҫын вырӑнне шутламан. Аслисем мӗн хуш- 
нине кирлӗ-кирлӗ мара та итлемелле пулнӑ. Салтаксене лайӑх 
ҫуртсене кӗртмен. Ун чухне алӑксем ҫине: „Салтаксемпе йытӑсене 
кӗме юрамасть“, тесе ҫырса ҫапнисем пулнӑ. Вӗсене выльӑх 
вырӑнӗнче усранӑ, „тупӑ ҫимӗҫ&“ (пушечное мясо) вырӑнне анчах 
хунӑ. Хӑйсем т&ллён шутлама, м&н те пулин тума чарнӑ. Ахаль- 
тен мар вара „Вуник салтакӑн п&р качака чухлӗ ӑс пулнӑ“ тесе 
сӑмах кӑларнӑ ӗл&к, „салтак“ сӑмах чи хӑрушӑ сӑмахсенчен пёри 
пулнӑ. Ҫавӑнпа Некрасов:

„И ужас народа при слове ,набор“
Подобен был ужасу казни“.—тесе ҫырнӑ.

Салтакӑн вӑрӑм, йывӑр служби ҫине тарӑхса ытти писатель- 
сем те ҫырнӑ. Акӑ м&н ҫырнӑ Герцен: „Российӑри ҫар служби 
й&рки, хӑй&н ҫав тери пысӑк срокӗпе, питех тискер те хӑрушӑ“ 
(„Былое и дум ы “).

„Вырӑс салтакӗ, хӑй&н тӑванӗсенчен 24 ҫул хушши уйрӑлса 
пурӑннӑскер, пурин т&л&шӗнчен те ютшӑнать, вӑл хӑй&н тив&ҫ- 
л&х&нчен кӑна ютшӑнмасть. Вӑл хӑй&н тӑван килне ватӑлса таврӑ- 
нать. Вӑл таврӑнни хӑех те &нтӗ, вӑл хӑйне лайӑх тыткаласси 
пирки шанчӑклӑ пулать, м&ншӗн тесен отставкӑна айӑпа кӗмен- 
нисене ҫеҫ параҫҫӗ. Тӑван ял&нче вӑл хӑй п&лекен темиҫе старик 
ҫеҫ тупать. Ҫ&нӗ ӑру ӑна п&лмест те, унпа туслашмасть“ (Пушкин). 
,Салтак пурӑнӑҫӗ йывӑр, анчах кантра йӑллинчен лайӑхрах“,— 
тет Радищев. Ҫапла &нт&, вил&мрен кӑшт ҫеҫ ҫӑмӑл пулнӑ сал- 
такӑн йывӑр пурӑнӑҫӗ.

Х1Х-&м&рте Барсов пухнӑ салтак юррисене, фольклор мате- 
риалӗсене вуласан, В. И. Ленин ҫапла каланӑ^ •

пКакая эта замечательная вещь, какие богатые материалы 
о военных истязаниях, которые допускали цари, особенно Нико- 
лай I. Как эти истязания отразились великолепным образом в 
народных сказаниях и песнях“.

Хал& малалла салтак юррисене пӑхса тухар. Эпир вӗсем тӑ- 
рӑх халӑх салтак служби ҫине м&нле пӑхнине те лайӑх курӑпӑр. 
Салтак шӑпи пек йывӑр шӑпа та пулман. Акӑ, м&н.че юрланӑ 
ӗл&к салтака каякансем:

Кайӑк хурсем каяҫ, ай, картипе,
Кайри мала, тесе, ай, ан калӑр.
Эпир нуша курма, ай, кайнӑ чух,
Кайччӑр, п&тч&р, тесе, ай, ан калӑр.

Патшаннах та хули, ай, чул хула,
Чул пулин те чунӑм, ай, пӗр туртмасть.
Аттеех те ҫурчӗ, ай, ҫӗрӗк ҫурт,
Ҫӗрӗк ҫурт пулин те, ай, чун туртать.
Кӑвак лаша ҫилхи сулахайра,
Хӑҫан ҫаврӑнӗ-ши сылтӑма?
Ҫакӑ килтен тухса кайсассӑн,
Хӑҫан эп килӗп-ши ҫавӑрӑнеа?
Хура чӗкеҫ килет юр кайсан,
Эпир час килес ҫук пӗр кайсан...

Ҫак юрӑсем ёнтӗ салтак служби питӗ йывӑр пулнине кӑтар- 
таҫҫӗ. Вӑрӑм сроклӑ служба хӑратса „Эпир час килес ҫук пёр 
кайсан“,—тесе юрлаттарнӑ.

Хӗрлӗ Ҫара каякансен юррисем пачах урӑхла. Вӗсене ҫамрӑк- 
сем хӑйсем Хӗрлӗ Ҫара юрӑхлӑ пулнипе савӑнса, тӑван ҫёршыва 
сыхлама тивӗҫлё пулнипе хӗпӗртесе юрлаҫҫӗ. Килтисем те савӑ- 
нӑҫлӑн, вӗренме каякан ачине ӑсатнӑ пек, ӑсатса яраҫҫӗ.

Совет ҫамрӑкӗсем ӗлӗкхи пек улпутсемпе буржуйсемшён, 
патшашӑн пуҫа хума каймаҫҫӗ. Вӗсем юнпа ҫапӑҫса илнӗ ирёк 
ҫӗршыва сыхлама каяҫҫӗ. Ҫамрӑксем Хӗрлё Ҫара кайманнипе 
ҫеҫ хурланма пултараҫҫӗ, мёншӗн тесен пирӗн ҫӗршывра „крас- 
ноармеец" сӑмах—чи паха ятсенчен пӗри. Вӗсене халӑх юратать, 
мӗншӗн тесен вӗсем ҫӗршыври лӑпкӑ пурӑнӑҫа, ӗҫе, социализм 
ёҫне сыхласа тӑраҫҫӗ. Ахальтен мар вилнӗ пиччӗшӗ вырӑнне 
Хӗрлӗ Ҫара шӑлнӗсем каяҫҫӗ (П. Котельников, Ив. Лагода 
т. ыт. те).

Хёрлӗ Ҫар—пысӑк шкул. Унтан таврӑнакансем пачах ҫӗне 
ҫын пулса килеҫҫӗ, ялсенче чи активлӑ ҫынсем пулса тӑраҫҫӗ.

Пирӗн ёҫхалӑхӗ граждан вӑрҫи паттӑрӗсене нихӑҫан та ман- 
масть. Чапаев, Щорс, Лазо т. ыт. те хӑйсен пуҫне хӗрхенмесӗр 
этемлӗхе ирӗке кӑларассишён паттӑррӑн ҫапӑҫса вилнӗ. Вӗсем 
пире валли пуян та культурӑллӑ, ирёклё пурӑнӑҫ туса панӑ пул- 
сан, пирӗн ҫӗнӗ пурӑнӑҫра вӑйлӑн хутшӑнса! ёҫлемелле. „Пирӗн 
ҫынсем мӗншӗн кӗрешнине тата вӗсем пӗтӗм тӗнче историнче 
мёншӗн паллӑ историллӗ ҫӗнтерӳсем тунине пӗлме кӑмӑллӑ та 
савӑнӑҫлӑ. Пирӗн ҫыисем нумай юн юхтарни харама кайманнине, 
вӑл хӑйӗн результачӗсене панине пӗлме кӑмӑллӑ та савӑнӑҫлӑ. 
Ҫак вӑл пирӗн рабочи класӑн, пирӗн хресченсен, пирӗн ёҫлё 
интеллигенцин ӑс-тӑнне хӗҫпӑшаллантарать, ҫак вӑл тивӗҫлӗ са- 
вӑнӑҫлӑ кӑмӑла малалла ярса ҫӗклентерет. Ҫак вӑл хамӑр вӑйсем 
ҫине шанассине ҫирӗплетет тата_ коммунизмӑн ҫӗнӗ ҫёнтерӳсене 
ҫёнсе илме ҫӗнӗ кӗрешӗве мобилизацилет“,—тенӗ И. Сталин.

Хӗрлӗ Ҫар ретне каякан ҫамрӑксем чи юратнз, чи савӑнӑҫлӑ 
юрӑсем юрлаҫҫӗ. Акӑ, тӗслӗхсем:

Анне, маншӑн ан макӑр,
Пирӗн умра ҫул такӑр.
Такӑр ҫулпа утатпӑр,

Хӗрлӗ Ҫара каятпӑр.
Савӑн, анне, манпала.
Маншӑн эсӗ ан кулян.
Эпӗ каятӑп сыхлама 
Хамӑр тӑван ҫӗршыва.

Мёншӗн тесессӗн:
Кӑмакара кӑвар пур,—
Вьюшка хупса хурас мар.
Йӗри-тавра тӑшман пур,—
Сыхлӑх ӗҫне манас мар.

Савнийӗсем те хӑйсен маттур каччисене питӗ тулли кӑмӑл- 
па ӑсатса яраҫҫӗ:

Хутлам-хутлам тилхепи 
Сентре ҫинче вырттӑрччӗ.
Чун юратнӑ сар ачи 
Хӗрлӗ Ҫарта пултӑрччӗ.

Пӳрт умӗнчи чиене 
Тат-ха, савни, ытларах.
Совет Союз чиккине 
Сыхла, савни, хытӑрах.

Пирбн Хёрлӗ Ҫара кайма ҫул ҫитменнисем те хӑйсем ирӗк- 
кӗн Хёрлё Ҫарта пуласшӑн ӑшаланаҫҫӗ, ҫул ҫитессе кӗтеҫҫӗ:

Садра- лантӑш чечек пур,
Хӑҫан ҫеҫки тухё-ши?
Ҫара кайма шухӑш пур,
Хӑҫан вӑхӑт ҫитё-ши?

Вӗрене турта хуҫӑлсан,
Хурӑн турта сыпӑнать.
Пичче ҫартан таврӑнсан,
Мана вӑхӑт ҫывхарать.

Чипер картус ҫӗлетрӗм 
Пуҫра тулли тӑмашкӑн.
Яш пӗвӗме ӳстертӗй 
Хёрлӗ Ҫара каймашкӑн.

Хёрлӗ Ҫарта пирӗн красноармеецсем, социализмла ҫӗршывӑн 
пат{)иочӗсем пулса, чикёсене ҫирёп сыхлаҫҫӗ, орденсем илме 
тивӗҫлӗ пулаҫҫё. Вӗсемпе ялти савнийӗсем те хытӑ савӑнаҫҫӗ, 
мухтанаҫҫӗ:

Кӗмӗл ҫӗрӗ пулчё, ҫутӑ пулчӗ,
Сар хӗрсене пулчӗ юрӑхлӑ.
Манӑн савнӑ тусӑм, хура куҫӑм,
Хӗрлӗ Ҫара пулчӗ юрӑхлӑ.

Тӑри вӗҫсе килнё,—илтрӗр пулӗ,
Хире чӗп кӑларнӑ,—куртӑр пулӗ?
Савни портрет ячӗ,—илтрӗр пулӗ,
Умне орден ҫакнӑ,— куртӑр пулӗ?

1938 ҫулхи кӗркунне Хасан кӳлли патӗнчен самурайсене 
паттӑррӑн хӑваласа яни ҫинчен те частушка-такмаксем сахал мар 
хума ӗлкӗрнё:

Ан чик, сысна, сӑмсуна 
Колхоз ешӗл пахчине.
Ан чик пуҫна, самурай,
Совет Союз чиккине!

,Урса кайнӑ йыттине 
Сӑмса урлӑ патӑмӑр.
Ирсӗр самурайсенне 
Шӑлне хуҫса ятӑмӑр.

Хальхи призывниксен юрринчи чи характерлӑ мотив вӑл—• 
тӑван ҫӗршыва тӑшмансем килсе тапӑнасран куҫ шӑрҫине сых- 
ланӑ пек сыхласа усрасси, ҫак телейлӗ шӑпана тивӗҫлипе пурӑ- 
нӑҫласси:

Сысна ҫерем ҫӗтесрен 
Тимӗр карта тытӑпӑр.
Тӑшман килсе кӗресрен 
Ялан сыхӑ тӑрӑпӑр.

Совет Союзне тапӑнма йывӑррине тӑшмансем ӗнтӗ аванах 
лӗлеҫҫӗ. Ӑна Хасан кӳлли ҫывӑхӗнче пулнӑ ӗҫсем те аван кӑтарт- 
са пачӗҫ. „Хасан кӳлли пулмарӗ Япония кулли“. Ворошилов ун 
пирки ҫапла каланӑ: яКу чечекӗ ҫеҫ-ха, ҫырлисем малалла пу- 
лӗҫ!“—тенӗ.

Пирӗн пур—ҫӗршыва сыхлаканӗ те, сыхламалли пурлӑхӗ те, 
сыхламалли хӗҫпӑшалӗ те:

Ҫӗршыва савни тесех саватпӑр,
Сыхласа усратпӑр анне пек. (Лебедев-Кумач.)

III. ТУ Й  Ю РРИ С Е М .

Кашни халӑхӑнах мӗн авалтанпа ҫынсем мӑшӑрланнине—кач- 
ча кайнине, авланнине асӑнса уявсем— праҫниксем, туйсем туса 
ирттереҫҫӗ. Революци хыҫҫӑн кивӗ туй йӑлисем сахалланчёҫ, 
вӗсен содержанийӗ пӗтёмпех улшӑнчё.

Хӗрарӑм ӗлӗкхи вӑхӑтра, пӗр качча кайсан, кӑмака кукрин- 
чен ниҫта та тухайман. Унӑн кун-ҫулӗ кил хушшинчех иртсе 
кайнӑ. Упӑшки ӑна йывӑр ӗҫпе хӑшкӑлтарнӑ, ятланӑ, хӗненӗ; хӗс- 
нӗ ӑна хунямӑшӗ те... Ахальтен мар: „Хӗре калам, кинӗм илт- 
т ӗ р “,— тенӗ ваттисен сӑмахӗ ҫӳренӗ фольклорта. Качча кайнӑ 
хӗрарӑмӑн асаплӑ пурӑнӑҫне эпир литература урлӑ та аван курат- 
пӑр. Сӑмахран, Ҫеҫпӗлён „Чӑваш арӑмне“, „Иртнӗ самана“,

К. В. Ивановӑн „Тимӗр тылӑ“, „Нарспи" произведенисенче 
т. ыт. те. Хӗрарӑмӑн ун чухне нимёнле право та пулман. Хӗр- 
арӑм халӑх хушшине тухма пултарайман. „Хӗрарӑмӑн ҫӳҫӗ вӑрӑм 
та, ӑсӗ кӗске“, — тенӗ. Ҫавӑнпа та ёлӗкхи саманара ашшӗ-амӑшӗ- 
сем хӑйсен хӗрне юратман ҫынна ирӗксӗр качча парсан, х&р вё- 
еене хирёҫ- тарӑхса, хурлӑхлӑ юрӑсем юрланӑ:

Кӳл хӗрринчи йӑмрине 
Кӑҫал касса ямасан,
Пуртӑ витмё, терёр-им?
Ах, аттеҫӗм-аннеҫӗм,
Кӑҫал хӗрӗре памасан,
Ӗмӗр каймё, терӗр-им?

Хальхи вӑхӑтра Совет Союзёнчи ҫамрӑксем хӑйсем килӗшнё 
тӑрӑх мӑшӑрланаҫҫӗ. Вӗсене ашшӗ-амӑшё те хирӗҫ мар. Мӑшӑр- 
ланакан ҫамрӑксем тавра халь ӳсӗр ҫынсем мар, эрех карланки- 
сем мар, укҫашӑн ҫунакан йӑскар карчӑксем мар,—колхозниксем, 
учительсем, агрономсем, летчика, инженера тухнӑ тӑванӗсем, 
тухтӑра тухнӑ пӗлӗшсем, хурӑнташсем, ял-йышсем вӑрӑм, телей- 
лӗ ӗмӗр сунса савӑнаҫҫӗ.

IV. Ҫ Ӗ Н Ӗ  Ю РӐ С Е М .

Октябрь революпийӗ хыҫҫӑн халӑх ӑс-тӑнӗнче те пысӑк улшӑ- 
нуеем пулса иртрӗҫ. Ӗҫхалӑхӗн шухӑшӗ халь—-ҫӗршыва вӑйлатас- 
си, коммунизм тӑвасси. Ҫавӑнпа та хурлӑх ҫинчен мар юрлаҫҫӗ 
юрӑра,—телейлӗ пурӑнӑҫ кӗвви шӑранать халӑхра.

Малтанхи тапхӑрта пирӗн кивӗ форма, кивӗ ҫемӗ ӑшне ҫёнё 
содержани панӑ юрӑсем чылайччӗ. Халӗ вӗсем сахал: пачах ҫӗнӗ- 
рен тухнӑ, хамӑр композиторсем, поэтсем, халӑх хушшинчн 
талантсем тунӑ юрӑсем сарӑлса пыраҫҫӗ.

Вёсенче хальхи пурӑнӑҫ ҫинчен, хальхи ҫынсем ҫинчен юрлаҫҫё. 
Пирӗнюратнӑ Ленин,Сталинҫинчен,СоветСоюзӗнгеройӗсенёюрат- 
са юрлакан юрӑсем Совет Союзӗн пур кӗтессисенче те, пур халӑх- 
сен чӗлхипе те янӑраҫҫӗ. Вӑл юрӑсем ӗҫхалӑхне кӗрешме, ӗҫлеме 
чёнеҫҫӗ, ёҫхалӑх умне ыранхи задачӑсене кӑларса тӑратаҫҫӗ. Каш- 
ни юрри пысӑк шухӑша ҫав тери янравлӑ каласа парать:

Улма чӑпар ут эп утланам-и,
Инҫе кӑна ҫула эп тухам-и;
Эх, пырса кӗрем-и эп Мускава,
Улма чӑпар утӑма вылятса.
Хӗрлӗ площадь ҫинче, ай, мавзолей,
Пырайса тухам-и эп вӑл тёле.
Мавзолея кӗрсе эп курам-и,
Ленин атте ҫине эп пӑхам-и.
Шухӑшӑмсем ман аслӑ Кремльре,
Унта пирён ҫулпуҫ— кӑвар чӗре,
Сталин патне кӗрсе эп тухам-и,
Колхозсенчен салам эп калам-и.

Улма чӑпар ут эп утланам-н,
Инҫе кӑна ҫула эп тухам-и.
Эх, килсе кӗрем-и эп колхоза,
Улма чӑпар утӑма вылятса.
Эх, килсе кӗрем-и эп колхоза 
Сталин янӑ чи ӑшӑ салампа.

Е тата: Пурӑнмашкӑн пурнӑҫ тулӑх,
Юрлама та пит аван.
Советсен ҫӗршывӗ тӑрӑх 
Кайтӑр юрӑ,
Юрӑ кайтӑр ян та ян!

Е тата: Уйра тӑри юрласан
Килет уйӑн илемё.
Эпир ӗҫе тухсассӑн,
Килет ӗҫӗн илемӗ.

Халӑх хушшинче юрлакан ҫёнӗ юрӑсене поэтсемпе компози- 
торсем якатса туни те нумай. Тӗслӗх:

Чёнтӗрленӗ кӗпер Атӑл ҫинче,
Унӑн сӑнӗ тӑрӑ шыв ҫинче.
Аслӑ Сталин,
Аслӑ Сталин Мускав хулинче.
Унӑн сӑнӗ,
Унӑн сӑнӗ кашнин килӗнче...

(„А слӑ С талина п а х а л а е а '.)

Ш урӑ тутӑр ярапи 
Халь те арча тӗпӗнче.
Сталин юлташ сӑмаххи 
Ӗмӗр чӗрем варринче...

(„А йтӑр ю рлар савӑнса* .)

Хӗрлӗ сатин саппунӗ 
Пит килӗшет хёрсене.
Конституци—ҫӗн закон 
Савӑнтарать чӗрене...

(„С талинла К онституци*.)

Ку юрӑсенче эпир вӗсене халӑх юррисен формипе тунине 
куратпӑр. Вӑл юрӑсем нумайӗшӗ 7 сыпӑклӑ.

Кунсӑр пуҫне, халӑх ҫӗнӗ юрӑсене ӗлӗкхи юрӑ форми сӑма- 
хӗсемие, кӗввипе тунине те куратпӑр:

Тӗслӗх: Ҫӗмӗрт ҫеҫки ҫурӑлсан,
'  Вӑрман витӗр курӑнать.

Ленин ҫутнӑ ҫутӑсем 
Емӗр сӳнми ҫутӑлаҫ.

Е тата: Вӑрман урлӑ каҫрӑмӑр 
Вӗрене ҫулҫи ҫуттипе.

Хир-хир урлӑ каҫрӑмӑр 
Сарӑ тулӑ пуссипе.

Ял-ял урлӑ килтӗмӗр 
Электрицӑ ҫуттипе.
Ҫак колхоза кӗтӗмӗр 
Ленин юлташ вёрентнипе.

Тулли телей куратпӑр 
Сталин ертсе лынипе...

( .С т а л и н  ю лташ  ҫу лӗп е“.)

Хаваслӑ та пуян, телейлӗ те илемлӗ пурӑнӑҫ хаваслӑ та илем- 
лӗ, ҫӗнӗ, ӑшӑ кӑмӑлпа ҫырнӑ юрӑсем ыйтать. Пурӑнӑҫӑн кашни 
событийӗсене, ҫӗнтерӗвӗсене мухтакан юрӑсем сахал мар пирӗн. 
Ҫапах та татах нумайрах юрӑсем юрлас килет.

Мӗншӗн тесен:

Пурӑнма пулӑшать пире юрӑ,
Ҫӗнтерме вӑл пире пулӑшать.
Кам утать юрӑпа пурнӑҫ тӑрӑх,—
Вӑл нихҫан та ниҫта та ҫухалмасть.

ХАЛӐХ ЮРРИСЕН ТЕХНИКИПЕ ФОРМИСЕМ.

Халӑх юррисен тӗп форми тӑватӑ йӗркеллӗ куплет (строфа) 
пулса тӑрать. Вӗсен малтанхи икӗ йӗрки час-часах ҫутҫанталӑк 
ҫинчен, кайрӑнхи икӗ йӗрки пурӑнӑҫ ҫинчен калать.

Шурӑ тутӑр ярапи 
Халь те арча тӗпӗнче.
Сталин юлташ сӑмаххи 
Халь те чӗрем варринче.

Ку юррӑн икӗ пайӗ пӗр-пӗринпе параллелизм, танлаштару 
йӗркипе ҫыхӑнса тӑрать.

Халӑх юррисем хушшинче темиҫе вариантлӑ юрӑсем питех 
те нумай.

Юрӑсенче тата хушса юрламаллисем те тӗл пулаҫҫӗ. . 
Тӗслӗх:

Ҫурхи хӗвел ӑшӑтсан,
Ҫёмӗрт ҫеҫки ҫурӑлсан—

Хуш са ю рламалли:
Авӑтать куккук,
Авӑтать куккук,—
Янӑрать вӑрман.

Пирӗн бригада хире тухсан,
Ӗҫ юррине тытӑнсан—

Авӑтать куккук...
Пирӗн бригада бҫе тухсан,
Трактор ӗҫе тытӑнсан—

Авӑтать куккук...
Пирӗн бригада канма ларсан,
Канӑҫ юррине тытӑнсан—- 

Авӑтать куккук...

Ӗлӗкхи варианчӗ унӑн ҫапла пулнӑ:
Авӑт, куккук, хытӑрах,
Чарӑнассу инҫе мар—

Авӑтать куккук...
Пӑхса юлӑр, ай, тӑвансем,
Уйӑрласси инҫе мар—

Авӑтать куккук...

Халӑх юррисен сӑввисем 7 сыпӑклӑ, терӗмӗр. Ку—унӑн тӗп 
форми пулса тӑрать. Анчах ҫичӗ сыпӑкран сахаллисем е нумай- 
йисем те тӗл пулаҫҫӗ. Хӑш чухне 8—9— 10, 11 — 12— 13— 14 сыпӑка 
та ҫитеҫҫӗ. Вӗсем час-часах 7 сыпӑклӑ сӑвӑсене тӑсса юрланин- 
чен пулса кайнӑ. Сӑмахран, ҫак тӗслӗхсене илер:

Шӑнкӑр-шӑнкӑр шыв юхать,
Шӑнкӑрчӑ чӗппи шыв ӗҫет.
Чӗкеҫ чӗппин мӗн ӗҫ пур?
Тӑванпа тӑван савӑнать,—
Ҫичӗ ютӑн мӗн ӗҫ пур?

Ку йӗркесенче ҫичшер сыпӑк. Ӑна тӑсарах юрласан, ҫапла 
пулать:

Шӑнкӑрах та шӑнкӑр, ай, шыв юхать,— 10 
Шӑнкӑрчӑн та чӗппи, ай, шыв ӗҫет...— 10

Е тата тӑссан:
Шӑнкӑр-шӑнкӑрах кӑна тӑр шыв юхать,— 11 
Шӑнкӑрчӑн хура чӗппи халь шыв ӗҫет— 11

Малалла халӑх юррисен рифмисене пӑхса тухар. Рифма тесе 
сӑвӑ йӗркисем пӗр пек пӗтнине е пӗр пек илтӗннине калатпӑр 
(хурама—турама, карӑш— харӑс). Халӑх юррисенче ҫав тери аван, 
янӑравлӑ рифмӑсем тӗлпулаҫҫӗ, хӑш чух вӗсем йӗрке варринче 
пулаҫҫӗ. Ун пек рифмӑсене шалти рифмӑсем, теҫҫӗ. Юрӑсенче 
час-часах 1-мӗшпе 3-мӗш, 2-мӗшпе 4-мӗш йӗркесем рифмӑла- 
наҫҫӗ.

Тӗслӗх: Хура лаша ҫилхине (а)
Иӗс турапа турарӑм. (б)
Хампа варлӑ ачине (а)
Сар мӑйӑрпа усрарӑм. (б)

Рифма кунта а б а б пулать. Ун пеккине перекрестная риф- 
ма теҫҫӗ.

Анчах рифмӑсем час-часах пӗр пек сӑмахсемпе пулаҫҫӗ:
Пурҫӑн тутӑр пурччӗ ман,
Ҫӳҫи ҫукки пӗтерет.
Чунӑм савни пурччӗ ман,
Ялта ҫукки пӗтерет.

Хӑш чухне 3-мӗш йӗрке рифмӑланмасӑр юлать:

Хусан тутри шур тутӑр,
Ҫыхас килет, мӗн тӑвас?
Ял варринчи сар ачи,
Курас килет, мён тӑвас?

Тата рифмӑсем виҫӗ йӗркере те пӗр пек пулни пур:

Вуник куккук пӗр карӑш 
Авӑтаҫҫӗ пӗр харӑс.
Ҫакӑ ялӑн хӗрӗсем 
Сӑв калаҫҫӗ пӗр харӑс.

Тӑватӑ йбрки пӗр пек пӗтнисем те пур:

Кӳлес-тӗк кӳлес лашине,
Пӗкӗрен ҫӳлӗ пуҫлине.
Ҫаврас-тӑк ҫаврас ачине,
Пӗчӗкрен шутлӑ ӳснине.

Юиашар рифмӑсем те тӗл пулаҫҫӗ:

Улӑх тӑрӑх ут ҫултӑм,
Улма йывӑҫҫи тӗл пултӑм...

1-мӗшпе 4-мӗш, 2-мӗшпе 3-мӗш йӑркесем рифмӑланни халӑх 
юрринче ҫук та пулмалла; пулсан та питӗ сахал, мӗншён тесен 
ун пек рифмӑна пуҫра тытма та йывӑр.

Шалти рифмӑсем те юрра илемлетсе тӑраҫҫӗ:

Лашисене пӑхӑр-ха,
Пӗкӗрен ҫӳлте пуҫӗсем.
Ачисене пӑхӑр-ха,
Хбрсем ҫинче куҫӗсем.

Эп каймӑттӑм вӑрмана,
Хура ҫырла илӗртет.
Эп тухмӑттӑм улаха,
Сарӑ савни илӗртет.

Кусемсӗр пуҫне, чӑваш юррисем аллитеради, ассонанс ев- 
чен питех те пуян. Юрӑсене варринче, тата хыҫӗнче ҫеҫ мар,— 
малта та пӗр пек янӑрамалла тӑваҫҫӗ, сӑмахсене пӗр пек сасӑ- 
семпе пуҫласа юрлаҫҫӗ, сӑвӑсене ҫав тери илемлӗ, янӑравлӑ тӑваҫҫё.

Тбслӗх: Самартан илтӗм сар лаша
Савнӑ ҫӗре ҫӳреме,
Чӗмпӗртен илтӗм чӗн йӗвен 
Чённӗ ҫӗре ҫӳреме...
Акӑш ӑҫта—Атӑлта.
Чёппи ӑҫта—Чӗмпӗрте...
Турти тӑрӑх тар юхать,
Ҫилхи витӗр ҫил вӗрет,
Пёкки витӗр пӗлт юхать...

Аллитерацисем кашни юрӑрах пур темелле. Юрӑсем вӑд еи- 
чен питӗ пуян. Халӑх та вёсене хытӑ юратать, юрланӑ чух ча- 
сах эрешлесе хурать. Аллитераци юрӑсене илем кӗртсе тӑрать. 
Ҫавӑнпа вӗсемпе поэтсем те усӑ кураҫҫӗ.

Е тата уҫӑ сасӑсем те (у, и) пӗр пек пулнине илер (ассо- 
нанс):

Чуп, чуп, ӳтҫӑм, чуп, утҫӑм,
Уйра шур юр, пур чухне.

Ҫӑварни ҫуни—ҫут ҫуни,
Ҫутти юлтӑр ҫул ҫине.

Хисеплесе юрланине кӑтартма юрӑсенче и, ҫӑм, ҫӗм, сем- 
инччӗ т. ыт. аффикссемпе те усӑ кураҫҫӗ. Тёслёх:

Ах, аттеҫӗм, аннеҫӗм, Хуҫа килне хуҫа пулса
Ялан ырӑ аннеҫӗм!.. Хам кӗрем-и?..

Вӑрман хӗрӗнчи ват юман, Эпир иккӗн пӗр мӑшӑр,
Ҫулҫи пӗр пек сарлинччё. Сассем пӗр пек тухинччё.

Халӑх юррисене мёнле виҫепе ҫырнине сӑнассипе халиччен 
чылай ҫынсем ӗҫленӗ. Сӑмахран, Фукс, Ритих, Корш, Магницкий, 
Ашмарин т. ыт. те. Фукс, юрӑсене сӑнаса, вӗсенче тоника виҫн 
пурринете  асӑрханӑ. Чӑваш юррисем силлабико-тонически стих- 
сем пулса тӑраҫҫӗ. Вӗсен силлабика майлӑ еыпӑксем нумайёшӗн 
пӗр пек: ҫичшер сыпӑк, ударени йӗрке вӗҫӗнче иулаканнж те 
нумай. Тоника майлӑ, ударенисем йӗркере черетленсе пыни те 
уҫҫӑн палӑрать, анчах тӗрӗс черетленнисем нумай мар—хутӑш 
виҫепе пулаҫҫӗ; вёсене таса ямб, хорей, анапест т. ыт. тесе ка- 
лама ҫук.

Ҫак куплетсене виҫе (ритм) енчен сӑнар:
Вуник куккук пёр карӑш 
Авӑтаҫҫӗ пӗр харӑс.
Ҫакӑ ялӑн хёрӗсем 
Сӑв калаҫҫё пӗр харӑс.

Эпир ку юрӑ силлабика законӗнчен пӑрӑнса тоника картиие 
кёнине куратпӑр. Силлабикӑри пек унта пуринче те 7 сыпӑк, 
анчах вӑл тӗп закон мар. 7 сыпӑклӑ сӑвӑсем тоникӑпа ҫырнисем 
те тӗл пулаҫҫӗ.



Тӗслӗх:

Тӑп-тӑрӑ уйӑхлӑ каҫ.
Ҫӑлтӑр ҫӳлте пит нумай... ( Уйӑп).

Чи пысӑк уйрӑмлӑхӗ кунта ударенире. Кунта ударени сил- 
лабикӑри пек хыҫала ӳкмест, йӗрке тӑршшипех пырать.

Пӗрремӗш йӗркере ударени 2, 4, 6 слог ҫине ӳкет: виҫӗ 
стопаллӑ ямб пулса тухать, 2-мӗш йӗркере 3, 6 слогсем ҫине- 
ӳкет, икӗ стопаллӑ анапестпа килӗшет. Халӑх юррисенче ударени 
те  хыҫалта, слог шучӗ те 7-шер. Тёслӗх:

Эп каймӑттӑм вӑрмана,
Хура ҫырла илӗртет,
Эп тухмӑттӑм уллаха,
Сарӑ савни илӗртет. (Х алӑх юрри.)
Пуш уйӑхӑн вӗҫӗнче 
Хӗвел пӑхрё ӑшӑтса,
Силпи чӑваш ялӗнче 
Юр ирёлчӗ васкаса. („Н арспи“.)

Халӗ пирӗн поэзире тоника силлабикӑран малти вырӑна йы- 
шӑнчӗ. Тоникӑпа ҫырнисем нумай. Чӑваш чӗлхи законёсем те, 
ударени правилисем те тоникӑпа килӗшеҫҫӗ, унпа ҫырма май 
параҫҫӗ.

Б. ЮМАХСЕМ.

Юмахсем кашни халӑхӑнах пур. Тем ҫинчен те калаҫҫӗ вӑл 
юмахсем: паттӑрсем ҫинчен, пуп, пуян, патша ҫинчен, выльӑхсем, 
тискер кайӑксем, ҫил, хӗвел, асамӑҫ т. ыт. ҫинчен те. Юмах та 
класс кӗрешёвӗпе ҫыхӑнса тӑрать. Ӗҫхалӑхён юмахӗ хӑйён ӗлёк- 
хи йывӑр пурӑнӑҫё ҫинчен. вӑл патшана, пупсене, пуянсене ку- 
райманни ҫинчен калать. Ӗлӗкхи вӑхӑтра кивӗ йӗркерен уҫҫӑн 
кулса тӑрӑхлама пултарайман пирки, ӗҫхалӑхё юмахра та пулин 
юптарса, хӑйӗн тӑшманӗсенчен кулнӑ, вӗсене ылханнӑ. Ӑна эпир 
„Нуш а“, „Пуянпа чухӑн“, „Пуппа тарҫи“, „Сӑвӑр халланё“, „Чу- 
хӑн М ӗтри“, „Амаҫури“, „Ӑслӑ хӗр“, „Тимёрҫё ачи“ т. ыт. 
юмахсенче те куратпӑр!

Юмахсенче нумай ҫӗрте халӑх паттӑрё (Иван, Кукша Иван, 
Ухмах Иван... т. ыт. те) пуринчен те ӑслӑ, чее, хӑй ӗҫне тума 
пултарнине куратпӑр. Ҫӗрӗ те, вӑрманӗ те, йывӑҫӗ те, упи те, 
кайӑкё те, пулли те, ракӗ те, кӗмӗл ҫӗрӗ те, лаша ҫилхийӗ те—пур 
те Ивана пулӑшаҫҫӗ, ун майлӑ ёҫлеҫҫӗ. Таса чӗреллӗ паттӑра тӗн- 
чере пурте юратаҫҫӗ!

Пӗр Иван йышши паттӑрсем ҫеҫ, умри инкексене ҫӗнтерсе, 
-ҫитес ҫӗре ҫитме пултарнӑ. Телей ҫулне тупас пулсан, юмахсем 
умри йывӑрлӑхсемпе, пурӑнӑҫри пусмӑрлӑхпа кӗрешме кирлине 
кӑтартнӑ.

ХАЛЬХИ СОВЕТ ЮМАХӖСЕМ.

Революци хыҫҫӑн ҫӗнӗ пурӑнӑҫра ҫӗнӗ юмахсем туха пуҫла- 
рӗҫ. Ку юмахсене ҫёнӗ паттӑрсен, пирён пограничниксен, Ленин, 
Сталин образӗсем кӗрсе пыраҫҫӗ. Юмахсенче „Телей ҫулне туп- 
са 'паракан „ӑмӑрткайӑксене'* халӑх юратса асӑнать. Ҫёнё юмах- 
сем телейлӗ ҫбршыва сыхлакан ывӑлсем, хӗрсем ҫинчсн калаҫҫӗ 
(„Виҫё ывӑл“, „Чапаев вилёмё“ т. ыт.).

Емӗрсен ӗмӗчӗ, халӑхӑн ӗлёкхи юмахӗсенчи ӗмӗчӗ пурӑнӑҫа 
кёчӗ. Халё халӑх чӗрине хӑратакан ҫул юппинчи юпа ҫук. 12 
пуҫлӑ пҫёленсем“, яасамҫӑсем“... халь ҫук.‘ Юмахра асӑннӑ „сёт 
кӳлёсем“, „пыл тӑвёсем“, темле ҫимӗҫ те паракан сӗтел ҫитти- 
сем, вёҫекен кӗҫҫесем (ковер) т. ыт. пурӑнӑҫа кӗчӗҫ. Ӗҫхалӑхӗ 
пуян та культурӑллӑ пурӑнӑҫ ҫулёпе коммунизм патнелле утать.

Халӗ ҫӗнӗ совет юмахӗсене уйрӑммӑн пӑхҫа тухар.
„Телей ҫулӗ“. Ку юмахра йывӑр пурӑнӑҫпа пусмӑрта терт- 

ленсе пурӑннӑ ҫынсем телей пуррипе ҫуккине шырама кайнине 
кӑтартнӑ. Телей ӑҫтине шӑпчӑк та, уйӑх та пӗлмест. Хӗвел ҫеҫ 
телей шыракансене пӗр ҫулпа кайса, ҫул юппине ҫитме хушать.

„Унта нумай пӗлекен ӑмӑрткайӑк телей ҫинчен калё“,—тесе 
ярать. Кайсан-кайсан, телей шыракансем икӗ старике тӗл пулаҫ- 
ҫӗ: вёсем тӗнче тёрӗслӗхён кӗнекине ҫыраҫҫӗ иккен. Унтан ма- 
лалла каяҫҫӗ, ӑмӑрткайӑк шӑлнёне кураҫҫё. Телей ҫулӗ ҫинче ҫё- 
лен выртать-мӗн. Анчах хӑй тӗллён касакан хёҫ каснипе 9 пуҫлӑ 
ҫӗлене вӗлереҫҫӗ те, пурӑнӑҫ лайӑхланать: тырӑсем те, ытти 
ҫимӗҫсем те лайӑх ӳсеҫҫӗ. Каярах, ҫав ӑмӑрткайӑк вилни ҫинчен 
илтсен, телей шыракансем хытӑ хуйхӑраҫҫӗ. Ку юмахри телей 
ҫулё— революци ҫулӗ. Буржуазирен влаҫа туртса илнипе ҫеҫ 
ёҫхалӑхӗн лайӑх пурӑнӑҫ пулма пултарать. Телей ҫулне тупеа 
паракан стариксем-^-Маркспа Энгельс, ӑмӑрткайӑк—Ленин.

Телей ҫулне тупассине шанмасӑр килёсене каялла таврӑннӑ 
ҫынсем кӗрешӳрен хӑракан ҫынсем пулса тӑраҫҫё. Ҫӗленпе ҫа- 
пӑҫнӑ чух Еилнисем ирёклӗхшӗн, революцишӗн вилнисем пулаҫ- 
ҫё (Чапаев, Щорс, Лазо, Руднев, Пархоменко..., пирӗн Хӗрлё Ҫар 
паттӑрӗсем т. ыт.)

„Ленин тӗрӗслӗхӗ“ юмах та ҫавӑн майлах. Кунта икӗ тӑван 
Россия тӑрӑх телей шырама тухса каяҫҫӗ. Телей ҫинчен калатӑп 
тесе, пан, пуп, улпут ҫаксене пёрер ҫул ӗҫлеттереҫҫӗ, анчах тӗ- 
рёслӗх ҫинчен шарламаҫҫё: пансене пӑхӑнса ёҫлеме, турра кӗл- 
тума кӑна вӗрентеҫҫӗ. Шӑлнӗ вара, аптӑраса, килне тавӑрӑнать. 
Асли татах чӑнлӑх шырать, фабрикӑна ӗҫлеме кӗрет. Унта рабо- 
чисем тӗрӗслӗхе пӗлекен пӗртен-пӗр ҫын—Ленин пурри ҫынчен, 
вӑл Питӗрте пурӑнни ҫинчен калаҫнине илтет. Ленина шыраса 
тупать. Ленин: сирӗн тёрӗслӗх хӑвӑртах, тет. Рабочисемпе хрес- 
ченсен пуянсене, пупсене, фабрикантсене хирӗҫ кӗрешмелле, 
Еёсене сирпӗтсе ямалла, тет. 1917 ҫулта Ленин тӗрӗслёхӗ пу~ 
рӑнӑҫа кӗчӗ. Юмахсенче телей, тёрӗслӗх шыракансем, юлашкин- 
чен, ӑна тупрӗҫ. Некрасов асӑннӑ „Саплӑклӑ", вТырӑсӑр“, „Ҫимен-

д ӗх 11 ялсемпе „Чӑтмалли хуйӑх“ уезчёсем пирӗн ҫӗршывран 
ҫухалчӗҫ.

„Лашасӑр Кёркури трактор хуҫи пулни". Чухӑн Кӗркури 
ӗлёкхи вӑхӑтра лаша тытса курайман. Лайӑх иурӑнӑҫ унӑн кар- 
тишне кӗрсе курман. Революци хыҫҫӑн, ҫынсем колхозсем туса 
лайӑх пурӑнӑҫпа пурӑннине курсан, вӑл та хӑйсен ялӗнче колхоз 
тума чӗнет. Хӑй тракторист пулать. Юмах революци хыҫҫӑн вӗ- 
ренме, ҫын иулма ҫул уҫӑ пулнине кӑтартса парать.

„Чапаев вилӗмӗ“. Ку юмах граждан вӑрҫи паттӑрӗ Чапаев 
епле вилни ҫинчен калать. Чапаев, салтака кайнӑ чух, ҫул май 
кукамӑшӗ патне кӗрет. Лешӗ ӑна кӗмӗл ҫӗрё парса ярать: вӑл 
ҫёрӗ пулсан, ҫын ҫӗр ҫинче ниҫта та вилмест, тет, анчах шывра 
ҫёррён хӑвачӗ пӗтет, тет. Чапаев шыва кайса вилет. Анчах Ча- 
паев ҫӗрӗ пирки мар вилет ёнтӗ! Чапаев шывра вилнӗ пирки 
юмахне ҫапла шутласа кӑларнӑ. Кёмёл ҫёрӗ темле хӑватлӑ пул- 
ни—юмахран илнӗ* япала. Елӗкхи юмахсенче ун йышши „ҫӗрӗ- 
сем“, „силлесен укҫа тӑкӑнакан ҫӗлӗксем“ нумай пулнӑ. Куна 
та ҫавӑнтанах илсе усӑ курнӑ.

„Виҫӗ ывӑл“. Ку юмах пограничниксен, красноармеецсен 
пурӑнӑҫне, паттӑрлӑхне кӑтартать. Пёр ҫыннӑн виҫӗ ывӑл пулнӑ: 
асли—флотра, вӑталӑххи—летчик, кӗҫённи—пограничник. Пиччӗ- 
шӗсем службӑран тавӑрӑнаҫҫӗ. Шӑлнӗ темшӗн час тавӑрӑнай- 
масть, ӑна кётеҫҫё. Унтан ҫыру илеҫҫӗ. Ҫырура: „Сирӗн герой 
усал тӑшмансен аллинчен вилчё“,— тенӗ. Вара икӗ пиччӗшӗ Ста- 
линран шӑллё вырӑнне чикӗ сыхлама кайма ыйтаҫҫӗ. Сӑрт хуш- 
шинчен „чёрӗ ш ыв“ тупса, вилнё шӑлнёне чӗртеҫҫӗ. Пурӑнсан- 
пурӑнсан, чикӗри тӑшмансем, ҫак хӑйсем вӗлернӗ пограничник 
каллех чикёре тӑнине асӑрхасан, тӗлӗнсех каяҫҫё. Пуҫлӑхёсем пат- 
не чупса кайса, мӗн курнине каласа кӑтартаҫҫӗ, Совет Союзне 
нихӑҫан та ҫёнтерейрес ҫук, тесе хӑраса ӳкеҫҫӗ. Ҫапла, Совет 
Союзне ҫёнтерес ҫук. Юмахринчен те ирттерсех телейлӗ пурӑ- 
нӑҫ тӑвакан ӗҫхалӑхӗ хӑйӗн ирёк пурӑнӑҫне ҫӗлен-калтасен алли- 
не текех нихӑҫан та памё. Октябрьти социализмла Аслӑ револю- 
ци халӑхӑн ӗмӗтленнӗ ӗмётне, ёмӗр-ӗмӗр кётнё шанчӑкӗсене пу- 
рӑнӑҫа кёртрӗ. Патша саманинчи тискер пусмӑрта асапланса пу- 
рӑнакан халӑх хӑюллӑ та асла паттӑрсем пуласса ёмӗтленме пӗр 
самантлӑха та пӑрахман. Вӑл юмахри пек илемлё ҫӗршывсем, 
ирӗклёхпе чӑнлӑх тата телей йӑлкӑшса тӑракан ҫёршывсем, ко- 
вёр-самолетсемпе скороход-атӑсем, „асамлӑ“ йӗкесем пуласса 
ӗмётленнӗ. Ун чухне вӗсем ёмӗтсемпе юмахсем ҫеҫ пулнӑ. Халь 
ёнтӗ пирӗн Совет ҫӗршывёнче юмахсем чӑн-чӑн пурӑнӑҫ пулса 
тӑчӗҫ, халӑх ӗмёчёсем пӗтӗмпех пурӑнӑҫа кёчӗҫ.

В. ТУПМАЛЛИ (СУТМАЛЛИ) ЮМАХСЕМ.
Тупмалли юмахсем—образлӑ, метафорӑпа^каланӑ предложе- 

нисем. Кунта пӗр япала ҫинчен калани урӑх (япалана иӗлтерет; 
вӑл мӗне пӗлтернине шухӑшласа тупмалла. Ҫавӑнпа ӑна тупмалли 
юмах тенӗ. Тупмалли юмахсем кашни халӑхӑнах пур. Вырӑс- 
сен—„загадки“, тюрксен— „тапмача“ (тупмалли^тенинех пӗлте-

рет) т. ыт. те. Вӗсем ҫыннӑн ӑс-тӑн ҫивӗчлӗхне вӑйлатма пулӑшаҫ- 
Ҫб. Ҫавӑнпа ӑна „головоломка“ (пуҫа ватмалли) тенӗ. Вӗсемпе 
ӗлӗкех усӑ курнӑ.

Тёслӗх:
1. Пулли шывра, хӳри тулта (курка).
2. Юнӗ пур, чунб ҫук (палан).
3. Шуса пырать, йӗрӗ юлмасть (т илӗ).
4. Тимӗр йытӑ кил сыхлать (ҫӑра).

Тупмалли юмахсенче ахаль япаласене чёрчунсем пек кӑтарт- 
са пани т е п у р :

1. Ҫуначӗсемпе хӑлаҫланать, вӗҫсе каяймасть (арман).
2. Пӗчӗк инке хӗрӗх хут кӗпе тӑхӑннӑ (купӑста).

Тата чӗрчунсене ахаль япала пек кӑтартса панисем те пу-
лаҫҫӗ.

Тбслёх:
1. Ҫулла кӑвак, хёлле шурӑ (мулкач).
2. Пёр вӗҫё ухват, тепёр вӗҫӗ ҫулӑк, варри ырҫа(еке).

Тупмалли юмахсене кашни халӑх хӑй пурӑнӑҫӗнче ҫывӑх тӑ- 
ракан япаласенчен тунине курма пулать. Вӗсем халӑх мӗн ӗҫпе 
пурӑннине, ҫутҫанталӑкпа пурӑнӑҫ ҫине мӗнле пӑхнине те кӑтарт- 
са параҫҫӗ, ҫавӑнпа т& хӑшпёр тупмалли юмах хӑш вӑхӑтра,
хӑш ӗмӗрте тухнине те пёлме пулать.

Тӗслӗхшӗн ҫаксене илер:
1. Нумай пулмасть ҫуралтӑм, ват карчӑка улӑштартӑм (плуг). 

Ку— плуг тухнӑ, сухапуҫ кивелнӗ вӑхӑтра тухнӑ тупмалли юмах.
2. Хӗрӗх йывӑҫӑн пӗр тӑрӑ (авӑн йыеӑҫҫи). Ӗлёкрех тырра 

авӑнпала типӗтсе ҫапнӑ. Ҫӑмахӗ те ҫавӑнтан юлнӑ.
3. Ҫӑкалӑх витӗр юр ҫӑвать (ҫӑнӑх аллани).
4. Ҫӑрттанӗ сиксе пырать, Атӑлё шӑнса пырать(лир тӗртни).
XVI—XVII ӗмӗртен пуҫласа чӑвашсенете христос тӗнне кӗрт-

ме пуҫлаҫҫӗ, пупсем тата иконӑсем—халӑхӑн курайман япалисем 
пулса тӑраҫҫӗ. Ҫавӑнпа та вӗсем тупмалли юмахра та палӑрса 
юлнӑ.

Тёслӗх: 1. Пирён килте ют ҫын пур (икона).
2. Ҫиет, ёҫет,—-ёҫет, ҫывӑрать (пуп ).
3. Вӑрӑм ҫӳҫлӗ упӑте (пуп).

Кунсӑр пуҫне, хальтерех пулса пыракан, хальхи пурӑнӑҫа, 
хальхи ҫӗнё япаласене пӗлтерекен тупмалли юмахсем те чылай 
тухса пыраҫҫӗ. Тӗслёх:

1. Пӗр краҫҫин пӗтӗм яла ҫутатать (электричество).
2. Хӑй пӗрре ҫеҫ, пётӗм яла ӑслӑлатать (учитель).
3. Пуҫӗ ҫук,— этемрен нумай пӗлет (кӗнеке).

4. Чунсӑр, юнсӑр—юр юрлать (Купӑс).
5. Султе сывлӑшра вёҫет, канма шыва ларать (гидро-

план).
6. Алӑсӑр-урасӑр ҫӳретӗп, тимӗр ҫинче чупатӑп

(поезд).

Г. ПОСЛОВИЦӐСЕМ.

Пословицӑсем (ваттисен сӑмахӗсем)—калаҫура час-часах усӑ 
курнипе ҫирӗпленсе ларнӑ кӗске, образлӑ, тарӑн шухӑшлӑ пред- 
ложенисем. Вбсем пурӑнӑҫра ват ҫынсем вӗрентсе каланӑ, ӗмӗрсем 
таршшбпе якалса, ҫивӗчленсе пынӑ сӑмахсем.

Акӑ ӗҫхалӑхӗн тӗрлб ӗмӗрти йывӑр пурӑнӑҫне кӑтартакан 
пословицӑсем:

1. Ҫип ӑҫтан ҫинҫе, ҫавӑнтан татӑлать.
2. Турри вилӗме, пуянӗ выҫлӑха кӗтет.
3. Мула пӑхса качча ан кай.
4. Чӑн сӑмахӑн суйи ҫук.

Ӗҫхалӑхӗн пословицисенче ҫынна ӗҫчен, йӗркеллӗ пулма, 
пёрлешсе ӗҫлеме вӗрентсе каланисем те нумай.

Тӗслӗх:
1. Иккӗн и к е р ч ӗ ' ҫиме аван, вуниккӗн авӑн ҫапма

аван.
2. Пӗр ҫын сурать—типсех пырать, халӑх сурать—

кӳлӗ пулать.
3. Ӳркенмен—ӑста пулнӑ, тет.
4. Ӗҫрен ан хӑра, вӑл хӑй санран хӑратӑр.
5. Ҫич хут виҫ те пӗрре кас.
6. Паян тумалли ӗҫе ырана ан хӑвар.

Пословицӑсенче те эпир аллитераци, рифма, ритм пуррине 
курма пултаратпӑр.

Тӗслӗх:
1. Ялан ятпа ҫӳресен, ялти ватӑ ятламасть.
2. Тухман ҫын тухсан, тӑман тухать, тет.
3. Шикли шикленнӗ, кӗрӗкне пӗркеннӗ.
4. Нумай пурӑнатӑн,—-нумай куратӑн.

Пословицӑсем икӗ пайран тӑрса, йӗкӗр членлӑ та пулаҫҫб. 

Тӗслӗх:
1. Йӗппи ӑҫта—ҫиппи унта.
2. Уй куҫлӑ—вӑрман хӑлхаллӑ.

Хальхи вӑхӑтра ҫёнӗ пословицӑсем тухса пыраҫҫё. Тӗслёх: 
Колхозӑн пӳлми—ҫулла та хӗлле те иксӗлми т. ыт. те.

IV. ЧӐВАШСЕН о к т я б р ь  р е в о л ю ц и ч ч е н х и  
ЛИТЕРАТУРИ.

Октябрь революциччен тӗрлӗ нацисен литературине ӳсме 
ирӗк пулман. Тӗн кӗнекисем, патшана, патша влаҫне ырласа ҫыр- 
нӑ кӗнекесем кӑна ирӗккӗн сарӑлма пултарнӑ. Литература пулнӑ 
пулсан та, нумайӗшё миссионерла, кулакла содержаниллӗ пулнӑ; 
чӑн-чӑн халӑх литератури сарӑлайман, пичетленеймен. 1905 
ҫулхи революци хыҫҫӑн кӑна йывӑр пурӑнӑҫ ҫинчен революцил- 
лӗ содержаниллӗ произведенисем яХыпар“ хаҫатра т. ыт. ҫӗрте 
пичетленкеленӗ.

Революцичченхи литературӑна пирӗн пӗлмелле. Ун тӑрӑх 
эпир ӗлӗкхи вӑхӑтра ӗҫхалӑхӗ епле асапра пурӑннине, ун чухнехи 
пурӑнӑҫ епле пулнине пёлме пултаратпӑр. Вёсем иире ун чух- 
нехи пурӑнӑҫа ылханма, ҫӗнӗ пурӑнӑҫ тума вӗрентеҫҫӗ. Анчах 
кунта Ленин: „Пётӗм этемлӗхӗн аталанӑвӗнце тунӑ культурӑна 
тӗплӗн пӗлнипе кӑна, ӑна ҫӗнетсе янипе кӑна пролетариллӗ куль- 
турӑна тума пулнине уҫҫӑнах ӑнланса илмесӗр, $пир вӑл зада- 
чӑна татса параяс ҫук“ тата „Хӑвӑн ӑспуҫна этемлӗх ку таранч- 
чен туса ҫитернӗ мӗнпур пуянлӑхсене пӗлнипе пуянлатсан ҫеҫ 
коммунист пулма пулать", тенине асра тытмалла. Ҫав капитализм 
вӑхӑтӗнчи культурӑран пирӗн хамӑра кирлисене суйласа илсе, 
усӑ курма пӗлмелле.

1905 ҫулхи революциччен ҫырнӑ е пичетлеинӗ произведени- 
сем чӑвашсен питӗ сахал пулнӑ. Унчченхи литература произ- 
веденийӗсенчен пӗр „Арҫури“ баллада ҫеҫ пире уҫҫӑн палӑрса 
тӑрать. Ыттисене эпир пӗлсех каймастпӑр. Пуласса та нумай 
пулман. „Арҫури“-не автор 1891—92 ҫҫ. ҫырнӑ. Анчах вӑл та1908 
ҫулччен пичетленме пултарайман, Атӑл тӑрӑх чӑвашсем хушши- 
не алҫырӑвӗпе ҫеҫ саланнӑ.

1905—7 ҫҫ. революциллӗ движени патша саманине вӑйлӑн 
кисреитерсе илнӗ. Пӗтӗм Российӗпех сарӑлнӑ революциллӗ дви- 
жени патша влаҫне хӑратса пӑрахнӑ. Ку революцие пур нацисем 
те хутшӑннӑ, хӑйсен прависене пурӑнӑҫласшӑн тӑнӑ.

1905 ҫулхи революциллӗ двшцени чӑваш литературине те 
малалла яма пулӑшать. Революци кӑварӗпе чӗрӗлнӗ талантсем 
литература ӗҫне хутшӑнаҫҫӗ: сӑвӑсем, калавсем т. ыт. те ҫырса 
пичетлеме пуҫлаҫҫӗ.

1906—7 ҫулсенче Хусанта яХыпар“ ятлӑ чӑвашла хаҫат 
тухма пуҫлать. Вӑл хаҫатра, монархистла-миссионерла произве- 
денисемсӗр пуҫне, революциллӗ произведенисем те пичетленеҫҫӗ. 
Вӗсем шутне ҫаксем кӗреҫҫӗ: „Чаплӑ вилём юрри“, „Шухӑшсем", 
„Ҫӗнӗ ҫул“ т. ыт. (Тайӑр Тимкки), „Ҫӗлен“ (Шелеби Н.), „Шӳт- 
сем “, „Ялти пурӑнӑҫ“ (М. Ф. Акимов) т. кт . те.

Реакци вӑйланса пынӑ май патша правительстви яХыпар* 
хаҫата 1907 ҫ. май уйӑхӗнче хупса лартать.

29



Ӗлбкхи пурӑнӑҫ ҫинчен ҫырнӑ произведенисенчен нумайӑшне 
фольклорпа усӑ курса ҫырнӑ. Хӑшпӗр ҫынсем фольклор пухас- 
сипе те нумай ӗҫленб. Вырӑсла произведенисем куҫарас ӗҫ те 
пулса пынӑ. И. Н. Юркин чӑваш юмахӗсене, шӳтсене, послови- 
цӑсене, тупмалли юмахсене т. ыт. нумай пухать, к&некесем туса 
кӑларать, хӑйГ те ҫырать.

1906—07 ҫулсенче Чӗмп&рте К. В. Иванов ӗҫлеме тытӑнать. 
Хӑй тӑван ҫ&ршывӗнче пухнӑ халӑх творчествипе усӑ курса, 
халӑх юмахӗсене сӑвӑласа, хитрелетсе ҫырать („Икӗ х ӗр “, „Тӑ- 
лӑх арӑм“, „Тим&р тылӑ“ т. ыт.). Унтан асран кайми „Нарспи“ 
поэмӑна ҫырса п&терсе, 1908 ҫ. „Чӑваш халлапӗсемпе юмах&сем“ 
ятлӑ к&некере пичетлесе кӑларать. Ҫак к&некерех М. Федоровӑн 
иАрҫури“ баллади те пичетленет. 1906 ҫ. вырӑс писателӗ Гарин- 
Михайловский чӑвашсем ҫинчен »Зора“ (Сарпике) ятлӑ драма 
ҫырса кӑларать.

Кунта вӑл 1880 ҫ. Самара-Златоуст чугун ҫулне тунӑ ҫ&рте 
ёҫлекен чӑвашсен йывӑр пурӑнӑҫӗ ҫинчен, вӗсем бунт пуҫласа 
ярса Англия инженерне Гаррине в&лерни ҫйнчен ҫырать. Гарри 
иртӗхсе, аташса пурӑннӑ-мӗн. Вӑл Сарачӑм текен чӑваш ҫамрӑ- 
к&н Сарпике ятлӑ савнӑ х&рне вӑйпа тенӗ пек туртса илсе, хӑй 
качча илет. Чӑвашсене х&стерет, пусмӑрлать. В&сене „дикари“, 
тет. Сарпике сӑн& пире Шевченко ҫырнӑ „Катерина* поэминчи х&р- 
арӑм асаплӑхне аса илтерет.

Малалла ҫӳлерех асӑннӑ хӑшп&р писательеемпе, кӗскен те 
пулин, уйрӑммӑн паллашар.

М. Ф. Акимов (1884—1914).

Михаил Федорович Акимов 1884 ҫулта Тутар респ., Пӑва 
р-чи Таяба ял&нче, чухӑн хресчен ҫемьинче ҫуралнӑ. Унӑн 
ашшӗ к&тӳҫ& пулнӑ. Ача чухне Акимов хӑй те к&тӳ к&тн&. Кӑнна 
Кушкинчи двухкласнӑй шкулта вӗренее тухсассӑн, 1902 ҫулта 
Акимов Ч&мп&рти Чӑваш шкулне в&ренме к&рет. 1905 ҫулта 
в&ренекенсен забастовкине хутшӑннӑшӑн Акимова шкултан кӑ- 
ларса яраҫҫӗ, Вара Акимов, 1906 ҫ. Хусанта „Хыпар“ хаҫат тухма 
пуҫласан, унта ёҫлеме каять. „Хыпарта“ вӑл ёҫхалӑхне кирлӗ 
статьясем, произведенисем пичетлеме тӑрӑшнӑ. „Х ы пар“ хаҫата 
хупсан (1907 ҫ.), Акимов Ч&мпӗре куҫса суд органӗсенче ӗҫлеме 
пуҫлать. Вӑл хӑй ӗмӗр&нче революци пуласса, чӑваш ӗҫхалӑхб 
ирӗке тухса хӑй челхипе к&неке-хаҫатсем кӑларасса, литература 
вӑйланасса к&тсе-шанса пурӑннӑ. Анчах вӑл Октябрь револю- 
цийӗччен пурӑнайман, 1914 ҫулта чахотка чирӗпе вилнӗ.

„Хыпарта“ унӑн ҫакӑн пек произведенисем пичетленнӗ: „Шӳт 
туни“, „Ялти пурӑнӑҫ“.

яШӳт туни“. Ку—революциллб юмах. Юмах тесе ӑна цен- 
зура аллинчен в&ҫер&нсе пичетлеме май пултӑр тесе ят панӑ. 
Чӑннипе вӑл—ун чухнехи власть й&ркине ҫив&ччӗн критиклекен 
вӑйлӑ сатирӑллӑ калав. Унӑн содержанийӗ ҫапла: П&р Ҫимун ятлӑ 
хресчен&н ҫураки тунӑ чух лаши вилет. Лаша илме укҫа тупай-

маннипе улпутран пӗр 50 тенкӗ ыйтма каять. Улпучӗ, хытӑскер, 
памасть: Ҫакӑнта вара вӗсен тавлашу тухса каять. Акӑ вӗсем 
тавлашнине кӑтартакан диалогне кбскетсе илсе пӑхар:

я— Манӑн нуша килчё... Тархасшӑн пӗр 50 тенкӗ укҫа парччӗ.
— Мӗнле укҫа? Ӑна ӑҫтан илсе парам эпӗ сана? Манӑн укҫа

ҫук.
— Епле ҫук? Эсӗ улпут. Эсӗ уйӑхне темиҫе ҫӗр тенкӗ илсе 

тӑратӑн.
—■ Укҫана мана нумай ӗҫленӗшӗн параҫҫӗ.
—  Мён ӗҫленӗшӗн?
—■ Эсӗ мӗн пит манран эпӗ мӗн ӗҫленине ыйтса ҫӳрен?
—  Эсӗ кам? Эсӗ—хресчен, эпӗ—улпут!.. Кунне тӑхӑршар. 

сехет ӗҫлетӗп. Эсӗ мӗн ӗҫлетӗн? Хӗл куненче нимён ёҫлемесӗр 
кӑмака ҫинче кӑна выртатӑн!

— ... Эсё хӑна „эпё у л п ут“, тетӗн. Сана улпут кам турӗ? 
Турӑ турӗ-им?

— ... Хам тӑрӑшнипе пултӑм.
— Апла пулсан, эсӗ ҫак ху таврари 800 десятина ҫӗре те 

ху тӑрӑшнипе тупрӑн пулӗ?
— ... Пире ӑна патшасем вӑрҫӑсенче мухтава тухнӑшӑн панӑ.
—  ... Эсир хӑҫан вӑрҫрӑр?.. Халӗ те сирӗн пек улпутсем 

вӑрҫӑсенче нимён тумасӑрах мухтава тухаҫҫӗ. Вӑрҫӑсенче пирӗн 
юн тӑкӑнать!..

— ... Тухса кай кунтан. Эсё нимӗн пӗлмен ҫӗр хурчӗ, ҫапах 
манпа калаҫма ҫӳрен тата.

— Эпир пӗлменнишӗн кам айӑплӑ? Эсир!.. Пире вӗренме 
ялсенче пӗчӗк шкул тума та чаратӑр... Халӑх укҫине пуҫтаратӑр... 
выҫӑ кам вӗренейтёр?

— Ӗҫле. Пурлӑхна зрех  ӗҫсе ан пӗтер.
— Эсир тёнчере пӗр кахалсем. Эсир эрех пиртен те нумай 

ӗҫсе пӗтеретӗр. Хӑвӑр укҫӑра пӗтерсен татаччӗ... Эпир тар юх- 
тарса тупнӑ укҫана пӗтеретӗр...“

Ку диалог хресченшӗн улпут мӗнле тискер ҫыннине лайӑх 
кӑтартса парать.

Ҫимун ӑшра капланса тулнӑ ҫиллине, шухӑшне пётёмпех 
кӑларса кӑтартнӑ. Халӑха вӑл патша влаҫё хресчене мӗнле ҫарат- 
ии ҫинчен, пусмӑрлаии ҫинчен каласа пама пуҫлать. Хӑйне вара 
„Ӑслӑ Ҫимун“ теме пуҫлаҫҫӗ. Анчах виҫӗ эрнерен ӑна ҫав улпут 
патӗнчи калаҫушӑн ҫёрле казаксем пырса тытса каяҫҫӗ. Ҫимун 
ӗмӗрлёхех ҫухалать, арӑмӗпе икӗ ачи тӑлӑха тӑрса юлаҫҫӗ.

„Ялти пурӑнӑҫ". Ку пёчӗк драма—автобиографиллӗ япала, 
Вӑл ялти чухӑнсен йывӑр пурӑнӑҫне, ял пуҫлӑхӗсем (староста 
т. ыт.) чухӑнсене мӑшкӑланине, вӗсен ӗнси ҫинче пурӑнийне кӑ- 
тартса парать.

Ку драмӑн содержанййё ҫапла: пӗр Хӗветӗр ятлӑ 60 ҫулхи 
хресченпе унӑн арӑмӗ питӗ чухӑн пурӑннӑ. Хӗветӗр ял хуралҫи 
пулса ӗҫленӗ, хуралланӑшӑн илме тивӗҫлӗ укҫине ӑна староста 
памасӑр тӑрать. Ҫав укҫана илесшӗн Хӗветёр старостӑна ёҫтерет, 
хӑналать.

31



Ҫапла ёнтӗ, ёҫленӗшӗн илме тивӗҫлӗ укҫана^та ял пуянӗсем, 
кулаксем, улпутсем чухӑнсене тӳлесшён пулман. Ҫапла пулнӑ 
пуянсен тискерлёхӗ, ҫапла пулнӑ чухӑнсен асаплӑ кунҫулӗ.

Пӳрчӗ кивӗ, ҫӗрӗшнӗ...
Сывлӑш пӑчӑ, хӑйӑ шӑрши;
Авӑрлакан ӳсӗрет.

Г. А. Кореньков. Г. Кореньков „Хыпар" хаҫатра Крылов 
баснисене куҫарса чылай пичетленӗ. Сӑмахран: „Юман айӗнчи 
сысна“ („Свинья нод дубом“), „Тилӗпе иҫём ҫырли“ („Лисида и 
виноград"), „Автанпа ахах пёрчи“ („Петух и жемчужное зерно“), 
„Упӑтепе куҫлӑх“ („Мартышка и очки“) т. ыт. те.

Кусене Кореньков халӑх юррисен 7 сыпӑклӑӳстихӗпе усӑ 
курса^куҫарнине куратпӑр.

Тӗслӗх: Ватӑ юман айӗнче
Сысна икел ҫинӗ-мӗн,
Ҫие-ҫие ӑшӗнче
Пётём пырши тулнӑ-мӗн...
„Ара, эсӗ мӗн тӑван,
Мбн тымарне- чакалан?
Тымарсене хускатсан,
Хӑрса каять вӗт юман!..“
„Кирли-мӗн вӑл, ват юман,
Мёскер парать вӑл мана?..—
Пулсан икел пултӑрччё,
Вӑл хӑть кӑшт ӳт хушӗччӗ".
„Эй, намӑссӑр!“—тет юман.—
Эсӗ хӑвӑн сӑмсуна 
Кӑшт ҫӳлерех хӑпартсан,—
Сана сысна апачё 
Ӑҫта ларни курнӗччӗ".

Кунсӑр пуҫне, Кореньков калавла произведенисене те куҫар- 
са пичетленӗ. Тӗслӗх: В. Г. Короленко ҫырнӑ „Вут куҫӗ“ ятлӑ 
прозӑллӑ сӑввине, „Ҫурта ҫунса пётрӗ“ калавне т. ыт. те кӑтарт- 
ма пулать. Ку калавсене куҫарни—Кореньков революци майлӑ 
пулнине аван кӑтартса парать. Мёншён тесен революционерсен 
тӗрмери, Ҫӗпёрти асаилӑ пурӑнӑҫне шеллесё ҫыракан произве- 
дение урӑх шухӑшлӑ ҫын куҫарас та ҫук. Ку произведенисене 
авторӗсем ӗҫхалӑхӗ ирӗке тухассине шанса ҫырнӑ. Кореньков 
вӗсене питё аван, илемлӗ чёлхепе юратса куҫарни палӑрать.

Г. Кореньков вӑл халӗ те пурӑнать. Куславкка р-чи Тёрлемес- 
ри вӑтам шкулта учитель пулса ӗҫлет. Ӳдарник-учитёль. 1939 ҫ. 
унӑн пуҫламёш шкулта вырӑс чёлхине вӗренмелли кёнеки те 
тухнӑ.

Кореньков ҫав Тӗрлемесрех ҫуралса ӳснё. Чӗмпёрти учитель- 
сене хатӗрлекен чӑваш шкулӗнчен вӗренсе тухнӑ. ьҪавӑнтанпа 
паян кунчченех учительре пурӑнать.

И. Н. Юркин (Юркка Иванӗ).
И. Н. Юркин чӑваш юмахӗсене, шӳтсене, пословицӑсене 

тупмалли юмахсене т. ыт. те питё нумай пухнӑ. Оригиналлӑ 
произведенисем те чылай ҫырнӑ,. вӗсенчен хӑшӗ уйрӑм кӗнекен 
хӑшё „Хыпарта" пичетленнӗ.

Унӑн произведенийӗсенче чӑвашсене ҫутта кӑларассишӗн 
ӗҫлесси малти вырӑнта тӑрать.

Вӑл 1863 ҫулта Тутар республикинче, Пӑва районӗнчи Пӳр- 
кел ялӗнче ҫуралнӑ. Чёмпӗрти чӑваш шкулӗнче, Хусанти учи- 
тельски семинаринче вӗреннӗ. Анчах, чухӑн пирки, вӗренсе ту- 
хаймасть, ӑна семинаринчен кӑларса яраҫҫӗ. Унтан вара вӑл Чӗм- 
пӗртех ӗҫлеме тытӑйать. 1880 ҫулсенчен пуҫласа, вӑл фольклор 
материалӗсене пухма тытӑнать. Чӑваш халӑхӗн пурӑнӑҫӗпе инте- 
ресленет.

Халё вӑл хӑйӗн 50—60 ҫул ӗлёкрех пухнӑ юмахӗсене чӑваш- 
сен Наукӑпӑ Тӗпчев Институтне панӑ. Унӑн ҫакӑн пек кӗнекесем 
пичетленнӗ:

1. „Шӳтсем“, Хусан, 1907 ҫ., 23 стр.
2 „Юмахс.ем“, 16 стр., Хусан, 1907 ҫ.
3. „Халлапсем“,16  стр., Хусан, 1907 ҫ.
4. „Ваттисен сӑмахӗсем", Хусан, 1907 ҫ., 10 стр.
5. „Халлапсем“, Хусан, 1907 ҫ., 35 стр.
6. „Урине", Чӗмпӗр, 16 стр.
7. „Хӑраманскер", 1917 ҫ., Сенгилей, 15 стр.
8. „Хулари масар ҫинче“, Чёмпёр, 1918 ҫ.
9. „Вӗреннӗ ҫынсем“, Чӗмпӗр, 1918 ҫ.

М. Ф. Федоров (1873—1909).
Михаил Федорович Федоров Сӗнтӗрвӑрри р. Хурапха ялӗнче 

хресчен ҫемьинче ҫуралнӑ. Вӑл Чӗмпёрти чӑваш шкулӗнчен, унтан 
учительски институтран вӗренсе тухнӑ. Царевококшайск (халӗ 
Йошкар-Ола) уездёнче шкул инспекторё пулса ӗҫленӗ. 1891—92 ҫул- 
сенче вӑл, фольклор материалӗсемпе усӑ курса, чухӑнсен ёлӗкхи 
йывӑр пурӑнӑҫне кӑтартакан „Арҫури" ятлӑ произведени ҫырать, 
М. Федоров 1909 ҫулта вилет. „Арҫури“ балладине вӑл пӗтӗмпе 
ҫырса пӗтереймен.

„Арҫури“ баллада (сӑвӑллӑ юмах) формипе те, содержанипе 
те фольклора питӗ ҫывӑх тӑрать. Халӑх юррисем пекех' ӑна Фе- 
доров 7 сыпӑклӑ стихпа ҫырнӑ. Фольклор материалӗсемпе— 
пословицӑсемпе, халӑх юррисемпе усӑ курни балладӑра уҫҫӑнах 
палӑрса тӑрать. М. Федоров „Арҫури“ произведение „Халӑх 
поэми“ тума шутланӑ, ҫавӑнпа та ӑна фольклор материалӗсемпе 
анлӑн усӑ курса ҫырнӑ. Вӑл баллада пире чӑваш ёҫхалӑхён асап- 
лӑ пурӑнӑҫӗпе, шухӑш-сисӗмӗсемпе паллаштарать.

Карчӑк Микули каймарӗ,
Ӑна юлташ пулмарӗ:
Микул турра пуҫҫапма 
Ишекелле каймалла, терё:

I. Ч ӑв аш  литератури , V III класс. Эв



Тӳркёллине тӳрлетме 
Тиха тытса пусмалла, терӗ.
Арӑм сывмар, суя мар,
Хӗлён-ҫӑвён хён курать, терӗ.
Кирилесем килте ҫук,
Лавраҫ пичче лава кайнӑ,
Салтак ачи пама кайнӑ.

Мӗн ҫинчен ҫырнӑ, мӗнле пурӑнӑҫа уҫса иарать пире М. Ф. 
Федоров ҫак йӗркесенче? Хӗветёр вӑрмана хӑйпе пёрле юлташ- 
лӑха Карчӑк Микулине те, Кирилесене те, Лавраҫ пиччене те 
чӗнсе ҫавӑрӑннӑ-мӗн. Анчах вӗсем ерӗҫмеҫҫӗ, пӗри те вӑрмана 
каяймаҫҫӗ. Вӗсен татах та васкавлӑ ёҫсем пур-мӗн. Хӗветӗр эр- 
телпе кайнӑ пулсан, хӑраса асапланас та ҫукчё. Карчӑк Микулин 
ӗҫӗ те пустуй ӗҫ пулнӑ: Микул турра пуҫҫапма вуншар ҫухрӑм 
Ишеке каясси, арӑм чирлипе тӳркёллине тӳрлетме тиха тытса 
пусасси чухӑн хуҫалӑхшӑн калама ҫук йывӑр, пысӑк тӑкак. Ҫап- 
ла начарлатнӑ халӑха тӗшмӗшлёхпе турра ӗненни. Начар пурӑ- 
нӑҫ пулмасан, арӑмӗ те хелён-ҫӑвӗн хӗн курмӗччё, ӗҫлеймесёр 
выртман пулӗччӗ.

Кириле килте ҫукки те, Лавраҫ пичче салтак ачине леҫме кай- 
ни .те ялти чухӑнсен пуранӑҫё асаплинех кӑтӑртаҫҫӗ.

Хӗветёр вӑрмана каҫа хирӗҫ, хӗвел ансан кайни те сӑлтав- 
сӑр мар. Вӑл, вӑрман сыхлакансем ан курччӑр тесе, ёҫе ҫёр хута 
туса килесшӗн. „Хӑрӑк турат пуҫтарма" та шикленсе ҫӳреме 
лекнӗ. Чухӑнскерӗн лаши те начар, лаша апачӗ те ыраш улӑмӗ 
ҫеҫ. Лаши лайӑх пулсан, каллех вӑл ҫав инкексене курман пулӗч- 
чӗ. Акӑ мӗнле ун лаши:

... Аран-аран уткалать:
Ыраш улӑм ҫитерсен,
Ырӑ выльӑх та ывӑнать...
Чуман лаша пек чупать.

Паллах, вӑл лашапа ёҫ тума та йывӑр пулнӑ. Хӗветёр вӑрма- 
на кайнӑ чух ҫулӗ те, ҫанталӑкӗ те усал пулнӑ:

Сулахайра сулӑн пур,
Сылтӑм енче ҫырма пур.
Тӑвар-вӑрри тӑвайкки,
Ӑҫта пур-ши сёвекки?
Йӗп чиксе те куҫ курмасть...

„Йёп чиксе те куҫ курманнипе“ Хӗветӗре пур япала та 
хӑратса тӑрать. Хресченсем хушшинчи тӗшмӗшлё юмахсем Хӗве- 
тӗре аса килсе, хӑратма пуҫлаҫҫё. Хӗветӗре ҫав каҫ вилём ҫитнӗ 
пекех туйӑнать:

Киле ҫитсе тӑрасчӗ;
Ыр вилёмпе вилесчӗ;
Ватӑличчен пурнасчё,
Тӳшек ҫинчех вилесчӗ.

Вара: „Кушак ҫури“ мар тесе,
Авалхи ҫынсен йӑлипе 
Тирпейлесе пытарӗҫ.

Вилӗм ҫинчен шутланипе, ӑна ҫемьи аса килет. Ҫавӑнпа 
ҫапла калать Хӗветёр:

Пуян вилет—мул юлать,
Ыр ҫын вилет—ят юлать,
Эпё вилсен—мӗн юлать?
Хуньӑм хӗрё хура хӗр,
Хурлӑх курма вӑл юлать.
Ачам-пӑчам пит айван,
Халиччен суха тытайман.
Кам ачашлё ачама?
Кам хӗрхенё хӗрӗме?
Тӑлӑх-турат пуличчен,
Хӑрӑк турат пулас та,
Кӗрхи ҫилпе вӗҫсе ӳкес,
Ҫурхи шывпа юхса каяс,
Арман умне пӗвенес.

Ире хирӗҫ, ҫил-тӑман чарӑнсан, Хёветӗр, аташса ҫӳренӗскер, 
вӑрман пуянлӑхне, лайӑх йывӑҫсене курнипе тӗлӗнсех каять. 
Вилӗм шухӑшё ун ҫухалать. Хӑйён хуҫалӑхӗ ҫинчен аса илет, 
ӑна юсама шутлать. Ҫавӑнпа та вӑл вӑрманти йывӑҫсене, хӑйне 
кирлӗ япала тума пит те  юрӑхлӑ пулма пултарасси ҫинчен шу- 
хӑша кайса, пӑхса ҫӳрет:

. ... Пилёк. йӳплӗ пилеш пур,
Сенёк тума пит селӗм.
Хурӑн шурта хурама,
Тур ӳстернӗ туратсӑр—
Турта тума вӑл юрать.

Анчах вёсене вӑл касаймасть, тытасран хӑрать. Тытсан,. тӳле- 
ме укҫа та ҫук Хёветёрӗн. Ахаль те пурӑнӑҫӗ вӗсен питё йывӑр: 
хырӑҫ-марӑҫ та, хырӑм выҫҫи те хуҫалӑха хытӑ юхӑнтарать, 
„ҫын куҫёнчен пӑхтарать":

Ҫитмен пурнӑҫ пирки-ҫке 
Ҫын куҫӗнчен пӑхатпӑр,
Ҫиме ҫӑкӑр ҫитмесен,
Пӑтавка йӑтса каятпӑр.
Хырӑҫ-марӑҫ памашкӑн 
Хушпу саклат хыватпӑр.
Ыраш калчи сутатпӑр,
Кайран юра еретпӗр;
Хутаҫ ҫакса каятпӑр,
Ыйткаласа ҫӳретпӗр...

Ҫапла кӑтартнӑ М. Федоров „Арҫури“ балладинче патша 
сӑманинчи чухӑнсен йывӑр пурӑнӑҫне. Вӗсем, темле тӑрӑшсан та, 
ура ҫине тӑма пултарайман. Хырӑҫ-марӑҫ татма хушпу саклат 
хывни, ыраш калчи сутни, кивҫен илсе ҫини, уншӑн пуяна ӗҫле- 
се пани пурӑнӑҫ канлӗренех пулман. Вӗсем хыҫҫӑн ыйткалама 
каясси ҫеҫ юлать.

Ку йӗркесенче революцилле сӑмахсем ҫук пулин те, вула- 
кан ёҫхалӑхӗн ёлёкхи пурӑнӑҫӗ ҫав тери йывӑр пулни ҫинчен 
чухлатех, сисетех. Хӗветӗрсен ҫавӑн хыҫҫӑн, паллах, пуянсене, 
патша влаҫне курайманни вӑйланма пуҫлать. М. Федоров унтан 
ытла ун чухне ҫырма та пултарайман. Революци ҫинчен асӑннӑ 
вырӑнсем пулсан, вӑл произведение патша саманинче пичетле- 
мен те пулӗччёс.

„А Р Ҫ У Р И “ Ф ОРМ И.

вАрҫури“ баллада форма енчен те пуян. Кунта фольклор 
материалӗ питӗ нумай; вӗсемпе автор питё те вырнаҫуллӑ, кир- 
лӗ вырӑнта усӑ курнӑ.

Чи малтанах кунта пире аллитераци йышлӑн тӗл пулни кӑ- 
мӑла каять: произведени пётӗмпех аллитерацисенчен, ассонанс- 
сенчен тӑрать темелле, вёсем произведение илемлетеҫҫё. Акӑ 
тӗслӗхсем илер, мӗнле аван янӑраҫҫӗ вӗсем:

1. Пилёк йӳплё пилеш пур,
Сенёк тума пит селӗм,

2. Ват юмана ҫил ватнӑ,
Ҫӗмӗртсене ҫӗмёрнё.

3. Хуньӑм хӗрӗ хура хӗр,
Хурлӑх курма вӑл юлать.
...Ачам-пӑчам пит айван...
Кам ачашлӗ ачама?
Кам хӗрхенӗ хӗрӗме?

Е рифмӑсене илер:

Сикрё тухрӗ ҫырмаран,
Пӗкке хуҫрӗ ҫурмаран.

Е тата: иксӗмӗр—ҫитрӗмёр, айван—тытайман.
Пословицӑсем те пур кунта. Эпиграфа илнӗ татӑкё те ,Тух- 

ман ҫын тухсан, тӑман тухать" тени пословица пулса тӑрать. Ку 
эпиграф халиччен тухман Хёветӗр пӗрре тухсах инкек курнине 
ёнентерме кирлӗ пулнӑ. Е тата: „Пуян вилет—мул юлать, ыр 
ҫын вилет— ят юлать“ т. ыт. те.

Н. И. Полоруссоз—Шелеби (1881 ҫ.)

Николай Иванович П олоҫуссов—Шелеби Тутар рёспубли- 
кинче, Аксу районӗнчи Ҫӗнӗ Ӳсел ялӗнче 1881 ҫулта ҫуралнӑ. 
Пуҫламӗш шкултан вӗренсе тухнӑ хыҫҫӑн, чухӑн пирки, малалла 
урӑх вӗренеймен, хресчен ёҫӗпе пурӑннӑ, тӗрлӗ вырӑнсенче ни- 
еарь т. ыт. пулса ӗҫленӗ.

Литература ӗҫне Полоруссов 1905 ҫулхи революди хыҫҫӑн 
хутшӑннӑ. 1906 ҫулта „Хыпар“ хаҫатра унӑн „Ҫӗлен“ ятлӑ мал- 
танхи революциллӗ сӑвви пичетленет. Каярах халӑх творчестви- 
не пухассипе ӗҫлеме пуҫлать. Историри ӗҫсем ҫинчен ҫӳрекен 
халӑх хушшинчи юмахсем тӑрӑх поэмӑсем ҫырать. Революцил- 
лӗ сӑвӑсем ҫырнӑшӑн, революциллӗ шухӑшлӑ пулнӑшӑн ӑна 
патша чиновникӗсем 'хӗстерме пуҫлаҫҫӗ. Вара вӑл чылай ҫул 
хушши Ҫӗпӗрте пурӑнать. 1915 ҫулта „Константинополь хулине 
туни ҫинчен чӑваш ваттисем калани“ тата чӑвашсен пурӑнӑҫӗ-ӗҫӗ 
ҫинчен „Ҫарӑмсанпа Хӑнтӑрҫа® ятлӑ сӑвӑ кӗнеки кӑларать, 
1905 ҫулсенчех халӑх юрланӑ революциллӗ „Раҫҫей“ юрра ҫырса 
илет. 1915 ҫулта пуян кулак пусмӑрӗ ҫинчен „Ваҫанкка“ ятлӑ 
сӑвӑ ҫырать.

Октябрь революцийӗ хыҫҫӑн Шелеби вӑйлӑн ӗҫлеме пуҫлать, 
сӑвӑсемпе поэмӑсем ҫырать („Эссепе“, „Уксах Тимёр Пӳлере 
илни“, „Ҫеҫпӗл“ т. ыт. те). 1922 ҫулта вӑл Шупашкара пурӑнма 
куҫать. Унта малтан коммуна шкулӗнче завхозра ӗҫлечт, сӑвӑсем 
ҫырать. Вӑл шкулта вёрейекен Уйӑп Мишши т. ыт. ҫамрӑксене 
сӑвӑ ҫырас ӗҫе явӑҫтарать, литературӑпа интереслентерет. Хӑй 
ҫырнӑ произведенисене Шелеби уйрӑм кӗнекен, сборникӗн е 
„Сунтал“ ж.урналра, хаҫатсенче пичетлесе пырать. 1926 ҫ. унӑн 
„Шелеби сӑввисем* ятлӑ кӗнекен 1 томб пичетленсе тухать. 
1928 ҫ. „Шелеби ҫырнисен пуххи“ ятлӑ кӗнеке кӑларать.

1928—33 ҫулсенче Шелеби Хусанта пурӑнать, Хусанти чӑваш 
писателӗсен секцинче тӑрать. Унӑн ун чухнехи сӑввисем „Утӑм“ 
альманахра пичетленеҫҫӗ. Ҫав вӑхӑтрах, 1928 ҫ., тата чӑваш поэ- 
чӗсен сӑввисене тутарла куҫарса, тутар чӗлхипе „Чӑваш илемлё 
литератури“ ятлӑ кӗнеке кӑларать. 1930 ҫулта тутарларан 
чӑвашла куҫарса „Тутарсен хальхи литературинчен" ятлӑ кбнеке 
кӑларать.

1932 ҫулта Шелеби суккӑр пулать. Анчах ҫырас ӗҫе вӑл 
пӑрахмасть. Унӑн сӑвви-поэмисенчен: „Ленин“, „Сталин“, „Ком- 
мунизм патне“, „Хӗрлё Ҫӑлтӑр“, „Ҫӗнтерӳ парни“, „Максим Горь- 
кине“, „Хӗрлӗ Ҫар кунӗ“ пирӗн литературӑра паллӑ вырӑн йы- 
шӑнса тӑраҫҫӗ. 1935 ҫулта ӑна, чӑвашсен ватӑ поэтне, чӑваш 
халӑх поэчӗ ятне панӑ. 1939 ҫулта Шелеби поэт, Совет Союзӗн- 
чи ытти халӑх поэчӗсемпе пӗрле, „Знак почета“ орден илме 
тивӗҫлӗ пулчӗ. Еҫлес хаваслӑхӗ унӑн татах та хӑпарать.

Акӑ мӗн ҫырать вӑл орден илнё ятпа:

и. Еҫхалӑх манӑн 
Ӗҫӗме чаплӑн пахаларӗ,
Хаваслӑ ятпа чысларӗ,
Ҫӗнтерӳ юррисем юрлас кӑмӑл 
Ҫуркунне п е к . ҫулӑмланчӗ.

Аслӑ ҫӗршыв чаплӑ ӗҫӗнче 
Мӗнпур хӑватпа ӗҫлеме

Сӑмах паратӑп халӑх умӗнче—
Ҫутӑ кунҫулшӑн кӗрешме.

Е тата:
Ҫёршыв мана ҫут орден пачӗ,
Вӑл ҫут телей пек йӑлтӑрать.
Ҫулпуҫ парни, ҫӗршыв парни—
Ҫӗн юрӑсем ҫырма ыйтать.
Нихҫанхинчен те чыслӑрах 
Искусство пирӗн ҫӗршывра.

Ленин, Сталин ҫинчен ҫырнӑ сӑвӑсенче автор вӗсене чӗре- 
рен юратса хавасланнине куратпӑр. 1924 ҫ. Ленин вилсен, ҫав 
пысӑк хуйӑх ҫинчен „Ленин“ ятлӑ сӑвӑ ҫырать. Акӑ, хӑш вырӑн- 
сене илсе пӑхар вӑл сӑвӑран:

Вут ҫулӑмё пек Тбттӗм пуҫлӑхӗ—
Чӗлхӳ-ҫӑвару Хӑрушӑ вилӗм
Епле сивӗнсе Епле сан патна
Чӗнми пулчӗ-ши? Хӑйса пычӗ-ши?..

Хӗвел ҫуттй пек 
Яту ҫут пултӑр,
Янраса тӑтӑр,
Ӗмӗр чӗр пултӑр!

Ӗҫхалӑхӗн юратнӑ ҫулпуҫё Сталин ҫинчен ҫырнине илсе 
пӑхар:

Ӗҫӳсем сан хурҫӑ,
Чӗлхӳ кӑвар.
Ҫёр ҫийӗнче сана 
Пур тӗлте те 
Лайӑх пёлсе тӑрать 
Пур чёлхе те.
Эсё чӗре патне 
Кӑвар хуран,
Коммунизм ҫулпе 
Ертсе пыран...

Малалла Шелеби революциччен ҫырнӑ „Ҫӗлен“, „Раҫҫей“, 
„Ваҫанкка“ сӑввисене пӑхса тухар.

„Ҫӗлен“ —символла сӑвӑ. Ӑна М. Горький ҫырнӑ „Песня о 
Буревестнике", „Песня о соколе" сӑвӑсем майлӑ ҫырнӑ те- 
мӗ пулать. „Ҫёлен“ произведенире Шелеби патша вӑхӑтёнчи 
ӗҫхалӑхён пусмӑрлӑ, асаплӑ пурӑнӑҫне кӑтартать. Ҫёлен ҫёр ҫи- 
не тухса выртнипе, „Ҫакӑ ҫӗрӗн ҫийӗнче ҫӗлен сӑхман ҫын та
ҫук“,—тет. Анчах ҫав ҫӗлене кайӑк анса сӑхса вёлерет. Ҫапла
вара, Ҫӗлен—патшан тискер, ирсӗр йӗркине, Кайӑк—революцие 
пӗлтерет.

Ҫёлен ҫитмен ҫӗр те ҫук,
Ҫӗлен сӑхман ҫын та ҫук...

Кайӑк часрах килинччӗ,
Ҫӗлене вӗлеринччӗ...
Юнпа куҫҫуль нумай юхнӑ 
Ҫӗлен ҫӗрте выртнӑран.
Ҫӗлен ӳчё юн юхтарать 
Кайӑк анса ҫыртнӑран.
Ҫӗлен пӗрре вилб-ха,
Ӗмӗрлӗхе пётӗ-ха...

Совет Союзӗнче эпир вӑл „ҫӗлене“ 1917 ҫ. вӗлернӗ. Ҫёрӗн 
1/6 пайёнче хадь эпир ирӗк пурӑнӑҫ тӑватпӑр.

„Раҫҫей" (юрӑ). Ку юрра 1905 ҫулхи революци вӑхӑтӗнче 
Хусан кёпӗрнин Чистай уездӗнчи чӑвашсем вӑрттӑн юрланӑ. Вӑл 
юрра Шелеби халӑхран илтсе ҫырса илнӗ. Юрӑ содержанийё Раҫ- 
ҫейри ӗҫхалӑхӗн чӑтма ҫук йывӑр пурӑнӑҫне кӑтартса парать. 
Ҫав вӑхӑтрах пуянсем, „пичке пек хырӑмлӑ“ тёрлё патша йыт- 
тисем ашкӑнса п^рӑннине кӑтартать. Раҫҫей вӗҫё-хёрри курӑн- 
ми ҫав тери пысӑк, пуян, пурлӑхлӑ пулин те, ҫӗршывёпех ыйт- 
калакан, тӑлӑх-турат асап курса, выҫӑ пурӑнать; улпут йытти- 
сем кӑна кулач ҫиеҫҫӗ... Паллах, ҫак юрӑ ӗҫхалӑхне кӗрешӳ ҫулӗ 
ҫине тӑма пулӑшнӑ.

„Ваҫанкка“. (1915 ҫул). Ку сӑвӑра ялти кулаксем ӗҫхалӑхне 
мёнле пусмӑрласа пурӑнни ҫинчен ҫырнӑ, Ваҫанкка пуян хӑй вӑйӗ- 
пе мар, чухӑнсен вӑйӗпе пуйнине кӑтартнӑ. Сӑвӑра эпир чӑваш- 
сем те классем ҫине пайланса кайнине, пуянӗсем чӑваш чухӑнӗ- 
сене пусмӑрланине куратпӑр. Кашни ялтах кулаксем ялти 
ӗҫхалӑх ӗнси ҫинче пурӑннӑ. Ваҫанкка текен пуян та Кив Тимуш- 
кел ялӗнчи ҫиме пӗтнипе аптрранӑ чухӑн ҫынсене укҫа, тырӑ 
парса „пулӑшать“, „хӗрхенет". Кӗркунне ҫитсен, вёсенчен каял- 
ла ытлашшипе шӑйӑрать.

Илме вӑхӑт ҫитсессӗн,
Тин пустарать вут ҫине,— тет автор.

Ҫитменнине, пуян патне тырӑ, укҫа ыйтма кайсан, ҫинчен 
ӗҫтерсе хӑвармалла пулнӑ, ҫуллахи хёрӳллӗ ёҫ кунӗсенче пуян 
анисене вырса памалла пулнӑ. Кёркунне вара... 5 пӑт е 20 тен- 
кӗ вырӑнне 8 пӑт е 25 тенкӗ тавӑреа памалла пулнӑ. Ҫапла ва- 
ра, пуянӑн ӗҫӗ пич ансат пулса пынӑ-

Ун акнӑ та, вырнӑ та,
Пуҫтарнӑ та, ҫапнӑ та...

Ҫак пурӑнӑҫ, асаплӑ, пусмӑрлӑ пурӑнӑҫ, совет ҫӗрёнче 
ҫук. Анчах ку произведенисем пире ӗлӗкхи йывӑр пурӑнӑҫ тис- 
керлӗхӗ ҫинчен пӗлме нумай пулӑшаҫҫӗ.

Тайӑр Тимкки—Т. С. Семенов (1887— 1916).

Тимофей Семенович Семенов (Тайӑр Тимкки) 1887 ҫулта 
Шемек ялӗнче (Тутар респуб. Буденный р-нӗ) чухӑн хресчен 
ҫемьинче ҫуралнӑ. 1895 ҫулта ялти шкула вӗренме кӗнё. Ялта

вӗреннӗ чухне унӑн ашшб вилет. 1903 ҫулта Тайӑр Тимкки Кӳ- 
рен ялӗнчи двухкласнӑй шкула вӗренме кӗрет. 1904 ҫулта вӑл 
Чӗмпӗрти учительеене хатӗрлекен чӑваш шкулне к&рет, анчах 
ҫитмен пурӑнӑҫ пирки вӑл унта нумаях вӗренеймест.

Вара вӑл Хусана ӗҫ шырама каять. Унта вырӑс типографийб- 
сенче, каярах яХыпар“ хаҫатра наборщик пулса ӗслет. Револю- 
ци майлӑ сӑвӑсем ҫырнӑшӑн 1907 ҫулта ӑна арестлеҫҫӗ, 1909 ҫул- 
та Ҫӗпӗре ссылкӑна яраҫҫӗ.

1914 ҫулта вӑл Ҫӗпӗртен тавӑрӑнать. Пӗр вӑхӑт Кавказра 
т&рлб вак ӗҫсем туса пурӑнать. 1916 ҫулта ӑна империализм вӑр- 
ҫине илсе каяҫҫӗ. Вӑл вара 1916 ҫултах Кавказ фронтӗнче вилет.

яХыпар“ хаҫатра наборщик пулса ӗҫленӗ чухне Тайӑр Тимк- 
ки сӑвӑсем ҫырать. Вӑл сӑвӑсенче автор чухӑнсен асаплӑ пурӑ- 
нӑҫне кӑтартса панӑ, улпутсене, патша влаҫне хир&ҫ хӗҫпӑшал 
тытса ҫапӑҫма, „ырлӑха вӑрҫса илме“ чӗннӗ. Унӑн яХыпар“ ха- 
ҫатра „Шухӑш", “Чаплӑ вилӗм юрри“, „Ҫӗнӗ^ҫул", „Ҫӑлӑнӑҫ" 
т. ыт. сӑвӑсем пичетленеҫҫӗ. Кунсӑр пуҫне „Пурӑнӑҫ ҫутти“ ят- 
лӑ прозӑллӑ произведени пичетлесе кӑларнӑ. Вӑл вырӑсларан 
„Интернационал“, „Марсельеза“ юрӑсене чи малтан чӑвашла 
куҫарнӑ.

„Шухӑш" сӑвӑра Тайӑр Тимкки ӗҫҫыннисен асаплӑ, выҫлӑ- 
тутлӑ пурӑнӑҫӗ ҫинчен, тар тӑкса ӗҫлени харампырсем валли 
кайни ҫинчен калать. Ҫав харампырсене, патша влаҫне, „ӗнсе 
ҫинчен пӑрахма" чӗнет. Чухӑн хресченсен ӗлӗкхи асаплӑ пурӑнӑҫ- 
не вӑл ҫак сӑмахсемпе пит те уҫҫӑн кӑтартса панӑ:

... Хӗнре, тертре пурӑнса,
Эпӗ выҫӑ ларатӑп.
Ялан хытӑ бҫлесе,
Вӑйран кайса ӳкетӗп.

Ҫӗрӗн йывӑр ӗҫё те ӑна ырлӑх кӑтартмасть: выҫлӑхӗ, тырӑ 
яулманни, шӑтманни, пӑр ҫапса кайни чухӑн хуҫалӑхне пушшех 
те начарлатса ярать, хутаҫ- ҫактарать.

Кунсӑр пуҫне тата хресченӗн куланай тӳлесе тӑрас пулать; 
нупӗсене, кантур йыттисене те тӑрантарса ҫитерес ҫук нихӑҫан 
та. Ҫавна тарӑхса хресчен ҫапла шухӑшлать:

Пирӗн йывӑр ӗҫлени 
Мӗншӗн ахаль ҫухалать?
Пирӗн мӗнпур тар тӑкни 
Харампырта саланать...

Ҫав пусмӑр тёнчинче „йӗри-тавра йынӑшни", „куҫҫул&“, „тӗн- 
■че тулли вӑйсӑр халӑх юн тӑкни“ кӑна пулма пултарнӑ. Анчах 
вӗсем в&ри куҫҫульсем юхтарни, йынӑшни, хуйхӑрни „тутӑ ҫын- 
на илтӗнмест1*, „сивӗ пӳрте ӑшӑтмасть". Ҫавӑнпа та Тайӑр Тимк- 
ки сӑвӑ вӗҫӗнче хресченсене мӗн тумаллине лайӑх кӑтартса на- 
рать, сӑввине революци тума чӗнсе каланипе пӗтерет:

Мӗншён, мӗскён халӑхсем,
Эпир ҫапла тӳсетпӗр?

Мӗншӗн вёри куҫҫульсем 
Ҫӗре ахаль тӑкатпӑр?

« Ҫите пире тертленме!
Пурте пӗрле пухӑнар!
Тӗрлӗ харампырсене 
Ӗнсе ҫинчен пӑрахар!

„Чаплӑ вилӗм юрри“ сӑвӑра та Тайӑр Тимкки ҫав харам- 
пырсемпе кӗрешесси, пусмӑрлӑх тӗнчине пӗтересси ҫинчен ҫырать, 
ӗҫхалӑхне ирӗке тухма пулӑшакан, вёсене ертсе пыракан рево- 
людионерсене ҫакса вӗлернине кӑтартать. Вӗсем вилеҫҫӗ пулин* 
те, чӗрё юлаканнисене малашне татах та хытӑрах кёрешме, мул 
тӗнчине ҫӗр ҫинчен ёмӗрлӗхех пӗтерсе лартма, „ырлӑха вӑрҫса 
и л м е“ чӗнсе хӗрӳллё сӑмахсем калаҫҫӗ; халӑха революцишӗн 
кёрешнӗ чух япуласси ҫине шанса“ хытӑ тӑма хушаҫҫӗ:

Ман юлашки сӑмахсем:
Пуласси ҫине шанса,
Хытӑ тӑрӑр, халӑхсем,
Ан чарӑнӑр хӑраса!..

Ҫав хушӑрах революдионерсем хресченён пусмӑрти йывӑр 
пурӑнӑҫӗ мӗнлине те каласа параҫҫё. Ҫёр ҫинче ҫырмари пек юн 
юхни, тӑвӑр хире хресчен куҫҫульпе сухалани, ачасем тӑлӑха 
юлни, выҫӑ ларни ҫинчен калани чухӑнсене пӑлхантарать, патша 
йыттисене курайми тӑвать. Революционерсем кӗрешӗве чёнсе 
калани те пуҫа ҫирӗп кёрсе ларать:

,Эй, пур нушаллӑ халӑх!
Ҫ-акна эсир ан манӑр.
Вӑл халь пирӗн вӑхӑтлӑх,
Пулассдшӗн тӑрӑшӑр!!!“

„Ырлӑхӑра вӑрҫса илӗр...“

Ҫакӑн пек сӑмахсемпе чӗнеҫҫӗ революционерсем ёҫхалӑхне 
пусмӑр тӗнчипе кӗрешме. Ҫавӑн пек хёрӳллё сӑмахсемпе ҫырнӑ 
Тайӑр Тимкки хӑйён сӑввине.

Цензура сӑвӑри „ырлӑхӑра вӑрҫса илёр“ текен сӑмахсене 
кӑларса пӑрахнӑ пулнӑ. Анчах, наборщикре ёҫленӗ Тайӑр Тимкки, 
ӑна каллех сӑвва кӗртсе, хаҫатра ничетлесе кӑларать-кӑларатех. 
Революционер-поэт ӗҫхалӑх ӗҫёшӗн чунне парса ӗҫленӗ.

„Ҫӗнӗ ҫул“ ятлӑ сӑвӑра автор чухӑнсене ҫӗнё пурӑнӑҫ, ҫёнӗ 
йӗркесем пама кирли ҫинчен ҫырать. Ҫулсем шунӑҫемӗн ирӗклӗ 
ҫул ҫитессе шанать вӑл:

Килӗр, пёрле пухӑнса,
Ҫёнӗ шухӑш шухӑшлар.
Ҫӗнӗ ҫулта савӑнса,
Кивё ӗҫе пӑрахар...

Ҫаксем: „ҫӗнӗ шухӑш шухӑш лар“, „кивӗ ӗҫе, кивӗ йӗркене 
лӑрахар" тенисем ирӗклӗхе туртӑнма чӗнекен сӑмахсем пулаҫҫӗ 
те ӗнтӗ.

Малашне ирёклӗ те савӑнӑҫлӑ пурӑнӑҫ пулассине автор 
шаннӑ:

Тата пӗр-ик ҫул иртӗ,
Ҫынсем аван пурӑнӗҫ.
Пур усала ҫӗнтерсе,
Ҫынсем чунтан савӑнёҫ.

Тайӑр Тимкки шанса каланӑ сӑмахсем пурӑнӑҫа кёчёҫ.

К. В. Иванов (1890—1915).

Чаваш илемлӗ литературин классикӗ Константин Васильевич 
Иванов 1890 ҫулта Пушкӑрт республикинчи Бишбуляк районӗн- 
че, Слакпуҫ ялӗнче нуян хресчен ҫемьинче ҫуралнӑ.

1897 ҫулта ялти шкула вӗренме каять. Анчах унта вӑл нумай 
вӗренмест. Вёрентекен (дьячок пулнӑскер) начар вӗрентни пурне 
те пёлме тӑрӑшакан ачан кӑмӑлне кайман. Ҫавӑнпа вӑл вӗренме 
Кекен ялне Марье аппӑшё патне кайнӑ. Кӗҫтенттин унтан 1901 ҫул- 
та питӗ аван вёренсе тухнӑ. 1901 ҫулта ’ кёркунне вӑл Белебей 
хулинчи шкула вӗренме кёнё. Унта пёр. ҫулталӑк вёренет. 
1903.ҫулта ӑна, тата малалла вёрентес тесе, Чӗмпӗрти (Улья- 
новск) чӑваш шкулне ӑсатнӑ. Унта вӑл икӗ ҫул хушши (1903— 
1905) Чӑваш шкулё ҫумӗнчи подгруппӑра вёреиет. 1905 ҫулта 
кӗркунне учительсене хатёрлекен чӑваш шкулӗн 1-мӗш класне 
вӗренме кӗрет. Анчах унӑн вӑл шкула вёренсе пётерме май кил- 
мен.

1907 ҫулхи февралӗн 20-мӗшӗнче Иккёмӗш Государственнӑй 
Дума уҫӑлнӑ кун, Чёмпӗр шкулӗнче пӑлхану пуҫланать. Ҫав кун 
шкул ҫурчӗ тӑрринче хӗрлӗ ялав вӗлкӗшет. Патша правительст- 
вин миссионерла шкулӗ чӑрсӑр пӑлхавҫӑсене шкулта тытса тӑлш 
пултараймасть. Хусан вёрекӳ округӗн попечителӗ хушнипе, за- 
бастовка тӑвакан ачасене вара 1907 ҫулхи март пуҫламӗшфнче 
ушкӑнёпех -чӑваш щкулёнчен кӑларса янӑ. Ҫавсен хушшинче 
К. В. Иванов та пулнӑ.

17 ҫулхи Кӗҫтенттин кун хыҫҫӑн тӑван ялне, Слакпуҫне, та- 
вӑрӑнать. КунУа вӑл хресчен ӗҫне туса пурӑнать тата чӑваш 
юмахӗсёне, юрри-такмакӗсене пухать. Анчах тӗрӗслёхшён ҫуна- 
кан Иванов пуян ашшӗ-амӑшӗсемпе кйлӗштерсе пурӑнма пулта- 
райман. Пёрре пуҫланӑ вёренӳ ӗҫне нимӗнле те пӑрахас килмен 
пирки, Иванов урӑх шкулсене кӗме тӑрӑшать.

Вал Ӗпхӳ (Ӳфа) кӗпӗрнинчи Благовещенск заводёнчи учи- 
тельски семинарине тата Бирск хулинчи вак халӑхсене учителе 
хатӗрлекен шкула кӗресшӗн ӑшаланать, вӗренме илме ыйтса про- 
шени ярать, анчах жзабастовщ ик“ тесе ӑна ниҫта та илмеҫҫё. 
Правительство, паллах, пӑлхавҫӑсем ытти шкулсене кайса кӗрес- 
рен, вӗсен ячӗсене пур шкулсене те ҫитернӗ, илме юраманни 
ҫинчен систернӗ.

Ҫапла, К. В. Ивановӑн, тем чул тӑрӑшсан та, малалла вӗре- 
несси ирӗксӗрех чарӑнса ларнӑ.

Пӗррехинче Иванов патне Яковлевран ҫыру ҫитнӗ. Вӑл Ива- 
нова хӑй патне тӗн кӗнекисене чӑвашла куҫарма чӗнсе ҫырнӑ 
пулнӑ. К. В. Иванов пёрре тарӑхнӑ Чӗмпӗре тепӗр хут каясшӑн 
пулман, анчах вӗренес шухӑш вӑйлӑ пулнипе Чӗмпӗре тухса кайнӑ.

К. В. Иванов Чӗмпӗрте кӗнеке куҫарас ӗҫе путать, Анчах 
пурӑнӑҫ условийӗ унӑн йывӑр пулнӑ. Пурӑнма укҫа кирлӗ пулни- 
пе темле кӗнеке те куҫарма лекнӗ.

Л. Н. Толстой шкул ачисем валли вулама ҫырнӑ тӑватӑ кӗ- 
некине куҫарать. Баранов ҫырнӑ кӗнекене ыттисем куҫарнине 
редакцилет т. ыт. те. Ҫав кӗске вӑхӑтрах тата Иванов хӑй юрат- 
нӑ ют государство писателӗсемпе вырӑс писателӗсен произведе- 
нийӗсене питӗ нумай вуланӑ, чӑвашла куҫарнӑ, хӑй те оригиналлӑ 
произведенисем ҫырнӑ. Вӑл нимёҫ поэчӗ Генрих Гейне, Норвеги 
писателӗсен Кнут Гамсунпа Генрих Ибсен произведенийӗсене 
юратса вуланӑ. Унтан Америка писателӗн Лонгфеллон индеецсен /  
фольклорӗпе усӑ курса ҫырнӑ „Песнь о Гайавате“ ятлӑ поэмине 
вуласа киленнӗ.

Гейне сӑввисене Иванов чӑвашла та куҫарыӑ. Анчах вӗсене 
пичетлеме май пулман, мӗншӗн тесен вӗсем капитализм общест- 
ви йёркисене критиклесе ҫырнӑ сӑвӑсем пулнӑ. Ҫав куҫарнӑ те- 
миҫе тетрадь т. ыт. те Ивановӑн ашшӗ-амӑшёсен килӗ ҫуннӑ 
чухне вутра пӗтнӗ.

Вырӑслисенчен Иванов М. Ю. Лермонтов ҫырнисене юратса 
куҫарнӑ. Акӑ вӑл куҫарнӑ произведенисем: „Иван ӗмпӳпе ҫамрӑк 
сыхлавҫӑ тата Калашник» хуҫа ҫинчен хунӑ ю рӑ“ („Песня про 
царя Ивана Васильевича, молодого опричника и удалого купца 
Калашникова”), „Парӑс“ ( яП арус“), „Чулту“ („У тёс“), „Пурӑнӑҫ 
курки“ („Чаша жизни“), „Тёрме ҫынни“ („Узник“), „Тусен тӑр- 
рисем“ („Горные вершины“), „Пирӗшти“ („Ангел"), „Хумсемпе . 
ҫынсем“ („Волны и люди“).

190В ҫулта Лермонтовӑн куҫарнӑ сӑввисемпе поэмисем Чӗм- 
пӗрте  кёнекен пичетленсе тухаҫҫӗ.

Кунсӑр пуҫне, чӑвашсен фольклор материалӗсемпе, юмах- 
халлӑпёсемпе усӑ курса, 17 ҫулхи Иванов „Икӗ хӗр“, „Тӑлӑх 
арӑм “, „Тимӗр тылӑ“ халлапсене сӑвӑласа, ҫырать, асран кайми 
„Н арспи“ поэмӑна та ҫырса пётерет. Вӗсем 1908 ҫулта Чёмпӗр- 
ти чӑваш шкулӗ 40 ҫул тултарнӑ ячӗпе кӑларнӑ „Чӑваш хал- 
лапёсемпе юмахёсем" („Сказки и предания чуваш“) ятлӑ кёне- 
кере пичетленсе тухаҫҫӗ. Ивановӑн урӑх сӑвӑсем, ҫырма пуҫланӑ 
трагедисемпе легендӑсем те пулнӑ.

Ҫаксем пурте К. В. Иванов талантлӑ поэт пулни ҫинчен 
калаҫҫӗ.

.Литература ӗҫӗпе ларнӑ вӑхӑтрах, К. В. Иванов учителе ту- 
хас ӗмӗте те манман, хӑй тӗллӗн вӗреннӗ: экзамен парса учитель 
ятне илнӗ.

Кунеӑр пуҫне, Иванов ӑста художник, столяр пулнӑ. Вӑл 
сётел-пукан тума вӗрентекен Николай Никоноровичӑн сӑине чӗрӗ

|ы н  пекех ӳкернӗ. Маетерскойёнче те ӗҫленӗ, тӗрлӗрен чертӗж- 
сем тунӑ. Хӑй аллипе ҫырсах, картинкисене хӑй туеа, статьисене 
те хӑех ҫырса, чӑвашла „Букварь“ те хатӗрленӗ пулнӑ вӑл. Анчах 
вӑл вӑхӑтра ун ёҫне картман, хис^племен. Ӗҫлеме май пулман. 
Иывӑр условире ҫав тери нумай ӗҫлени Иванова ывӑнтар- 
са ҫитернӗ. Чӗмпӗр хули, табак тӗтёмӗпе тулнӑ пёчӗк пӳлём 
йӑлӑхтарса ҫитерет. Ҫавӑнпа та 1909 ҫулхи ҫуркунне Беляев 
землемерпа пӗрле Сызрань уездне кайса, кӗркуннеччен плансем 
ӳкерсе ҫӳрет. Ҫав кӗркуннех вӑл хӑйӗн тӑван ялне тавӑрӑнать. 
1909— 1910 ҫулхи хӗле килӗнчех ирттерет. Ӗҫсӗр ларма 
юратманскер, кичем пулнипе, килӗнче хӑйӗн хӗсӗк вӑхӑтне столяр 
ӗҫӗпе тултарать. Ахальтен мар вӑл „Ватӑ вӑрман шухӑшӗ" ятлӑ 
ҫырса пётермен сӑввинче хӑйӗн вӑл тапхӑрти пурӑнӑҫӗ ҫинчен 
ҫапла калать:

Асап килсен, хӗн килсен,
Шухӑшласа ларатӑп:
Ҫамрӑк вӑхӑт, ыр вӑхӑт,
Ӑҫта эсӗ ҫухалтӑн?
Ҫамрӑк кунсем, ыр кунсем 
Иртсе кайрёҫ, тӗлӗк пек.
Асап, хӗн-хур халӗ пур, (
Килчӗҫ хура пӗлӗт пек.

1910 ҫулта Иванов Чӗмпӗре каять. Кунта вӑл каллех кёне- 
кесем куҫарнӑ, куҫарнӑ кёнекесене редакциленӗ, шкул ачисене 
рисованипе вӗрентнӗ. Урӑх ӗҫсем капланнипе, литература ӗҫӗпе 
ларма вӑхӑчӗ пулман. Начар условисемпе пурӑннипе Ивановӑн 
сывлӑхӗ чакма пуҫлать: чахотка хӗсме тапратать. Ҫавӑнпа та 
1914-мӗш ҫулхи кӗркунне, ноябрь уйӑхӗнче, К. В. Иванов Слак- 
пуҫне тавӑрӑнать. Пӗр хӗл хушши вырӑн ҫинче выртнӑ хыҫҫӑн, 
1915 ҫулта, мартӑн 26-мёшӗнче, ытарайми илемлӗ „Карспи® поэма 
ҫырнӑ Ивановӑн кунҫулӗ татӑлать.

К. В. И В А Н О В .Т В О РЧ Е С Т В И .

К. В. Ивановӑн произведенийӗсем ӗлӗкхи пурӑнӑҫ йӗрки ки- 
ревсёррине, мул тӗнчи, „турӑ ҫырни“, тӗн законёсем халӑха 
пӳсарса, хёссе, тӗттёмлёхре, пусмӑрлӑх айӗнче усранине аван 
кӑтартса параҫҫӗ.

Иванов творчествине хаклама унӑн пур произведенисене те 
шута илмелле. Анчах.унӑн пичетленмен, ҫырма пуҫланӑ тата ҫырма 
шутласа хунӑ произведенисем те нумай. Унӑн 1907—8 ҫулсенче 
ҫырма пуҫланӑ „Шуйттан чури“ ятлӑ 3 пайлӑ трагедии планӗпе 
татӑкӗсем ҫеҫ юлнӑ. Ӑна вӑл каярах сӑвӑллӑ поэма туса ҫырма 
тытӑннӑ. Трагеди тӗп шухӑшӗ—укҫа ҫынна аташтарни, чёресӗр 
туни. Укҫа пирки тӑванё хӑйӗн тӑваннех вӗлерет-мён...

1907—8 ҫулсенчех Иванов „Пӑртта йӑхӗн историйӗ“ ятлӑ 
произведени ҫырма шутланӑ. Вӑл Пушкинӑн „Арап Петра Вели- 
кого“ майлӑ автобиографиллӗ произведени пулмалла пулнӑ.

Алҫырӑвӗсене пухса пичетленӗ тӑрӑх, унӑн „Выҫӑ аптӑрани- 
сем“, „Усал шӑрӑх“, „Кӗркунне” т. ыт. сӑвӑсем те пурри курӑ- 
нать. ф..; \

1909— 10 ҫулсенче, ялта пурӑннӑ чух, Иванов халӑх®',юма- 
хӗсене, фольклор материалёсене нумай пухнӑ. Вёсене вӑл сӑвӑ-. 
ласа ҫырса, илемлетнӗ юмахсен кёнеки тума шутланӑ.

Унта „Тимёр тылӑ“, „Икӗ хӗр*, „Тӑлӑх арӑм“, „Ватӑ вӑрман 
ш ухӑшӗ“, „Хуркайӑксем“ т. ыт. кӗмелле пулнӑ.

Юмах циклне вӑл, халӑх юмахёсене пуҫланӑ пекех, ҫапла 
пуҫлама палӑртнӑ:

Кукашшӗне итлесе 
Ларать ача сак ҫинче,
Хӑйӑ ҫунать ташласа,
Хура пӳрте ҫутатса,
Ватти тӑвать ҫӑпата,
Хӑй юмахне ҫаптарса.
(Юмах юпа тӑрринче 
Халлап хапха тӑрринче).

Малалла халӑх юмахӗсенчен сӑвӑласа тунӑ „Тимӗр тылӑ“,. 
„Икё хӗр“, „Тӑлӑх арӑм“ юмахсене (балладӑсене) пӑхса тухар.

„Тимӗр тылӑ“ юмахра халӑх хушшинчи тӗшмӗшлӗ ӗҫ ҫин- 
чен, ӗлӗк хӗрарӑм пӗр качча кайсан пысӑк асапа кӗрсе ӳкни ҫин- 
чен кӑтартса панӑ. Килтен ӑна ниҫта тухса ҫӳреме ирӗк паман. 
Вӑл ҫынсем патне те, тӑванёсем патне те ирӗклӗн ҫӳреймен. Унӑн 
хӑйён ӗмёрне кӑмака умӗнчех ирттермелле пулнӑ. Килти пур 
йывӑр ӗҫсене ун ҫине тиенӗ.

Чӗкеҫ ятлӑ кинё ҫинчен Иванов ҫапла ҫырать:

... Алли ҫӑмӑл ӗҫ тума...
Куҫӗ-пуҫӗ пит йӑваш,
Ҫын савӑнса тӑмалла.

Ҫапах та карчӑк ӑна юратмасть. Чёкеҫ, тем чул тӑрӑшса 
ёҫлет пулин те, ыр ят илтеймест, качча кайнӑранпа ниҫта тухай- 
масӑрах ӗмӗрне ирттерет. Ҫавӑнпа вӑл пӗрре хӑнана яма ыйтать:

— Апай, яр-ха хӑнана,
Аппам патне каям-ха.

Карчӑк ярасшӑн мар, вӑрҫать:
Пуҫ ҫавӑрмӗш, ҫӗр ҫӑтман... *
Авантарах ёҫне ту,
Вӑхӑт ҫитсен ярӑп-ха.

Вӑхӑт хӑҫан ҫитессине Иванов ҫапла кӑтартать:

Вӑхӑт ҫитсен, хӑй вилсен,
Ярё-ха вӑл хӑнана.

Карчӑк, кинё виҫӗ кун ҫаплах антратнипе, вӑрҫса-ҫиленсе те 
жулин, кайма ирӗк иарать, анчах ӑна вӗлерме шутлать: тимӗр 
тыллине ярать. Кинӗ виҫӗ хутчен юсман пӑрахса хӑтӑлать:

Хӑрат, хӑрат тӑшмана,
Сӗтпе юрнӑ юсманӑм,—тет.

Акӑр ялне ҫитсен, Чӗкеҫ аппӑш хапхине шаккать:

Аппам, кӗрт-ха йӑмӑкна,
Усал тӑшман хӑвалать!

Анчах лешсем уҫмаҫҫӗ:

Ҫӗрле ҫӳрес хӑнам ҫук,
Утах хӑвӑн ҫулупа!—теҫҫӗ.
—Сыв пул эппин, аппаҫӑм!—тет Чӗкеҫ.

Тепӗр аппӑшӗ патне те, гшччӗшӗ патне те ҫитсе шаккать— 
пӗри те кӗртмеҫҫӗ. Вара вӑл пиччӗшӗн аслӑкӗ ҫине улӑхса, улӑм 
ӑшне пытанать. Тимӗр тылӑ ӑна тупса вӗлерет. Ӑна карчӑк ҫап- 
ла хутнса янӑ-мӗн:

— Шалт-шалт тыллӑм, шалт тыллӑм!
Акӑр ҫулӗпе сик, тыллӑм,
Ҫав кин патне ҫит, тыллӑм,
Ҫав кин пуҫне ҫи, тыллӑм!..

Вара тимӗр тылӑ:

Шалт-шалт тӑвать, шалт сикет.
Сарӑ кин чунне витерет...

Ку юмах пире ӗлӗкхи пурӑнӑҫа пӗлме пулӑшать. УпӑШкисем' 
тахҫанах ҫук пулин те, кинӗсем карчӑк патӗнчен пӗр-пӗр ҫӗре
курма, ӗҫлеме кайма е урӑх ҫӗре качча кайма пултарайман.

„Икӗ х ӗ р “ ятлӑ юмахӑн тӗп шухӑшӗ ҫапла: чее ҫын ӗҫпе 
мар, сӑмахпа юрать. Тӗрӗс калакан ӗлӗк ҫынна юрайман. Пӗр 
пуявӑн икӗ хӗр пулнӑ. Ӑшшӗ вӗсенчен: мӗн мӑнтӑр, мӗн тутлӑ, 
мӗн ҫемҫе?—-тесе ыйтать. Асли, чеескер, ашшӗне юрас шутпа, 
ашшӗн пуянлӑхне ырлать: пирӗн а-тте килёнчи кӑвак лаша пит 
мӑнтӑр, вӗллери пыл пит тутлӑ, тӳшек-минтер пит ҫемҫе, тет. 
Кӗҫӗн хӗрӗ, ӑслӑ-тӑнлӑскер, ҫапла ответлет: ҫут тӗнчере ҫӗр мӑн- 
тӑр, ыйхӑ тутлӑ, алӑ ҫемҫе, тет.

Вара ашшӗ аслике:

» Ӑслӑ каларӑн, хӗрӗм,
Хисеп турӑн аҫуна,
Ӗнтӗ сана ҫакӑншӑн 
Ҫур мулӑма паратӑп,—тет.

Кӗҫӗн хӗрне вара:

—Санран пархатар сахал,
Эсӗ манӑн хӗрӗм мар!—тесе хӑваласа ярать

Кунта эпир ӗлӗкхи саманара пуянсем хӑйсен мулне мухтакан 
ҫынсене юратнине куратпӑр.

яТӑлӑх арӑм“ юмахӑн содержанийӗ ҫапла: ҫиччӗн пӗр тӑван 
тӑшмансемпе ҫапӑҫма кайнӑ. Кӗҫӗнни вӑрҫӑра вилет. Амӑшӗпе 
ҫичб кинб ҫав вӑхӑтра уйра тырӑ выраҫҫӗ. Амӑшӗ ывӑлӗсене 
тем пулман-ши, тесе, ҫичӗ кашӑк ывӑтать. Кӗҫӗн кинӗн кашӑкӗ 
юнлӑ: вӑл упӑшки вилнине пёлтернӗ. Кӗҫӗн кинӗ хурланса упӑш- 
кине шырама тухса каять. Ҫул ҫинче пиччбшӗсенчен ыйтса пӗлет. 
Лешсем хӑйсен тӑванӗ ӑҫта выртнине каласа, кӗҫӗн кинне ҫул кӑ- 
тартса яраҫҫӗ. Хуйха чӑтаймасӑр, тӑлӑха юлнӑ салтак арӑмӗ 
ҫакӑнса вилет... Юмах яраканӗ уншӑн хӑй те хурланать:

Эп те вара хурланса,
Икӗ чуна асӑнса,
Урхамаха вырттартӑм,
Чӳклерӗм те хӑвартӑм.

Ҫэпла вара, ку юмахра Иванов вӑрҫӑ тискерлӗхне, унӑн сиен- 
лӗхне питӗ аван кӑтартса панӑ.

„НАРСПИ".
Чӑвашсен революцичченхи литератури ҫинчен сӑмахтапрат- 

сан, пире тӳрех М. Федоров ҫырнӑ „Арҫурипе“ К. В. Ивановӑн 
вНарспи“ поэми аса килеҫҫё. Ытла та аван ҫырнӑ вёсене. Вӑл 
произведенисене хальхи вӑхӑтра пёлмен чӑваш та сахал. Вӗсене 
вӗҫӗмсӗр вулас килет, пӑхмасӑр калас килет. Темиҫе вуласан та, 
вуласа тӑранма ҫук Ивановӑн „Нарспи“ поэмине.

Мӗн ҫинчен калать-ха Иванов „Нарспи“ поэмӑра?
Силпи ялёнчи пуян Михетерӗн Нарспи ятлӑ пӗртен-пёр хит- 

ре хӗрӗ пур. Нарспи хӑйеен ялӗнчи чухан ачана Сетнере юра- 
тать. Анчах Михетер, пуян упӑшка шыраса, Нарспие Хушӑлкари 
Тӑхтаман ятлӑ ватӑ пуяна вӑйпах качча парать. Нарспипе Сет- 
нер, пӗр-пӗринчен уйӑрӑласшӑн мар пулса, вӑрмана тараҫҫӗ, ан- 
чах вӗсене тытса тавӑрӑнаҫҫӗ те хытӑ хӗнеҫҫӗ. Ҫапла вара, Нар- 
спин ирӗксӗрех Тӑхтамана качча каймалла пулать.

Нарспи качча пынӑ-пыманах, ӑна Тӑхтаман питӗ хӗсӗрлеме пуҫ- 
лать. Нарспи, тӳсеймесӗр, Тӑхтамана наркӑмӑш парса вӗлерет те 
Сетнер патне пурӑнма каять. Анчах Сетнерпе вӗсем нумай пурӑ- 
наймаҫҫё. Михетере вӑрӑ-хурахсенчен ҫӑлма кайсан, Сетнере вӑ- 
рӑсем вӗлереҫҫӗ. Нарспи те вара, ҫав йывӑр хурлӑха чӑтаймасӑр, 
Кантӑр Варти йӑмраран ҫакӑнса вилет.

„Нарспи“ поэмӑна К. В. Иванов ҫамрӑклах, 17 ҫулта чухнех, 
Чӗмпӗрте ҫырнӑ. Ку сюжета ӑна Чёмпӗр шкулӗнчи Иван ятлӑ 
сторож каласа панӑ пулнӑ. Сторож Иван каласа панӑ тӑрӑх, Нар- 
спи чӑнах пулнӑ-мӗн. Унӑн пурӑнӑҫӗ ҫинчен сторож, Иван 
К. В. Иванова йӗре-йёре каласа панӑ-мён. Хушӑран вара: „Эх, 
Кёҫтук, Нарспи телейсёр пулнӑ ҫав!“—тесе ассӑн сывланӑ-мӗн.

Анчах „Нарспи“ поэмӑра Иванов пёр' ӗҫ ҫинчен кӑна кӑтарт- 
ман. Вӑл патша саманинчи йӗркесене, мул тӗнчине хирӗҫ, хӗр- 
арӑмсене ҫын вырӑнне картмасӑр усранине, мул хыҫҫӑн кайса

ирӗксӗр качча панине хирӗҫ тӑрать. Ҫав енчен ӗнтӗ „Нарспи* 
чӑнласах та хаклӑ произведени пулса тӑрать. Хёрарӑма асаплӑх- 
ра усрани, ӑна ирбксӗр качча пани—капитализм саманинче, мул 
тӗнчинче йӑлана кӗнӗ ӗҫ пулнӑ; чӑвашсен кӑна мар, ытти пур ха- 
лӑхсен те ҫавах пулнӑ.

Хӗрарӑмсен чунне, чӗрине ӑнланма мул тӗнчипе пуянлӑх май 
паман.

Ҫутӑ тёнчере этем пек вӑйли ҫуккине автор аван кӑтартать. 
Ҫав вӑйлӑ этем, класлӑ обществӑра хӑй те мул тӗнчин чури пул- 
са тӑрать: Ӑна ямул“, „укҫа“, „эрех“ пӑхӑнтарать, киревсӗр ӗҫ- 
сем тутарать. Михетер те ҫав класлӑ обществӑри мула пӑхӑна- 
кан „вӑйлӑ этем “.

Ҫакӑ ҫутӑ тӗнчере Анчах вӑйлӑ этем те
* Вӑйли’ ҫук та этемрен: Хӑй тӗнчёне пӑхӑнать.

Шывсем ҫинче, ҫӗр ҫинче Укҫапала эрехех
Хуҫа пулса вӑл тӑрать. Ҫынна ӑсран кӑларать.

Хытӑ чӗреллӗ ашшёсем хӗрӗсене „ҫичӗ юта“ сутса яраҫҫӗ.
Крепостной строй тапхӑрӗнче улпутсем хӑйсен аллинчи 

хресчен хӗрарӑмӗсемпе тавар пекех суту-илӳ тунӑ. Акӑ мӗнле 
пӗлтерӳсем ҫапнӑ урамсем хушшине вёсем: „Продается здоровая 
крепостная девка. Умеет вязать кружева“, е тата: „Меняю на 
охотничью собаку девку 17 л е т “ т. ыт. те.

Уйрӑм ҫынсем ҫав мул тӗнчине, унӑн киревсӗр йёркисене 
хирӗҫ пӗчченлӗ кёрешӳ пуҫласа янӑ. Вӗсем кивӗ йбркесемпе, 
„турӑ ҫырнисемпе" килёшме пултарайман. Тёрӗслӗхшӗн ҫапӑҫнӑ. 
Ҫаксен шутне кӗрет ӗнтӗ Ивановӑн „Нарспи* поэми те. Анчах 
Нарспи пек пӗччен кӗрешекенсем тӗрӗс ҫул-йӗре тупма пул- 
тарайман, вӗсен кӗрешӗвӗ вилӗмпе вӗҫленнӗ.

„Нарспи“ поэмӑри шухӑш—вӑл тапхӑрти халӑхӑн малта пыра- 
кан шухӑшӗ.

Анчах вӑл шухӑш революци ҫулӗ ҫине тухайман. Ҫавӑнпа та 
кивӗ тӗнчери нарсписем, кёрешӳ тӗллевне пӗлмесӗр пӗчченле 
кӗрешнипе, нимӗнле улшӑну та тума пултарайман. Анчах та вӑл—- 
кӗрешӳ пуҫламӗшӗ. 'Халӑх кивӗ йӗркесемпе килӗшми пула пуҫла- 
нине, ӑна хирӗҫ кёрешӳ вӑйланса пынине кӑтартать. Нарсписем, 
Катеринасем, Добрслюбов калашле, „тӗттӗм патшалӑхри ҫутӑ 
пайӑркасем“ пулса тӑраҫҫё.

„Нарспи" поэмӑри малалла туртӑнакан (прогрессивлӑ), тӗрёс- 
лӗхшӗн тӑракан шухӑшсене эпир авторпа Нарспи сӑмахӗсенче 
те, хӑш тӗлте Сетнер сӑмахӗсенче те куратпӑр. Акӑ, тӗслӗх илер:

Тату, ырӑ, килӗшсе 
Иккӗш пёрле пурӑнсан,
Ҫёр хут ытла телейлё 
Юрлӑ ҫын та пуянран.

Ку— автор сӑмахӗпе Нарспи сӑмахӗ. Ҫапла шухӑшпа кӑтартнӑ 
вӗсем тӗрӗслӗхе. Пурӑнӑҫ телейӗ мулпа пуянлӑхра маррине вӗсем 
аван ӑнланнӑ.

Нарспи хӑйне ашшӗ ватӑ пуян Тӑхтамана мӗншӗн качча панине 
те аван пӗлнё. Пуянлӑх, чаплӑх илбртнӗ Михетере. Чухӑн Сет- 
нере качча парсан, ӑна-ытти пуянсен умне, ялумне тӑма та на- 
мӑс пулӗччӗ, унӑн чапӗ ҫухалёччӗ. „Ял кулли“, „Ҫынсем мён ка- 
лӗҫ“ , ,,Яла култаратӑн ҫав?“ текен сӑмахсем халиччен хӑнӑхнӑ йӑ- 
ла-йӗркесенех пӑхӑнса пурӑнма хушнӑ.

Тӑхтаман вилсен, Сетнер патне пынӑ Нарспие ашшӗ каллех 
урӑх пуяна тупса парасшӑн ҫунать. Хӑй калашле, „Хӗр тедай- 
шӗн тӑрӑшса пуян каччӑ шырать“:

Атя, хӗрӗм, таврӑнар 
Шӑтӑк-шатӑк ку пӳртрен.
Тепрер каччӑ тупӑпӑр 
Яту ҫӗрсе кайиччен.
Яту пётнё пулсан та,
Аҫун мулӗ пур вӗт-ха.

Тем каласан та, тӗрёслӗхшӗн, телейлӗ мӑшӑрлӑ пурӑнӑҫшӑн 
ҫунакан Нарспи ашшё-амӑшӗ сӑмахне итлемест. Сетнертен уйӑрӑл- 
масть. Ҫавӑн пирки те Михетерпе карчӑкӗ Сетнер натӗнчен вӑрҫса, 
ылханса тухса каяҫҫӗ:

Ы-ых, Сетнер, астӑвӑн:
Манӑн хӗре зс ҫирӗн!
Эсӗ, ҫавтер усал хӗр,
Хура пӳртрех тип эппин!

Карчӑкӗ те Михетер майлах вӑрҫать: тӗрлӗ сӑмахсем каласахӑртать:
Вӑрҫсам ёнтӗ хытӑрах,
Пӑсӑрлантар Сетнерне:
Еҫре хытнӑ аллипе 
Ан хапсӑнтӑр ҫын хӗрне!
... Сетнер, йытӑ, кӗҫҫе пит,
Пуян хӗрне ан хапсӑн!
...Сетнер, шуйттан, илӗртнё.
Хёрӳ ҫинесур ёнтӗ!—тет Михетерне.

Вара, юлашкинчен, ҫапла вӑрҫса ылханса тухса каяҫҫӗ:
Пӗтӗр, типӗр ҫакӑнта,
Типӗр, хӑрӑк турат пек!
Шӑммӑр-шаккӑр ҫӗриччен 
Асапланӑр йытӑ пек!

Ҫак киревсёр шухӑшсене, мул хыҫҫӑн, укҫашӑн хӑвалакан 
патша саманинчи йӗркесӗр шухӑшсене хирӗҫ пыни Нарспи моноло- 
гёнче питех те аван палӑрать. Ку монолог— поэмӑри чи илемлӗ, 
чи паха, чи тарӑн шухӑшлӑ, чӗрене витермелле каланӑ вырӑн пулса 
тӑрать:

Арӑм пулнӑ пуҫӑмпа 
Киле пырса тӑрӑп-и?
Савман качча кайсассӑн,

Татах асап чӑтӑп-и?
Ҫук, ҫук, атте, ан чӗн те:
Халь тин киле пыраймӑп.
Ҫапла пулса пӗтсен тин 
Каччӑ кӗтсе-лараймӑп.
Мӗншӗн ҫапла ху хӗрне 
Парса ятӑн кашкӑра?
Саншӑн ҫав пур ырӑлӑх 
М&н пурӗ те укҫара...
Эй, аттеҫӗм, пурнӑҫ мар 
Савман каччӑ килӗнче...
Пуянлӑхра анчах мар,
Ыр курасси— ҫыннинче...

Ҫак кӗрешӳре автор Нарспи енче тӑрать. Нарсии чӗринчен 
тухакан кӑвар сӑмахсем—Иванов сӑмахӗсемех.

Пусмар, мул тӗнчине хирӗҫ ҫырни Ивановӑн ытти произве- 
денийӗсенче те тӗл пулать. Ӑна автор ылханать, ҫынна йӗркеллӗ 
пурӑнма паманшӑн, юрату тӑрӑх пӗрлешме ирӗк паманшӑн ҫа к 
,усал тӗнчене“ тарӑхса ҫырать: .

Анчах вӑйлӑ этем те 
Хӑй тӗнчене пӑхӑнать.
Укҫапала эрехех  
Ҫынна ӑсран кӑларать.

Е Сетнер сӑмахӗсене илер:
Вӑл тӑшмана пӗтерме 
Икӗ вӑйлӑ аллӑм пур,
Анчах ӑна пӗтерсен,
Унтан усал тӗнче пур.

Е Иванов хӑй каланине сӑнар:-
Тӑрса юлнӑ кӑлӑхах 
Сетнер ҫавтер чун савни.
Турӑ ҫырни ахӑрах,
Ҫапла-тӑр ҫав самани.
...Каччи пуян тенипе 
Хӗрӗн чунне пӗлмерӗ.

Мӗнле пӑхать-ха Иванов пуянлӑх ҫине? Хӑшӗсем, вӑл Силпи 
ялне ҫав тери ырласа пуян пек кӑтартнӑ, чухӑнсене шупка кӑ- 
тартнӑ тесе, К. В. Иванова кулакла поэт, пессимист, революцил- 
ле шухӑшлакан поэт мар т. ыт. теме пӑхрӗҫ.

Акӑ мӗнле ҫырать Иванов силпи ялб ҫинчен:
Силпи ялӗ пуян ял 
Ларать вӑрман ӑшӗнче.
Кантур пекех ҫурчӗсем 
Ват йӑмрасем айӗнче.
... Кив капанла анкарти,
Тӗрлӗ ҫимӗҫлӗ пахча.

Аслӑ урам тӑршшёпе 
Хӑма витнӗ ҫурчӗсем.
... Сарӑ хапха килсерен 
Чӗнтбрленё тӑрӑллӑ.
Силпи ялӗ аслӑ ял,
Хула тейӗн инҫетрен.
Ахӑр, кунти чӑвашсен 
Мулё пур-тӑр ҫав вӗсен.

Анчах „пуян ял “ тени пурте пуяннине пӗлтермест. „Ҫав ял 
пуян пурӑнать" тени вӑл ялта пуян ытлараххине, вӑл ял вӑйлӑ- 
раххине кӑна пӗлтерет.

Пурте пуян марри ҫинчен Иванов хӑех ҫырать-ҫке:

Ял вӗҫӗнче, 'Гукасра,
Пӗчӗкҫеҫҫӗ пӳрт ларать.
...Чипер ача Сетнерӗн 
Пӗр урхамах лаши пур,
...Пуян ӗҫне ёҫлеме 
Икӗ вӑйлӑ алли пур.
Унтан урӑх Сетнерӗн 
Нимӗн те ҫук япала.
(Анчах асту, Михетер 
Хбрне памасть ҫуккалла).

„Пуян ӗҫне ӗҫлеме икё вӑйлӑ алли пур“, „нимӗн те ҫук япа- 
ла“, ҫавӑнпа та „Михетер хӗрне памасть ҫуккалла“ тени Силпире 
те икӗ кас—пуянсен урамӗ, чухӑнсен урамё—касси пулнине 
пӗлтерет. Вӗсем пӗр-пӗринпе хутӑшса пурӑнма юратманнине сӑн- 
ласа парать.

Иванов пуянсен урамне кӑтартма, пуянсен*пурӑнӑҫӗпе паллаш- 
тарма илнӗ ҫав „Аслӑ урам тӑршшёпе хӑма витнё ҫуртсене...“ 
чухӑнсен пурӑнӑҫӗ „ял вӗҫӗнче“-мён. Ҫавӑнпа та художник-поэт 
вёсене пёр карточка ҫинех шӑнӑҫтарайман, уйрӑмӑн ӳкерсе кӑ- 
тартнӑ. Ял варринче пуянсен ҫурчӗсем пулнӑ. Чухӑнсене унта 
пурӑнма кӳн паман: вёсене ял вӗҫне хёссе кӑларнӑ. Паллах, апла 
пулсан, чухӑнсен килё пуянсен урамӗнче пулман.

Пуянсем те пурте п”ӗр пек пуян марри уҫҫӑнах паллӑ. Чн 
пуянни Михетер-мӗн:

Пӗтӗм  ялта пӗр пуян,
Ӑна никам ҫитеймест.

Вара, унтан пӗчёкрех пуянсем, вӑтамсем, чухӑнсем (Сетнер, 
кӗтӳ ачи), Михетер тарҫисем каяҫҫӗ. Анчах Ивановӑн задачи 
урӑх пулнипе, вӗсен пурин пурӑнӑҫне тарӑн кӑтартма пултарай- 
ман. Пӗр произведенирех автортан, патша саманинче, ҫитменнине 
реакци тӑпхӑрӗнче, чӑваш литератури тин ҫеҫ палӑрнӑ чухне, 
пурне те ҫырса пама ыйтма май та ҫук.

Ҫавӑнпа та автор пур ыйтусем хыҫҫӑн та шалалла кайма 
пултараймасть. Хӑй палӑртнӑ задачӑиа туллин пурӑнӑҫлама кир-

лӗ таран]ҫеҫ илег. „Нарспи“ поэмӑн тёп шухӑшӗ — хёрарӑмсем 
арҫынсемпе пӗр тан праваллӑ пулманнине, мул тӗнчин киревсӗр 
йӗркисене хирӗҫ тӗрӗслёхшӗн ҫапӑҫнине кӑтартасси пулать.

ЯН А РС П И “ П О Э М Ӑ РИ  ГЕРО Й С ЕМ .

яНарспи“ поэмӑра эпир ытлашши ҫынсем курмастпӑр. Каш- 
ни геройӗ унӑн обществӑри уйрӑм тип пулса тӑрать: Михетер, 
Тӑхтаман—пуянсене сӑнлакан тип, Нарспи-тӗрӗслёхш ён тӑракан та ’ 
са череллӗ хӗрарӑма, Сетнер —чухӑнсене сӑнлакан типсем, т. ыт. те.

яНарспи“ поэмӑри типсене уйрӑммӑн пӑхса тухар.
[ ■ Нарспи—пуян Михетерӗн пёртен-пӗр хӗрӗ. Вӑл питё таса, 
хитре пулнӑ-мёи:

Пичё-куҫӗ пит хӳхём,
Хирти сарӑ чечек пек.
Икё куҫё хуп-хура,
Икӗ хура шӑрҫа пек.
...Ирех тӑрать, тумланать,
Нарспи ӗҫе тытӑнать:
... Е ҫӗлеме ларать те,
Ҫӗвви шӑрҫа пек пулать;
Сӳс хӳреллӗ хурҫӑ йытӑ 
Пӗр кӗрет те пӗр тухать...

Анчах ҫав чаплӑ хӗре Михетер юратман ҫынна качча парать. 
Нарспи Сетнере^юратать; ҫичӗ ютра та ӑна асӑнать:

Вӑрттӑн-вӑрттӑн вӑл йӗрет,
Сетнер ятне асӑнать.

Чӑтса пурӑнма йывӑррипе:
Вилес мар-ши пуҫӑмпа?
Ҫук, пуҫӑма ҫийиччен 
Тӑшманӑма пӗтерем.—тет Нарспи.

Тӑхтамана наркӑмӑшлӑ яшка ҫитерсе вёлерет. Вара ҫӗрлех 
Сетнер патне вӑрман витӗр тухса утать, вӑрманта хӑйне ҫӑлма 
хирӗҫ пыракан Сетнере тӗл пулать те Сетнер патне каять.’ 
^ А Ш а р с п и  Сетнер патӗнчине пӗлсен, Михетерпе карчӑкё Нарс- 
пие илме пыраҫҫӗ. Вӗсем Нарспие тепрер пуяна качча парас- 
шӑн. Нарспи вёсене итлемест. Вӑл тӗрӗслӗхшӗн ҫапӑҫать. Ашшӗ- 
амӑшне вӑл акӑ мён калать:

Эпӗ асап курнишӗн 
Ху айӑплӑ, эпӗ мар.
... Сетнер кӗрӳ пулмасан,
Эпӗ сирӗн хӗрӗр мар.
Эй, аттеҫӗм, аннеҫём,
Сетнерпеле пехиллӗр—
Ҫавӑн чухне тин вара 
Емӗр пӗрле пулӑпӑр.

Нарспи хӑй асап курнишӗн, савнӑ Сетнере каймалла пулман- 
нишӗн пӗтӗмпех ашшӗ айӑплине лайӑх пӗлет. Ҫавӑнпа та Нарс- 
пи—кивӗ пурӑнӑҫ йӑлисене: „турӑ ҫырнине*, „телей шӑпине“ хирёҫ 
вӑйлӑн кӗрешекен хӗрарӑм. Вӑл вӑхӑтра кивӗ саманана хирӗҫ 
тӑрасси ҫӑмӑл ӗҫ пулман. Чӑнласах та ӗнтӗ Нарспи „тӗттӗм пат- 
шалӑхри ҫутӑ пайӑрка“ пулса тӑнӑ.

Сетнер—чухӑн ачи. Ҫавӑнпа та унӑн нимех те ҫук:
Чипер ача Сетнерӗн 
Пӗр урхамах лаши пур,
Ватӑ карчӑк амӗш пур,
Кунӗн-ҫӗрӗн бҫлеме 
Икӗ вӑйлӑ алли пур.
Тӑшман пуҫне пӗтерме 
Вӗри вут пек ҫилли пур...

Сетнер те, Нарспи пекех, тӑшманран хӑраса тӑмасть; Нарс- 
пи асапне пӗлсе, вӑл ӑна ҫӑлма тухса каять:

Нарспи асапне илтсе,
Вилӗм сунать тӑшмана...
Тӑшман, выртӑн, хускалмӑн,
Нарспи пулмӗ ҫуртӑнта.

Ҫак сӑмахсем Сетнер те ӗлӗкхи саманара тӑшмансемпе 
к&решме хӑраманнине кӑтартаҫҫё, Иӑшмана5, хирӗҫ тӑнине палӑр- 
таҫҫӗ.

Анчах, темле кӗрешсен те, пӗчченшерён кӗрешнипе, уйрӑм 
тӑшмансене пӗтернипех лайӑх пурӑнӑҫ тума май пулман. Ҫавна 
Сетнер лайӑх пӗлнӗ. Патша йёрки, мул тӗнчи пӗччен кӗрешнипе 
пӗтес ҫуккине вӑл чухланӑ. Ҫавӑнпа та вӑл:

Анчах ӑна пӗтерсен,
Унтан усал тӗнче пур,—тенё.

Усал тӗнчене хирбҫ пӗчченшерӗн кӗрешме йывӑр пулнӑ. Ҫа- 
пах та, Сетнер Тӑхтамана вӗлерме кайни—Сетнер кӗрешу ҫулӗ 
ҫинче тӑнине кӑтартать. Вӑл ӗлӗкхи самана йӗркиҫене, мул тӗн- 
чипе мул хуҫиёене тарӑхса пурӑннине кӑтартӑгъ.

Михетер—Силпи ялӗнчи ҫӗрме пуян. Ӑна ялта никам ҫитей- 
мест:

... Унӑн ҫурчӗ хула пек,
Кӗрсен витёр тухма ҫук.
Хуралтисен тӑррине 
Чӑх-чӑп вӗҫсе ҫитме ҫук,

Тем те пур ун ҫуртӗнче:
Тырӑ-пулӑ туллиех 
Ишӗлмест-и кӗлетре?
Ҫу, сӗт-турӑх, сӑра-пыл 
Тулли мар-и нӳхрепре?

Анчах Михетерӗн сахал йышлӑ ҫемьи тума пултарнӑ-ши ҫав пу- 
янлӑха? Ҫук. Михетерсене чухӑнсем ӗҫлесе панӑ. Эпир унӑн ҫич& 
„тарҫи-тӗрҫи“ пуррине, ӑна ял ҫыннисем пулӑшнине те пӗлетпӗр

Михетерӗн килӗнче 
Парне валли ҫӗлеҫҫӗ...
... Ҫичӗ тарҫи-тӗрҫине 
Эрех парса ӳсӗртнӗ.

Ҫакӑн пек астутарать Иванов Михетер чухӑнсене эксплоата- 
циленине, вӑл ҫичӗ тарҫӑ тытса усранине.

Михетер, мул ҫулӗ ҫине тӑнипе, ҫав тери хытӑ чӗреллӗ пул- 
нине куратпӑр. Михетерсене мул тӗнчи, укҫа ҫуратнӑ. Укҫашӑн 
вӗсем тем тума та хатӗр. Вӑл хӑйӗн савнӑ хӗрне те ватӑ пуян 
Тӑхтамана ирӗксӗр сутса ярать. Пуян упӑшкана алран вӗҫертес 
мар тесе:

Аслӑ ҫӑварни хыҫҫӑнах 
Хучӗ ӑна ҫураҫса.

*
Анчах х&рне тумлантарнӑ пулин те, мул хыҫҫӑн кайса унӑн 

чунне курман: ӑна асаплӑх тупса панӑ, ҫамрӑклах вилмелле туса 
хунӑ. Хӑй ҫапах:

Хӗр телейшӗн тӑрӑшса
Пуян каччӑ шырарӑм,—тесе сӳпӗлтетет.

Нарспи амӑшӗн образӗ уйрӑмах ҫак сӑмахсенче уҫҫӑн палӑ- 
рать:

Пӗтӗр, типӗр ҫакӑнта,
Типӗр, хӑрӑк турат пек!
Ш ӑммӑр-шаккӑр ҫӗриччен 
Асапланӑр йытӑ пек.
... И-и, Михетер, каяр-ха,
Хӗрӳ ҫине сур ӗнтӗ!

Пуян ҫын ятне ярас мар тесе, вӑл йӑпӑлтатса та, хаярланса 
та калаҫма пултарать, хӑйӗн хӗрне тавар вырӑнне сутма чарас 
тесе шухӑшламасть, хӗрӗ майлӑ тӑмаеть.

Юмӑҫ старик те пуянсем майлах, чухӑнсене улталаса тӑран- 
са пурӑнать. Халӑх вӗсене юратманни ваттисен сӑмахӗсенчен те 
паллӑ: „ӳркенмен—ӑста пулнӑ, вӑтанман—юмӑҫ пулнӑ“, тенӗ. Ка- 
ма паллӑ мар-ха юмӑҫсен ӗлӗк пурне те ҫапла суйса калани:

Пӳрнӗ ӑна пӳлёхҫӗ 
Кӗске ӗмӗр, йывӑр кун...
... Турӑ ҫырни ҫаплалла...

Ку сӑмаха, юмӑҫсем пек, „ури айне шӑрт хуирса, умма укҫа 
хурса“ хӑтланмасӑрах такам та калама пултарнӑ. Елӗкхи саманара 
„йывӑр кун“ пуласси юмӑҫ каламасӑрах паллӑ пулнӑ.

Тӑхтаман—Михетер пек „ҫичӗ ютри“ тепӗр пуян. Ҫавӑнпа 
та Михетер унпа хурӑнташ-пӗлӗшлё пулса, ӗҫсе-ҫисе савӑнса 
пурӑнма, Нарспие ирӗксӗрех ҫамрӑклах качча парса ярать. Ав- 
тор ҫырнӑ тӑрӑх, Тӑхтаман Нарспи кӑмӑлне, ҫамрӑк хӗр кӑмӑл- 
не каймалли ҫын пулман. Вӑл ватӑ, усал ҫын-мӗн. Акӑ Иванов 
ҫырнине пӑхар:

Лаптак сӑмса, хӗсӗк куҫ,
Сарӑ ҫӳҫпе сар сухал...
Пичё-куҫӗ пит усал...

Укҫи пулмасан, пуянлӑхӗ пулмасан, Тӑхтаман Нарспие тӗ- 
лӗкре те курас ҫук. Ҫавӑнпа та Иванов:

Чипер каччӑ Тӑхтаман
Силпи хӗрне ҫаклатнӑ,— тесе тӑрӑхлать.

Мул пуррипе ҫеҫ „ҫаклатнӑ“ вӑл Нарспие. Ҫитменнине ӑна 
вӑл хурлӑх кӑтартса усрать, хёнет.

— Асту, Нарспи, йӗвенӳ 
Ман алӑра малашне.

Пурӑнма пуҫласан, Нарспин патак ҫимен кун иртмест:

Куллен-кунах саламат 
Анать-ӗҫке пӑтаран.

... Усал куҫпа ҫавӑрса 
Кӑтартать вӑл чӑмӑрне.

Тӑхтаман хӑйӗн мулӗпе мухтанса, арӑмне чӑтса пурӑнмалла 
мар йывӑр услови туса панипе, хӑйне валли вилӗм тупать.

,Н А Р С П И “ ПОЭМ А Ф О РМ И .

Кунта эпир Иванов поэмӑна формипе содержани енчен ҫав 
тери аван ҫыпӑҫтарса ҫырнине куратпӑр. Вӑл усӑ куракан халӑх 
юррисем, тупмалли юмахсем, чёлхе ҫаврӑнӑшӗсем, рифмӑсем 
т. ыт. те поэма содержанипе ҫав тери лайӑх килӗшсе пыраеҫӗ; 
вӗсем поэмӑн пӗтӗм шухӑшне пӑсма мар, ӑна пушшех хитрелет- 
се тӑраҫҫӗ. Вӗсене кӑларса илсен, содержани те пӑсӑлса кайёччӗ. 
Горький: фольклортан кирлисене илсе усӑ курма пӗлмелле, 
тенине Иванов пурӑнӑҫланӑ.

Акӑ „тимӗр йыттӑн сӳс хӳре“ текен тупмалли юмахпа автор 
поэмӑра мӗнле усӑ курнӑ:

... Е ҫӗлеме ларать те,
Ҫӗвви шӑрҫа пек пулать;
Сӳс хӳреллӗ хурҫӑ йытӑ 
Пӗр кёрет те пӗр тухать.

Ҫав тери яка, илемлё, системӑллӑ ҫырнӑ поэмӑна Иванов. 
Пӗрер пайне кӑларса илес пулсан, поэма илемӗ, ҫыхӑнӑвӗ пӗтнӗ

пулӗччӗ: вӗсем пёр-пӗринпе питё майлӑн ҫыхӑнса тӑраҫҫё. Чӑн- 
чӑн чӗлхе ӑсти, поэзи ӑстиех ҫырнӑ ҫав! Кашни вуламассерен 
унта ҫӗнӗ япала куратӑн. Поэма ҫав тери тарӑн шухӑшлӑ. „Нарс- 
пи“ поэмӑна Иванов фольклор материалӗпе анлӑн усӑ курса 
ҫырнӑ, терӗмӗр. Тата чӑваш пурӑнӑҫне, йӑлине^ чӗлхине т. ыт. 
те  питӗ те аван пӗлсе усӑ курнине те манмалла мар.

Тӗслӗх: 1. Ялти тантӑш-тӑвансен
Пырӗ тӗпӗ ярӑнать.

2. Асту, Нарспи, йӗвенӳ 
Ман алӑра малашне.

3. Ырӑ кӗрӳ Тӑхтаман 
Туй кёлетне астӑвать.

4. Перекетлӗ сӑрана 
Ӗҫе-ӗҫе туй лартар!

5. ... Эсё мана хӗнесе 
Кӗлрен вутӑ тӑвас ҫук.

6. ... Илтни ҫинчен ҫав хутрах 
Ялта сӑмах сараҫҫӗ.

7. Э-э, усал, ытлашши 
Ан кар ӗнтӗ ҫӑварна.

8. Кӑнтӑрлапа пӗтӗм ял 
Пёҫҫисене шарт ҫапать.

Ҫак тӗслӗхсем Иванов халӑх чӗлхипе усӑ курма пӗлнине 
кӑтартаҫҫӗ. Ҫавӑнпа та вӗсем ӗлӗкхи пурӑнӑҫа пӗлме те нумай 
пулӑшаҫҫё.

Тепёр кунне ирхине
Чӑваш хире тухмарӗ.
Эрне куна асӑнса
Нимӗн ӗҫ те тумарӗ.

Ӗлӗкрех, христос тӗнне йышӑниччен е каярах та, чӑвашсен 
хӑйсен канмалли кунӗ—эрнекун, пулнӑ,

Е тата урӑх тӗслӗх:

Халь те пулин Силпире
Асӑнаҫҫё мӗскӗне.
Ялан, ҫумӑр ҫумасан,
Шыв сапаҫҫӗ тӑприне.

Ку тёслӗх, ӗлӗк тӗне ӗненнӗ чух, наука енчен халӑх кайра 
тӑнине, ҫумӑр мӗнрен пулнине пӗлменнине кӑтартать. Вил тӑпри- 
не шыв сапсан, вӗсене хисеплесен е чӳк тусан, вӗсен шучӗпе 
вара ҫумӑр пулма пултарать имӗш.

Кунсӑр пуҫне, ҫимӗк кунӗ мунча кёни, тӗшмӗшлӗх кӗллисем 
т. ыт. нумай (тӗслӗх, вӑрманта тӗлӗк курни, юмӑҫ сӑмахӗсем, 
Нарспи сӑмахӗсем—наркӑмӑшлӑ яшкана вӗретнӗ чух темтепӗр 
калани, хӗре пиллени т. ыт. те).



Чӗлхене илемлетсе ҫырас енчен эпир Иванов фольклора та, 
литература теорине те, чблхе пуянлӑхне—илемне тарӑн та ӑста 
пӗлсе ҫырнине куратпӑр. Кунта юрӑ, тупмалли юмах, аллите- 
раци, эпитет, танлаштару, олицетворени, метафора, метоними, 
гипербола, повторсем, параллелизм т. ыт. нумаййине куратпӑр. 

Акӑ, тӗслӗх, халӑх юррине илсе, майлӑ усӑ курнӑ вырӑн:

— Мӗншӗн шӑппӑн ларатӑр,
Мӗншӗн шӑппӑн ларатӑр?
Шӑппӑн-шӑппӑн лармашкӑн 
Шӑпчӑк чӗппи мар эпир!—

Е тата: ... Тухса кайрӗҫ хӑтасем
Ырӑ юрӑ юрласа:
„Айтӑр каяр ҫулпала,
Курка тулли пылпала..."

Эпитетсем (поэзилле определенисем):
Сивӗ, хаяр хӗл иртет...
Тӗттӗм вӑрман чӗрӗлет,
Ешӗл тумтир тӑхӑнать.
Тӑрӑ шывӑн ӑшӗнче 
Кӑвак пӗлӗт явӑнать,
Ватӑ йӑмра тайӑлса 
Тӗсне пӑхаа савӑнать.

Метафора (куҫару, чӗрӗ япала пайне ахаль япала ҫине куҫарса 
калани: сӗтел ури, кантӑк куҫӗ, кӑмака ҫӑварӗ):

Сивӗ, хаяр хёл иртет,
Каять йӗрсе, хурланса;
Сивӗ куҫҫульпе йӗрет,
Иртнӗ куншӑн хуйхӑрса.

Олщ етворени  (чӗрё мар япалана чӗрӗ пек кӑтартни);
1. Тӗттӗм вӑрман чӗрӗлет,

Ешӗл тумтир тӑхӑнать,
Ҫеҫен хир те ешерет,
Илемӗпе мухтанать.

2. Силпи ялӗ харлатса 
Вилнё ҫын пек ҫывӑрать.

3. Куллен-кунах саламат 
Анать-ӗҫке пӑтаран.

4. Икӗ савни пӗрлешсен,
Пуҫне тайрӗ ват юман.

П араллелизм  (ҫутҫанталӑкри явленипе ҫын ӗҫне пӗрле илсе 
хӑтартни):

Ешӗл курӑк хушшин.че 
Сап-сарӑ чечек ӳсет;
Аслӑ Силпи ялӗнче 
Нарспи ятлӑ хӗр ӳсет.

... Хирти сарӑ чечеке 
Ӑшӑ куҫпа кам пӑхмӗ?
Ун пек лайӑх хитре хӗре 
Мӗнле каччӑ юратмб?

П сихологилле параллелизм :
Хирте ака айӗнче 
Ҫерем лап-лап касӑлать.
Усал хуйхӑ-суйхӑран 
Нарспи чунӗ касӑлать.
Кӑтӑр-кӑтӑр арман чулӗ 
Чёре ҫинче авӑрать...

Таилаштарусем  (сравнени):
Кантур пекех ҫурчӗсем...
Чул хӳме пек ҫавӑрнӑ...
Унӑн ҫурчӗ хула пек...
Унӑн выльӑх-чёрлӗхсем 
Пичӗке пек ҫӳреҫҫӗ.
Пичё-куҫӗ пит хӳхӗм,
Хирти сарӑ чечек пек.
Икё куҫё хуп-хура,
Икӗ хура шӑрҫа пек...
Нар пек хитр^ хӗрӗсем 
Акӑшсем пек утаҫҫӗ...
Йывӑҫ ларать улӑп пек.

Повторсем (пёр сӑмаха, выражение темиҫе хут калани):
Юлашки каҫ выляса
Юлас арӑм пуличчен,
Юлашки каҫ Сетнере
Курас юта кайиччен.•*
Хӑй йёркипе ташлама 
Вӑхӑт пуса каччисен;
Хӑй йёркипе юрлама 
Вӑхӑт ҫитнӗ хӗр-ҫумсен.
Сӗм-сӗм вӑрман, сӗм вӑрман,
Мӗншӗн хытӑ шавлатӑн?
Мӗншӗн, шӑй-шай шӑхӑрса,
Мӗскӗн чуна хӑрататӑн?

Гипербола (ӳстерсе е пӗчёклетсе калани):
Тӗрлӗ апат айёнче 
Ҫӑка сӗтел авӑнать.

«
Силпи ялӗ аслӑ ял,
Хула тейӗн инҫетрен.

Тата> поэмӑра' ҫутҫанталӑкри япаласем те геройсемпе пӗрле 
хурланнине, вӗсемпе савӑннине куратпӑр. Вӑл ӗнтӗ ҫын шу-

хӑш-кӑмӑлне, хуйхи-савӑнӑҫне пӗлме пулӑшать.
Тёслӗх:

1. Чипер кайӑр! теет те 
Пуҫне таять ҫул.парса.

2. Пӳртри сӗтел-пукансем 
Хӑратаҫҫӗ арӑмне.

3. Хӑйӗн вӑрӑм аллипе 
Хӑратать вӑл Нарспие.

Иванов поэми грамматика енчен те пуян: темлеформӑна та, 
пур правилӑпа та унта тӗслӗхсем тупма пулать. Унӑн куҫӗ пур- 
не те курнӑ, пурне те асӑрханӑ. Тарӑн шухӑшлӑ вырӑнсем те 
нумай.

Тӗслёх: Ҫакӑ ҫутӑ тӗнчере
Вӑйли ҫук та этемрен.
Шывсем ҫинче, ҫӗр ҫинче 
Хуҫа пулса вӑл тӑрать.
Анчах вӑйлӑ этем те 
Хӑй тӗнчене пӑхӑнать.
Укҫапала эрехех 
Ҫынна ӑсран кӑларать.

Ҫутҫанталӑка та Иванов аван картинӑласа ҫырнӑ. Художник 
картини пекех куҫ умне тухса тӑрать вӑл ҫырнӑ явлени.

Тӑрӑ шывӑн ӑшӗнче 
Кӑвак пӗлӗт явӑнать,
Ватӑ йӑмра тайӑлса,
Тӗсне пӑхса савӑнать.

Халӑх юрринчи пек, пӗрреллӗ хисеп вырӑнне нумайлӑ хисеп, 
нумайлӑ хисеп вырӑнне пӗрреллӑ хисеп тӗл пулнине те куратпӑр:

Ҫӗр ҫӗмӗрсе каччӑсем 
Ташлать хапха умӗнче...
...Шӑнкӑртатать тенкисем.

Сӑвӑформи, техники енчен поэма революцичченхи ытти пи- 
сательсенни пекех, фольклорпа ҫывӑх тӑнине куратпӑр. Поэмӑна, 
халӑх юррисем пекех, 7 сыпӑкпа ҫырнӑ. Тӗслӗх:

Ҫыр-ма ю-хать кӗр-ле-се 
Ас-лӑ я-лӑн ҫу-мӗ-пе.
Хё-зел, тӗ-рӗ тӗр-ле-се,
Вы-лять у-нӑн шы-вӗ-пе.

Уйрӑмрах шухӑшсене пайласа, пилӗкшер куплетӑн ҫырса 
пынӑ.

Поэмӑра диалогсем те нумай тӗл пулаҫҫӗ. Вӑл „Нарспи“ 
поэмӑна опера е драма тума та май парать. Ӑна сцеяа ҫинче 
вылянӑ, опера та тунӑ.

Юлашки ҫулсенче „Нарспи“ поэмӑна вырӑсла куҫарса кӑларнӑ, 
халӗ ытти халӑхсен (тутар, пушкӑрт, мӑкшӑ т. ыт.)чӗлхи ҫине те 
куҫарса кӑлараҫҫӗ.

Иванова чӑваш ӗҫхалӑхӗ ӗмёр манмӗ, мёншӗн тесен:
Вӑл ҫурхи юр айёнчен 
Пӗччен тухнӑ чечек пек,
Ирхи шуҫӑм умӗнчен 
Хӑпаракан ҫӑлтӑр пек,—
...Чуралӑхри чёлхене 
Шанчӑк пама курӑннӑ,
Пулас сӑвӑҫ туссене 
Ҫул кӑтартма пуҫӑннӑ.

(С. В. Э л ьгер — ,Н а р с п и “ авто р н е  асӑнса.)

V. ОКТЯБРЬ РЕВОЛЮЦИЙӖ ХЫҪҪӐНХИ 
ЛИТЕРАТУРА.

А. ЧӐВАШСЕН ОКТЯБРЬ РЕВОЛЮЦИЙӖ ХЫҪҪӐНХИ 
ЛИТЕРАТУРИН ӲСӖМӖ.

Октябрь революцийӗ хыҫҫӑн Совет Союзёнчи пур халӑхӑн 
та хӑйён пурӑнӑҫне, культурине вӑйлатма ҫул уҫӑлчё.

Кашни халӑх формипе нациллӗ, содержанипе социализмлӑ 
культурине анлӑн вӑйлатса пырать.

Акӑ мӗн калать наци культури пирки Сталин юлташ: „Хӑйӗн 
содержанийёпе социализмлӑ пролетариллӗ культура, социализмлӑ 
строительствӑна хутшӑннӑ тӗрлё халӑхсен, вӗсен чӗлхе, йӑла 
т. ыт. уйрӑмлӑхӗсене кура, тӗрлӗ формӑсемпе тата тӗрлӗ меслет- 
семпе палӑрса пырать... Пролетариллӗ культура наци культурине 
пӑрахӑҫ тумасть, вӑл ӑна содержани парать. Тата урӑхла та, наци 
культури пролетариллӗ культурӑна пӑрахӑҫ тумасть, вӑл ӑна 
форма парать“.

Хальхи вӑхӑтра Совет Союзӗнчи 111 халӑх чӗлхипе кёнеке- 
хаҫатсем пиншер экземплярпа тухса тӑраҫҫӗ. Паянхи куна Чӑваш 
республикииче республикӑри хаҫатсем 4 тухса тӑраҫҫӗ: „Чаваш 
Коммунё“, „Красная Чуваш ия“, „Ҫамрӑк болыпевик“, „Пионер 
сасси“. Кусемсӗр пуҫне, районсенчи хаҫатсем 28, заводсенчи ха- 
ҫатсем 4, колхозсе^нчи хаҫатсем 2 тухаҫҫӗ, журналсем 5 тухаҫҫӗ: 
,',Ленин ҫулӗпе“, „Ӗҫхёрарӑмё“, „Сунтал“, „Хатӗр пул“, „Капкӑн“. 
1938 ҫулта Чӑвашгиз—149, 1939 ҫулта 169 кӗнеке кӑларнӑ. Кунсӑр 
пуҫне, колхозсенче, учрежденисенче, шкулсенче т. ыт. стена 
хаҫачёсем тухса тӑраҫҫӗ.

Октябрь революцийӗ хыҫҫӑн чӑваш совет литератури те 
анлӑн ӳсме пуҫларӗ. Ҫыракансен йышё ҫулран ҫулах йышланса 
пырать. Кам пӗлмест халь Эльгерӗн „Вӑрҫӑ кунӗсем“, „Хӗн-хур 
айёнче“ кӗнекисене, „Хурҫӑ карап“ сӑввине? Кам пӗлмест 
Уйӑп Мишши, Ал. Алга, Ӑрк. Эсхель, Н. Янгас, И. Ивник сӑвви- 
юррисене?

Ю ратса вулать чӑваш ёҫхалӑхӗ Пайраш, Тукташ, Агаков, 
Трубина Марфи, Иван Мучи, Данилов-Чалдун калавӗсене; юратса 
курать Осиповӑн, Айзманӑн, Кӑлганӑн пьесисене.

Ҫав вӑхӑтрах пирӗн культурӑна, литературӑна буржуаллӑ на- 
ционализм ҫулӗпе яма пӑхнӑ тӑшмансем те пулнӑ. Революци 
хыҫҫӑнах вӗсем чӑваш ҫӗршывӗнче буржуаллӑ правительство 
„Аслӑ канаш“ тума хӑтланнӑ. Коммунистсен партийӗ, Ленин, 
Сталин юлташсем ертсе пынипе, пирӗн ҫӗршыв пусмӑрлӑхран 
хӑтӑлчӗ, шалти тӗрлӗ тӑшмансене аркатса, тӑрӑ шыв ҫине кӑлар- 
са пычӗ. Анчах ҫав „нацилле общество“ часах саланман. Вӑл 
урӑх ятпа контрреволюциллӗ ӗҫ тума пуҫланӑ. Чӑваш облаҫӗ 
юрганизацилесен (1920), унӑн руководствине буржуаллӑ национа- 
листсем (Эльмень, Г. Михайлов т. ыт.) кёрсе каяҫҫ*ӗ. „Чӑвашсен 
нациллё обществин“ лагерӗнчи тӑшмансем „Вырӑнти края тёпче- 
кен общество“ организацилеҫҫӗ. Вӗсем вырӑс, тутар т. ыт. 
халӑхсене хирёҫэлек сараҫҫӗ, чӑваш халӑхне партипе совет влаҫ- 
не хирёҫ тӑратма пӑхаҫҫӗ. Буржуаллӑ националистсен тӗп тёл- 
левё вӑл—капитализма реставрацилесси пулнӑ.

Вёсем, чӑвашсем пӑлхарсенчен пулса кайнӑ теорипе усӑ 
курса, ӗлӗкхи саманана ырласа ҫырнӑ кӗнекесене, пьесӑсене 
личетлеме, сцена ҫинче курма май панӑ, докладсем тунӑ. Аван- 
тюрист-националист М. Ю рьев „Пулхӑр патшалӑхӗн юлашки 
кунӗсем“ ятлӑ пьеса ҫырнӑ. Чӑваш писателӗсеи „Канаш" сою- 
зён руководствинче ларнӑ буржуаллӑ националистсем сою:; ятне 
„Пӑлхар-чӑваш писателёҫен союзӗ“ тесе улӑштарма пӑхнӑ.

Буржуаллӑ националистсем—халӑх тӑшманӗсем литература 
фронтне аркатса пынӑ. Хӑйсем „пуҫпулса" тӑнипе, литература 
йышӗнчен ҫамрӑксене е чӑваш совет литературине вӑйлӑтма 
тӑрӑшакан ҫынсене пӑрса янӑ. Вӗсем пӗр-пёрик тӑшманла, нацио- 
налистла произведенийёсене пичет урлӑ ырлаец пынӑ, ҫырнӑ- 
ҫырман контрреволюциллӗ произведенисемшӗн премйсем ва- 
леҫсе ларнӑ. Ҫак буржуаллӑ националистсене, миссионерсене, 
троцкистла бандӑсене т. ыт. те пирён совет разведки тӑрӑ шыв 
ҫине кӑларса тӗппипех кӑкласа ывӑтрӗ. Литература, искусҫтво 
руководствине шанчӑклӑ, ҫирӗп большевиксен аллине паче. Пи- 
рӗн коммунистсен партийӗ, юраткӑ ҫулпуҫ Сталин ертсе пынипе, 
Совет Союзӗнчи халӑхсем формипе нациллӗ, содержанипе социа- 
лизмлӑ культурине аталантарса пыраҫҫӗ. Вӑл ҫул ҫинчи тӑшман- 
сене аркатса, хӑйсен искусствипе литературине ҫитёҫтереҫҫӗ.

Литература фронтне тӗрӗс ҫулпа аталантарас тӗлӗшпе ВКП(б) 
Центральный Комитечӗ уйрӑм постановленисем те йышӑннӑ. Со- 
вет Союзӗнчи халӑхсен литератури ҫинчен ВКП(б) Центральный 
Комитечё хӑйён 1925 ҫулта йышӑннӑ резолюцийӗнче ҫапла 
каланӑ: „Наци литературине аталантарас ӗҫ ҫине те пирён 
союзӑн нумай республикёсемпе облаҫӗсенче тимлён ҫаврӑнса 
пӑхмалла".

Парти Тӗпкомён 1932 ҫулхи апрелӗн 23-мӗшӗнче художест- 
вӑллӑ литература организацине. тёпрен ҫӗнетсе урӑхлатасси ҫин- 
чен йышӑннӑ постановленийё РАПП, ВАПП, ЧАПП-сене пӗтерчӗ. 
„Совет влаҫӗн платформине тытса тӑракан тата социализм строи- 
тельствине хутшӑнса ӗҫлеме тӑрӑшакан писательсене пурне те

Совет писателӗсен коммунистла фракциллӗ пӗрлӗхлё союзне 
яӗрлештермелле",—тенӗ вӑл постановленире.

Мадалла Октябрь революци хыҫҫӑнхи чӑваш литератури 
ҫинчен, кӗнеке-хаҫатсем, журналсем ҫинчен, писательсен органи- 
зацийӗ епле пуҫланса кайса ӳссе пыни ҫинче чарӑнса тӑрар.

Октябрь революциччен эпир чӑвашла хаҫат „Хыпар“ тухни 
ҫинчен каланӑччӗ. Ун чухне урӑх хаҫатсем пулман. Октябрь рево- 
люцийӗ хыҫҫӑн пирӗн хаҫат-журналсем йышлӑн тухма пуҫлаҫҫӗ.

1917 ҫулхи февраль революцийб хыҫҫӑн эсерсен, миссионер- 
сен ушкӑнёсем „Хыпар“ хаҫата тепӗр хут кӑларма пуҫлаҫҫӗ. 
Унӑн содержанийӗ пӗтӗмпех совет влаҫне хирӗҫле пулнӑ. Унта 
кадетсем, эсерсем т. ыт. те пуҫпулса тӑнӑ.

1918 ҫулхи февраль уйӑхӗнче вара сулахай эсерсем Хусанта 
яХыпара“ хупса „Канаш“ хаҫат кӑларма пуҫлаҫҫӗ.

1919 ҫ., Колчак ҫарӗсем Хусана илсен, яКанаш“ вӑхӑтлӑха 
Шупашкара куҫать. Ҫав вӑхӑтрах Хусанта „Хресчен сӑмахӗ“
3 номер, „Хӗрлӗ ялав“= 18 номер тухать. Хусана шуррисем турт- 
са илсен, ҫав тӑшман енне куҫнӑ „Хыпар“ каллех тухма пуҫлать. 
Хӗрлисем ҫӗнтерсен, вӑл хаҫата ӗмӗрлӗхех хупса хунӑ. „Канаш“ 
тухма пуҫласан, ун тавра чӑваш ҫыраканӗсем: поэтсем, фельето- 
нистсем т. ыт. те чӑмӑртанма пуҫлаҫҫӗ. Ҫеҫпӗл Мишши, Ахах 
(Ундрицов И.), Тал-Мӑрса, Чӗкеҫ, Эльгер, Викторов, Ваҫанкка 
(Шаланкӑ), Тӑхти, Акимов, Ефремов, Павлов Ф., Осипов П. т. ыт. 
те хӑйсен произведенийӗсене пКанаш“ хаҫатра та, уйрӑм кӗнекен 
те пичетлеме пуҫлаҫҫӗ.

1918 ҫулта, Хусанта Максимов—Кошкинский пуҫарнипе 
Чӑваш театрӗ ӗҫлеме пуҫласан, пьеса ҫыракансем (Тал-Мӑрса, 
Ефремов, Акимов т. ыт.), чӑваш артисчӗҫем (Осипов П., Тал- 
Мӑрса, Илларионов (Иван Мучи), Егоров, Ырзем, Тимофеева) 
йышланаҫҫӗ. 'Вырӑс чёлхинчен тата ытти чёлхерен тёрлё пьесӑ- 
сем куҫараҫҫӗ, вӗсене сцена ҫинче лартма пуҫлаҫҫӗ.

1919—21 ҫулсенче „Ш урӑм-пуҫ“ ятлӑ литература журналӗ 
тухса тӑрать. Унта „Нарспи“, „Арҫури “т. ыт. пичетленеҫҫё.

' 1918— 1919 сс. „Чухӑнсен сасси“ хаҫат тухать. Унта Ахах
(Ундрицов) ёҫленё. Ку хаҫат Хӗрлё Ҫарӑн Хёвелтухӑҫ фронтри V- 
мёш армийӗн’ органӗ пулса тухса тӑнӑ.

1919— 22 ҫс. Епхӳре (Уфа) „Хӗрлӗ Урал“ хаҫат тухнӑ.
М ускавра 1922 ҫултан пуҫласа „Еҫлекенсен_ сасси“ журнал 

т у х с а " тӑнӑ (каярах вӑл „Чӑваш хресченӗ“, „Коммунар“ ятлӑ
хасат пулса тӑнӑ).

1920 ҫ., Чӑваш Автономияле облаҫӗ организациленсен, пирен 
культура центрӗ те Шупашкара куҫать. 1921 ҫулти кӗркуннерен 
Ш упашкарта пКанаш“' хаҫат т. ыт. те тухма пуҫлаҫҫӗ. Чӑваш 
театрӗ те хӑй ӗҫне аталантарма тытӑнать. 1924 ҫултан пуҫласа 

Сунтал“, 1925 ҫ. „Капкӑн“ журналсем тухма пуҫлаҫҫё.
1923 ҫулта „Чӑваш ҫырулӑхӗн ушкӑнӗ* ^организациленет. 

Уставне те пичетленӗ пулнӑ. Анчах вӑл ушкӑн оуржуаллӑ-нацио- 
налистсен позицинче тӑнӑ. А. Милли ку ушкӑна совет влаҫне 
хирёҫле, вырӑс культури-чӗлхине хирӗҫле ӗҫлеттерме шутлана.

Организаци ятне те вПӑлхар-Чӑваш ҫыру ушкӑнӗ* тесе ят 
панӑ.

1923 ҫулхи июлӗн 20-мӗшӗнче пухӑннӑ Чӑваш писателӗсен 
пухӑвӗ Милли ушкӑнне салатса ярать. Вара ҫӗнӗ ушкӑн—-„Чӑваш 
писателӗсен „Канаш сою зӗ“ организациленет.

1924 ҫулхи июнӗн 6-мӗшӗнче яКанаш союзӗ“ пуху (I съезд) 
пухать. Кунта тӗрлӗ литкружоксенчен (ячейкӑсенчен) те предста- 
вительсем пулаҫҫӗ (рабфак, совпартшкул т. ыт. те). Кун хыҫҫӑн 
союз, уйрӑм пичет органӗ кирлине туйса, журнал кӑларса тӑрас 
ыйтӑва тапратать. Вара 1924 ҫулхи июль уйӑхёнчен „Сунтал“ 
журнал кӑларма тытӑнаҫҫӗ. Унччен литература произведенийӗ- 
сене „Канаш“ хаҫатра уйрӑм кӗтес, литература кётесси, туса 
пичетлесе пынӑ.

1925 ҫулхи мартӑн 18— 20-мӗшӗсенче пиҫател.ьсен союзӗн 
П-мӗш съезчӗ пухӑнать. Ку съезда ытти республикӑри предста- 
вительсене те чӗнеҫҫӗ. Союз уставне ҫӗнетеҫҫӗ. Чӑваш хушшинчи 
ҫамрӑк ҫыракансене пӗрлештерме, кружоксем уҫма пуҫлаҫҫӗ.

1926 ҫулта Чӑваш литературин организацийӗ Совет Сою- 
зӗнчи пур халӑхсен литературине ертсе пыракан Мускаври 
центрне ВАПП-а кӗрет, унӑн секцийӗ пулса тӑрать. Ятне те 
улӑштарать: ЧАПП („Чӑваш пролетари писателӗсен ассоциацийӗ") 
пулса тӑрать.

1927-мӗш ҫулхи июнь уйӑхӗнче ЧАПП организацийӗ Ш-мӗш 
съезд пухать. Съезда тёрлӗ кружок представителесем пухӑнаҫҫӗ. 
ЧАПП ҫитменлӗхӗсемпе йӑнӑшӗсем пирки нумайӗшё туха-туха 
калаҫҫӗ* ЧАПП икӗ ҫул хушшинче (Н-мёш съезд хыҫҫӑн) ҫёнӗ- 
рен активлӑн ҫыракансене 15 ҫын палӑртнине кӑтартать т. ыт. те.

1930 ҫулта август уйӑхёнче чӑваш писателӗсен 4-мӗш съезчё 
пулса иртет, Кунта проза, драма, поэзи, ача-пӑча литератури, 
кӲлӑш литератури тӑрӑх докладсем лартнӑ.

1932 ҫулхи апрелён 23-мёшӗнче ВКП(б) Центральный Коми- 
течё художествӑллӑ литература организацисене улӑштарасси 
ҫинчен уйрӑм постановлени кӑларать. РАПП, ВАПП организаци- 
сен рамки литература фронтне малалла сарӑлса пыма чарса тӑнӑ 
пирки, ӑна пӗтерсе, Совет Союзӗнчи Совет писателӗсен Союзё 
туса хурать. ЧАПП-та вара пётет. Ку постановлени литерату- 
рӑпа ӗҫлес текенсене, совет майлӑ ҫыракансене йышлӑн хутшӑн- 
ма май парать.
Б. ОКТЯБРЬ РЕВОЛЮЦИПЕ ГРАЖДАН ВӐРҪИ ТАПХӐРӖИЧИ

ЛИТЕРАТУРА.
Октябрь революципе граждан вӑрҫи тапхӑрӗнче чӑваш лите- 

ратуринче ҫак писательсем палӑрнӑ: Ҫеҫпӗл Мишши, С. Эльгер, 
Чӗкеҫ Ҫ., Ахах (Ундрицов), Тал-Мӑрса (Г. В. Зайцев), Тӑхти 
(И. Ефимов), Ефремов, Акимов, Ваҫанкка т. ыт. те.

Анчах вӗсем ҫав тапхӑрти пысӑк событисене пурте тӗрӗсех 
кӑтартайман. Хӑшӗ вӑл темӑсемпе сахал ҫырнӑ е пачах та ҫырман 
(Ефремов т. ыт.). Хӑшпёрин сӑвви-поэмисем националистла 
шухӑшлӑ пулнӑ. Ку ёнтӗ ҫав писательсем Октябрь революципе

граждан вӑрҫи ҫике пурте пёр пек пӑхманнинчен килнӗ. Политика 
енӗпе ҫирӗп идеологиллӗ писательсем пулса тӑрайманнипе, вӗсея 
произведенийӗсем те пӗр-пӗринпе хирӗҫле тухаҫҫӗ.

И. Е. Ундрицов—И. Ахах (1898—1920).
Иван Евграфович Ундрицов (И. Ахах) Элӗк районӗнче, Уйпуҫ 

ялӗнче 1898 ҫулта вӑтам хресчен ҫемьинче ҫуралнӑ. Малтан Хӗр- 
лӗ Чутайри 2 класлӑ шкулта вӗреннб, унтан Хусанти духовнӑй 
семинаринче вӗреннӗ. 1918 ҫ. Хусанти Педагогика Институтне 
кӗнё, анчах 1919 ҫулта, ҫара кайнипе, пӑрахма лекнӗ. Унтан 
вӑл „Канаш“ хаҫат экспедицинче ӗҫлет, коммунистсен партине 
кӗрет. Хӗрлӗ Ҫарта тухакан „Чухӑнсен сасси“ хаҫатра ӗҫлет. 
Армипе пӗрле фронтра хаҫат кӑларса ҫӳренӗ чух шӑнса пӑсӑлать, 
чирлет. Вара килне таврӑнать, 1920 ҫулхи мартӑн 13-мӗшӗнче 
вилет. Вӑл ҫак произведенисене 'ҫырнӑ: сӑвӑсем— „Сарӑ хӗр“, 
„Ш ухӑш”, „Эпӗ кам?“ „Карпыч“, „Ҫуралнӑ ҫӗршывӑма“, „Тӑван 
аннене", „Хуралта", „Купӑс сасси“, „Тӑлӑх-турат“, „Малалла“ 
т. ыт. те ;драм ӑсем — „Тайга пусмӑрӗнче“, „Марине“. Ҫырма пуҫ- 
ланӑ поэмӑсем те пулнӑ („Алгонапа Алюшка” „Тӑвана юратни" 
т. ыт. ,те).

Шуррисене ҫӗнтерсен, ҫутӑ пурӑнӑҫ килессе Ахах кӗтнӗ:
I

Пит ҫирӗппӗн пӗрлешер,
Шур усала пӗтерер.
Хамӑр ӳснё ҫбршыва 
Кӑларӑпӑр ҫутталла. („Малалла".)

Е тата: ... Тӗрӗслӗхшӗн ҫапӑҫма
Вӑл ӗненсе вӑрҫа кӗчӗ...
Хӑй ҫуралнӑ ҫӗршывшӑн 
Хӑй пурӑнӑҫне вӑл пачӗ...
... Канаш ывӑль вӑл пулчӗ... („Амӑшӗ*.)

Хальхи Канаш ирӗкне 
Вӑл чунёпе юратрӗ,
Ҫавна пулӑшас тесе,
Кунӗн-ҫӗрӗн ёҫлерӗ... („Ҫыру“.)

Ку еӑвӑсенче Ахах ҫуралнӑ ҫӗршыва, Совет Союзне сыхлама 
кирлине, уншӑн пурӑнӑҫа хӗрхенмесёр ҫапӑҫма кирлине кӑтартать.

Тӑшмансенчен ялан сыхӑ пулма чӗнет вӑл:
-■ Калпак... Ҫӗнё шур кӗрӗк...

Ӑш ҫӑматӑ уринче,
Патронсемпе ҫыхнӑ пилӗк,—
Ҫӗнӗ пӑшал аллинче.
Пирён хёрлё салтак вӑл,
Хуралта иккен тӑрать.
Таса, харсӑр, лӑпкӑ вӑл—-
Шур тӑшмансенчен сыхлать. („Хуралта*.)

Д а й г а  пусмӑрӗнче“ („Тайга шавлать“) драмӑра революцишён 
ҫапӑҫакан ҫамрӑксем Ҫӗпӗрте ссылкӑра пурӑннине кӑтартать. 
Вёсем патшана сирпӗтсен ирӗке тухаҫҫӗ.

Ахах вилсен, Ҫеҫпӗл Мишши ӑна асӑнса ҫапла ҫырнӑ:

Калас килет сана: Чӑваш чӗлхи илемӗ 
Ӳссех пырать. Тӑрсам! Каллех сӑвӑ ҫырар.
Тӑван ҫӗршыв чӗлхи малашнехи ҫинчен 
Шухӑшлаҫа, пуҫа тӗрлӗ шухӑш килсен,
Сан иртнё ӗмёрӳ, ҫёре кӗнӗ поэт,
Чуна пӑчӑртаса ялан аса килет.

(„Ахаха асӑнса“ .)

ТАЛ-МӐРСА— Г. В. ЗАЙЦЕВ (1895— 1921).

Георгий Васильевич Зайцев (Тал-Мӑрса) 1895 ҫулта Чёмпӗр 
кӗпёрнинче Пӑва уездёнчи Упи ялӗнче вӑтам хресчен ҫемьннче 
ҫуралнӑ. Вӑл ялти шкултан тата2 ,к ласл ӑ  шкултан вёренсе тухнӑ. 
Унтан Чёмпӗрти Чӑваш шкулне кӗнӗ. Ку шкултан вӗренсе тух- 
масӑрах патша вӑрҫине ирёккён кайнӑ. Суранланса таврӑннӑхыҫ- 
сӑн учительре ёҫлет. Унтан Хусанти Археологи ин$титутне вё- 
ренме кӗрет.

Вӗреннё чухнех вӑл чӑваш литературипе интересленет. Чӑ- 
ваш хӗрлё салтакёсен труппинче артист пулса, вӑл 4 ҫул ӗҫлене. 
Ку хушӑра вӑл 9 пьеса ҫырнӑ, 47 пьеса куҫарнӑ, сӑвӑсем те ну- 
май ҫырнӑ. 1921 ҫулта Тал-Мӑрса Хусанта Восточнӑй Академире
4-мӗш курсра вӗренет. Анчах выҫлӑх пирки т. ыт. сӑлтавсемпе 
тӑван ҫӗршывне пӑрахса каять. Унтан, выҫлӑх хӑваланипе, арӑмӗпе 
Ҫӗпӗрелле тухса каять. Асаплӑх витёр уйӑх ҫурӑран Ачинск ху- 
лине ҫиткелесе, унти политехникума истори вёрентме вырӑна- 
ҫатъ. 1921 ҫулта декабрён 7-мёшёнче тиф чирӗ лекнипе вилсе 
каять.

Тал-Мӑрса ҫакӑн пек сӑвӑсем сырнӑ: „Хирте“, „Чухӑнсен 
ю рри“, „Харамза“, „Хӗрлӗ ялав“, „Икё юрӑ”; драмӑсем: „Силпи“, 
„Вӑйлисен айӑпӗ“, „Кам айӑпӗ“, „Ухатер“, „Архай-хан“ т. ыт.

„Силпи‘ ятлӑ 7 пайлӑ сӑвӑллӑ трагеди вырӑс (Мускав) пат- 
шалӑхӗ ытти ҫёрсене ҫёнтерсе ҫӳренине кӑтартать. Трагедире 
Андрёй Боголюбский Тивлете-пӑлхар паттӑрне ҫӗнтерни—вырӑс 
патшалӑхӗ вӑйлине пӗлтернё. Автор кунта Пӑлхар патшалӑхне, 
патшине ырласа ҫырать, ёненӗвӗсене кӑтартать. Силпи—пӑлхар 
ханён хӗрӗ, Тивлетӗн савнийӗ. Тал-Мӑрса историллё трагедисем 
татах та ҫырнӑ. Вӗсене вӑл историллё фактсемпе ҫыхӑнтарс* 
ҫырма тӑрӑшнӑ.

„Вӑйлисен айӑпӗ“ 6 пайлӑ сӑвӑллӑ трагеди. Трагедире ав- 
тор Чёмпӗрти Чӑваш шкулӗпе Иван Яковлевич ҫинчен ҫырнӑ. Вӗсене 
Тал-Мӑрса вӑрҫса ҫырать. Иван Яковлевич вӗренекенсене сад- 
сенче ҫӳренӗшӗн ирӗксёр тытса авлантарнисене, ирёксӗр качча 
панисене, ҫамрӑксене илӗртсе, патша влаҫне сыхлама вӑрҫа яни- 
не тарӑхса ҫырать. Ш култа вӗренекен Васяпа хӗрачасен шкулӗн-

че вӗренекен Агриппина шкул садӗнче юрату ҫинчен калаҫнӑ- 
мӗн. Вӗсене Степан ятлӑ вӗренекен итлесе тӑнӑ. Вӑл Агриппи- 
нӑна хӑй илесшӗн пулнӑ. Ҫавӑнпа’! вӑл Иван Яковлевичпа хӗра- 
часен шкулӗн наставницине Нат. Яковлевнӑна ҫак ӗҫ ҫинчен пӗл- 
тернӗ. Иван Яковлевичпа Наталия Яковлевна ҫав ҫамрӑксене 
вӑрҫаҫҫӗ, шкултан кӑларассипе хӑратаҫҫӗ. Ҫапла вара Ив. Як. Аг- 
риппинӑна ирёксӗр качча панӑ пулмалла. Трагеди пӗтӗмпе ҫук. 
Ҫавӑнпа пурте паллӑ мар.

Тал-Мӑрса сӑввисенчен чи' лайӑххисем ҫутҫанталӑкӑн илемӗ- 
пе ҫыхӑнса тӑраҫҫӗ.

яХирте;! сӑвӑра тинӗс пек кашласа ларакан ыраш пуссине 
чунтан савса ҫырать. „Путени те „пӗт-пӗлтӗк!“ тесе хресчене 
ҫутӑ, ырӑ ӗмӗт сбнет:

Акӑ вӑл сӑвӑ:

Куҫпа виҫейми, Ылттӑн тинӗсе
Вӗҫне ҫитййми, Хӗлхем тӑкӑнать.
Вӗҫё-хӗррисёр
Ыраш хумханать... Ана пуҫӗнче,

Тымар ӑшӗнче 
Аслӑ тинӗс пек, Вӑрттӑн сасӑпа
Канлӗх пӗлмест пек, Путене юрлать.
Ылттӑн хумӗпе
Хумне хӑвалать. Ылттӑн тинӗс пек,

Е сӗм вӑрман пек,
Лӑппӑн вылятса, Хусканан тырра
Савса, юратса, Сасси ачашлать.
Тулли пуҫаха
Ӑш ҫил чуптӑвать. Пӗт-пӗт, пӗт-пӗлтӗк!

Тутарса илет;
Ҫӳлтен, пӗлӗтрен— Ҫутӑ, ыр ӗмӗт
Ҫутӑ хӗвелрен Хресчене сӗнет.

1918 ҫулта Хусанта, Октябрь революцийӗ пулни ҫулталӑк 
тулнӑ ятпа „Эпир пуҫлӑх нулни ҫулталӑк ҫитет“ ятлӑ ҫӳхе 
кёнеке тухнӑччӗ. Унта Тал-Мӑрсан „Чухӑн халӑх ю рри“, „Хара- 
мза“ сӑввисем пичетленнӗ. „Чухӑн халӑх юрри“ сӑввине поэт 
чухӑнсем ирӗке тухни ҫинчен савӑнса ҫырать.

ТӐХТИ—И. Е. ЕФИМОВ (1889-1938). Вӑл граждӑн вӑрҫи 
вӑхӑтӗнче, 1919 ҫ., „Колчак“ поэма ҫырать. Автор ятне „Ҫавал“ 
тесе ҫырать. Ку поэмӑна хёрлӗ салтаксем юратса вуланӑ. Поэ- 
мӑна Тӑхти Колчакӑн, унӑн генералӗсен, пупӗсен т. ыт. ирсёр- 
лёхӗнчен, ёҫкё-ҫикӗсем туни ҫинчед, вӗсем каллех чухӑнсене 
пусмӑра хӑварасшӑн хавасланни ҫинчен, кулса ҫырать. Тӑхти Ок- 
тябрь революцичченех ҫырма пуҫланӑ. Сӑвӑсемпе поэмӑсемсӗр 
пуҫне калавсем те нумай ҫырнӑ.

С. В. ЭЛЬГЕР. Октябрь революци темипе „Хурҫӑ карап“ 
ятлӑ символлӑ сӑвӑ ҫырнӑ. Вӑл М. Горькийӗн „Песня о Буреве- 
стнике“ майлӑ. Хурҫӑ карап— коммунистсен партийӗ, капитанӗ—

Ленин, тинӗс—ӗҫхалӑхӗ. Вӑл „Хурҫӑ карап“ „чуралӑх утравӗнчен“ 
(пусмӑр тӗнчинчен) пӗр чарӑнмасӑр „тӑп ҫыран еннелле“ (ком- 
мунизм патнелле) шӑвать.

1928 ҫулта унӑн „Самана" ятлӑ сӑвӑ сборникӗ тухать. Унта 
вӑл вӑрҫӑ асаплӑхёсем ҫинчен ҫырать, халӑх ирӗке тухнӑшӑн 
савӑнать. „Селтти" ятлӑ пӗчӗк поэминче Селтти карчӑк ӗлӗкхи 
вӑхӑтра вӑрмана вутта кайсан, вутй лавӗ айне пулса вилни 
ҫинчен ҫырать. Хӗрӗ, Кулюҫ, амӑшб тавӑрӑнасса кӗтет... „Селтти“ 
поэма содержанийӗ „Арҫури“ баллада майлӑ. Эльгер тата „Вӑрҫӑ 
кунӗсем" мемуар, „Х&н-хур айӗнче“ историллӗ поэма, „Шуҫӑм 
килнӗ чух“, „Унтри”, „Кивӗ ялта“ калавсем ҫырнӑ. Ҫырмавӑл 1917 
ҫултах пуҫланӑ. Эльгер ҫинчен уйрӑмӑн каярах 1Х-Х-мёш клас- 
сем валли тухакан учебникре калӑпӑр.

ҪЕҪПӖЛ МИШШИ (М. КУЗЬМИН).

(1 8 9 9 -1 9 2 2 )

Михаил Кузьмич Кузьмин (Ҫеҫпӗл Мишши) 1899 ҫулхи ноябрён
17-мбшӗнче Шӑхэсан районёнчи Касаккасси (Шӗкӗр) ялӗнче, чухӑн 
хресчен ҫемьинче ҫуралнӑ. Ялти шкултан в&ренсе тухсан, Шӑха- 
санти второкласнӑй шкулта вёреннӗ. 1917—1918 ҫулсенче Теччёри 
учительсене хат&рлекен семинаринче в&реннӗ. 1918 ҫулта, Хусана 
шуррисем илнӗ вӑхӑтра, хӑй ирӗккӗн Х&рл& Ҫара каять. 1918 
ҫултах партие кӗрет, Чӑваш облаҫ&нчи комсомолӑн 1-мӗш съез- 
д&нче президиум членӗ, кайран обкомол члене пулса ӗҫлене.

1921 ҫулта, Чӑваш облаҫ&нчи ревтрибунал председателӗ, 
юстици уйрӑмне пӑхакан пулса &ҫлен&. Украинӑна юсанма кайсан, 
Х&рл& Ҫарта т&рл& ӗҫсенче ӗҫлет. Харьковри художниксен шку- 
л&нче те в&ренет.

1922 ҫулта июн&н 15-м&ш&нче, йывӑр чирсемпе асапланнӑ хыҫ- 
ҫӑн, Ҫеҫп&л Мишши Украинӑри Остер ятлӑ хулара вилнӗ.

Шӑхасана в&ренме к&рсен, Ҫеҫп&л Мишши сӑвӑ ҫырас ӗҫпе 
интересленме пуҫлать. Алӑпа ҫырнӑ „Звездочка“ журнал редакто- 
р& пулать, ӑста художник пулнӑскер, журнал валли картини- 
сене те хӑй тунӑ. Вӑл журнала нумай экземпляр кӑларса салатнӑ. 
Кунсӑр пуҫне, вӑл питӗ нумай вуланӑ. Шӑхасан шкул&нчи библио- 
текӑри кӗнекесене п&т&мпех вуласа тухнӑ, теҫҫӗ. Вырӑс литера- 
турипе сочинени ҫав тери аван ҫырнӑ. Шкул инспекторӗ, 
хавасланнипе, Ҫеҫп&ле: „ К у —-шкулӑн пулас директор&“, — тенӗ. 
Ҫеҫп&л ҫырнӑ сочинение Наукӑсен Академине те янӑ, теҫҫ&. Ҫеҫ- 
пӗл Мишши уроксене те пит лайӑх итленӗ, тӑнланӑ. Учительсем 
ыйтсан, питӗ те аван калама пултарнӑ. Ҫеҫпӗл литературӑпа инте- 
ресленнине, нумай вуланине ҫак фактсем те аван кӑтартаҫҫӗ. Вӑл 
хӑй к&некисене ыттисене те вулама панӑ. М&нле кӗнекесем пул- 
нӑ-ха унӑн, м&н с&ннӗ вӑл юлташ&сене? „Предлагаю любителям 
чтения книг из собственной библиотеки: собр. сочинений М. Горь- 
кого, С. Надсона, Мамина-Сибиряка, Сервантеса и др .“ тесе пӗл-

тернӗ. Вӑл Теччӗри семинаринче те литературӑпа ёҫленё. Журнал 
кӑларнӑ, сӑвӑсем, теорилле статьясем ҫырнӑ, вырӑсла произведе- 
нисем, сӑвӑсем ҫырнӑ, вырӑсларан куҫарнӑ. Теччбре вӗреннӗ чух 
(1917ҫ.) вӑл вырӑсла ҫырнӑ сӑввисене, статьисене „Тетюшские 
известия“ тата Хусанти „Знамя революции“ хаҫатсенче пичетле- 
нӗ. Вӑл унта роман тата пьеса ҫырма пуҫланӑ, 3 пайне ҫырнӑ та 
пулнӑ. Л. Толстойӑнне „Хаджи М урат“ повеҫне куҫарнӑ, Лермон- 
товӑн „М цыри“ поэмине куҫарма пуҫланӑ. Ҫеҫпӗл М. сӑввисем 
„Кӑнаш* хаҫатра 1918—21 ҫулсенче пичетленсе пынӑ. Хӑшӗ пичет- 
ленмесӗр ҫухалнӑ.

Халӑх тӑшманӗсем Ҫеҫпӗле ҫав тери курайман. Ҫеҫпӗле айӑп- 
лас тесе, вёсем тӗрлӗ майсем шыранӑ. Юстици ҫурчӗ ҫунсан, 
ӑна Ҫеҫпӗл ҫунтарнӑ тесе элек сарнӑ. Ҫапла вара, айӑпсӑр Ҫеҫ- 
пӗл тӗрмене лекет.

Акӑ мӗн ҫырать ҫав тапхӑр ҫинчен Ҫеҫпӗл М. хӑйӗн дневни- 
к&нче: „Эп& чи п&чӗкҫӗ обстоятельствӑсен мӑшкӑлӗ пулни мана 
вёҫӗмсёр кӳрентерет... Мана тёрмене тӗртсе кӳртессе эпӗ шан- 
сах тӑратӑп. Халӗ ӗнтӗ тӑрӑшаҫҫех. Эпӗ хамӑн пурӑнӑҫӑма ырӑ 
мар пӗтеретӗп, пулас. Пӗриншӗн кӑна ҫунатӑп... коммунист пулса к 
юласчӗ" (Дневник). Допрос листине ухмахла хут татӑкӗ тесе, 
шутлатӑп, ун ҫине алӑ пусмарӑм. Юстици отделне эпӗ вут 
тйртнӗ тесе, ман ҫинчен ухмах кӑна шухӑшлать пулӗ тетӗп, 
ҫавӑн пек ыйтусене, мана мӑшкӑлласа, шӳтш&н кӑна параҫҫӗ пулё 
тесе шухӑшларӑм...“ (Суд материалӗсенчен—Кузьмин М. допросӗ).

Вара ҫапла ҫырать дневникёнче: „Мана чӑваш ҫӗршывӗнче, 
хамӑр облаҫра пурнӑҫ пулмӗ“. Выҫлӑх ҫул вӑл Украинӑна каять, 
Хёрлӗ Ҫарта тӗрлӗ ӗҫсенче ӗҫлет. Ҫав вӑхӑтрах унӑн ури ҫӗрме 
пуҫлать. Чӑваш халӑхне искусство енӗпе хӑй мӗн пултарнине 
пама пултарас ҫуккишӗн кулянать. Выҫлӑ-тутлӑ пурӑнӑҫ ӑна 
пушшех те начарлатать. Вӑл вара хӑй паллашнӑ Украина писате- 
лё Ф. Покрышня ялне те кайса пурӑнать. Ҫеҫпӗл чӑваш ёҫхалӑхне 
юратнӑ, унӑн пуласлӑхне шаннӑ. „Манӑн хушаматӑм халӗ ӗлёкхин 
пек Кузьмин мар,—Ҫеҫпӗл. Хушаматӑм пулин те хӑть мана тӑван 
ҫӗршывӑм ҫинчен асӑнтартӑр“, тет юлташӗсем патне ҫырнӑ ҫырӑ- 
вӗнче.

Вӑл хӑйӗн сӑввисемпе пусмӑртан хӑтӑлнӑ ҫӗршыва, чӑваш 
халӑхне вӑйлатассишӗн тӑрӑшнӑ. Уншӑн ҫуннӑ унӑн кӑвар пек 
вӗри чӗри. Вӑл шухӑш пур сӑвӑеенче те курӑнать.

„Ман юратнӑ ҫӗршыв вилёмрен чӗрёлни 
Пур енчен те савать куҫӑма“.

(„Катаран каҫ килсен...“.)

Ҫӗршывӑн пит-куҫӗ ҫӗнелӗ,
Ыран-и, паян-и вӑл?—Час... („Хурӑҫ шанчӑк“.)
Ҫук, ҫук...

Ҫӗршывӑм чбрӗлет. (Ятсӑр сӑвӑ.)
Ҫён тёнче! Эй, ҫӗнӗ кунӑм,
Каялла ан кай, ан чак!

(„Тинӗсе“.)

Акӑ чӑвашсем пирки ҫырни тата:
Чӑваш ҫынни авал чухне 
Пуҫне чиксе шӑппӑн ҫӳренӗ,
Тункатаран та шикленнӗ... („Чӑн чӗрӗлнӗ“.)

Е тата:
Тӑван чӑваш хӑюллине,
Вӑл вӑйлине курасчӗ ман. (Ятсӑр сӑвӑ.)

Кас-кас айне чӑвашӑн иртнӗ ёмӗри 
Вилсе выртса пытарӑнса пырать.

(„Ҫӗн кун аки“.)
Чӑваш ҫынни те халь ӗнтӗ 
Хӑй пуҫне ҫӗклерӗ,
Чӑваш ҫӗршывне юратрӗ:

яЭпё те ҫын“,— терё. („Чӑваш арӑмне“.)

... Савнӑ ҫӗршывне кайсассӑн,
Йывӑр тимӗр сӑнчӑртан 
Хӑтӑлнӑ чӑвашсене...
Ҫӗнӗ пурнӑҫ хёвелне
Юратса тӑма калатӑр... (пТинёс“.)

Халӑхсем ирӗке тухнипе пӗрлех, хӗрарӑм та ҫын шутне кӗнине 
ырласа ҫырать. Вӗсене вӑйланса, ҫӗне пурӑнӑҫа арҫынпа таи 
активлӑн хутшӑнма чӗнет, ӗлёкхи асаплӑ кун-ҫулне ылханать:

„Хӗрарӑмӑн ҫӳҫӗ вӑрӑм—
Ӑсӗ кӗске“,—тетчёҫ,

Уншӑн ҫут тӗнче курмашкӑн 
Мӗне кирлё?—тетчёҫ.

... Чӑваш  арӑмӗ, саншӑн та 
Хурлӑх хыҫа юлтӑр.

Пулас пурнӑҫу мӑшкӑлсӑр,
Савӑнӑҫлӑ пултӑр.

Хёрарӑмсем, эсир те халь 
Этем шутне кӗрӗр...

Ӗмӗр чура пулма ҫитӗ...
Ирёклӗ кунҫул тумашкӑн 

Тӑрӑр пурте харӑс!..“ („Чӑваш арӑмне“.)
Ҫаксем ёнтӗ Ҫеҫпӗл М., чӑваш арӑмӗ те ытти халӑх хӗрарӑмӗ- 
семпе пӗрлех, ирӗке тухни ҫинчен ҫырнине кӑтартса параҫҫё.

Пуринчен ытла Ҫеҫпёл чӑваш чӗлхи пирки нумай ҫырать. 
Чаплӑ, капӑр чёлхе, чаплӑ поэтсем пуласса кӗтет вӑл:

... Тин ирёке т у х р ӑ н ,  тёп чӑваш чёлхи!

... Пулас пурӑнӑҫра та ҫивёчпе хӑватлӑх 
Ют чӗлхесенчен те кая пулмё сан.

(„Чӑваш чӗлхи“.) 
тата: Калас килет сана: Чӑваш чёлхи илемё

ӳссех  пырать. Тӑрсам! Каллех сӑвӑ ҫырар.
( .Ч ӑваш  поэтне, Ахаха, асӑнса“.)

„Чӑваш чӗлхи текех чухӑн мар!
Чӑваш чӗлхи чӗрелчӗ вилӗмрен."

(„Чӑн чӗрӗлчӗ“.)
„Вӑхӑт ҫитё“ ятлӑ статьяра та чӑваш чӗлхи пуласлӑхӗ ҫин- 

чейех ҫырать: „Вӑхӑт ҫитӗ. Чӑваш чӗлхи те тимӗр татӗ. Ҫивӗч
пулё, хӗртнё хурҫӑ пек пулӗ  Вӑхӑт ҫитӗ! Вӑхӑт ҫитсен, ҫак-
на ҫыраканне:п Ку чӑн каларӗ“,—тесе асӑнӗҫ“.Акӑ чӑваш ачи, чӑ- 
ваш пьэчӗ пулассишӗн, хӑй чӗлхишӗн тӑрӑшмалла тесе^калашп

Тӑван ҫӗршыв, кала, пёлтер—
Санӑн ятна чапа кӑларма,

Сан чӗлхӳне хӑват кӗртме 
Пултаракан ӑҫта пулать?

Вут-кӑварлӑ чӗре! Кӑвар чӗлхеллӗ 
Чӑваш ачи, ӑҫта эс, ӑҫта?

... Хӑҫан санӑн юрру-сӑвву
Янтратса ярӗ? (Ятсӑр сӑвӑ.)

Часрах килсе хӑватлӑх кӗртчӗ 
Чӑвашӑн капӑр чӗдхине.
Ҫунтартӑр ҫулӑмлӑ, кӑварлӑ
Чӗлхӳ ҫынсен чӗрисене. („Чӑваш ачине“.)

Ҫеҫпӗл М. поэт пурӑнӑҫ ҫынни, пурӑнӑҫра та хутшӑнса ӗҫлекен 
ҫын пулмаллине те кӑтартать. Некрасов та: „Поэтом можешь 
ты и не быть, гражданином быть обязан“,— тенӗ. Ҫеҫпӗл те 
ҫаплах калать. Акӑ мӗнле пулмалла поэтӑн:

Ҫӗн куна, ҫӗн тӗнчене 
Юратса ҫӗн юрӑ хутӑр.
Кӗрешӳ ӗҫне-вӑйне 
Хӑй чӗрин хӗвелӗ тутӑр.
Ҫӗн поэт ака та тутӑр,
Ӳтӑ ҫултӑр,
Вутӑ ҫуртӑр,
Ӗҫлесе ҫӗн юрӑ хутӑр... („Тинӗсе“.)

Паллах, ӗҫсӗр ҫапкаланса ҫӳрекен, пурӑнӑҫра хӑйсен больше- 
викла вырӑнӗсене тупайман „поэтсене“ Ҫеҫпӗл чӑтма пултарай- 
ман. Вӑл ун пек поэтсене кӗтмен те. ■; ч

Иртнӗ асаплӑ пурӑнӑҫа Ҫеҫпӗл аван пӗлнӗ. Ҫавӑнпа та вӑл 
Октябрь революцийӗ пулнишӗн, чӑваш ӗҫхалӑхӗ те ирӗке тухни- 
шӗн питӗ те савӑннӑ. Ӗлӗкхи пурӑнӑҫ пачах урӑхла, йывӑр пулни 
ҫинчен ҫамрӑксене каласа пама хушать:

Эй, ваттисем!
Эй, ват ҫынсем!
Авал чӑваш асаплӑ пулнине 
Ҫамрӑксене каласа парӑр.

Ҫак сӑмахсем авал пурӑнӑҫ „аван“ пулнӑ тенине, „ылттӑн, к&мёл 
пӑлхар самани“ текен националистла суя элексене ҫапса сала- 
таҫҫӗ.

Ҫеҫпӗл Мишши пур сӑввинче те эпир чӑвашсен ӗлӗкхи пу- 
рӑнӑҫӗ йывӑр пулни ҫинчен ҫырнине куратпӑр. Тӗслӗх: „Иртнӗ 
самана“, „Чӑваш арӑмне“ т. ыт. те. Ӗлӗкхи асаплӑх ҫинчен акӑ 
мӗн ҫырать Ҫеҫпӗл „Иртнӗ самана“ сӑввинче:

Старшинапа тиеке 
Е пупа курсан,
Хываттӑмӑр ҫӗлӗке 
Ҫурӑ ҫухрӑмран.
Сарлака та пысӑкчӗ 
Ҫӗр, тӗнче тавра,—
Санӑн ану хӗсӗкчӗ 
Сарлака уйра.

Пуянпа чухӑн хушшинчи уйрӑмлӑха та вӑл аван кӑтартса парать, 
пуянсене ылханать:

Сан тайӑлнӑ ҫӗрнӗрен,
Аслаҫу пӳртӳ...
Кӗтессенче уласа,
Ҫил вӗрсе вылять...
Кӑмакара выҫӑхса 
Ачу-пӑчу выртать...

Ҫав вӑхӑтрах: Пуянсенӗн ӗҫкӗре
Ю хать пыл-сӑра.
Сана пуян ёҫкинче 
Пӗр курка тивмест,—
Арӑму ун патӗнче 
Канмасӑр ӗҫлет...

Унтан куланай пухни, выҫлӑх ҫулӗ, казаксем, патша йыттисем 
юн тӑктарни—иртнӗ асаплӑха тарӑхса аса илтереҫҫӗ:

... Килчӗ-кӗчӗ сан килне 
Кантур йӑтӑнса.
Куланайшӑн ӗнӳне 
Кайрӗ вӑл тытса...

Ҫавӑнпа та:
Мӗскӗн юлташӑм, ҫакна 
Астуса ил те,
Ӗлӗкхи саманана:
,Тбп пултӑр ҫав!“ те.
... Ҫӗнӗ ҫурт лартар!
Пур чухӑнсем тӗнчипе 
Вӑл ҫурта тӑвар.
Вӑхӑт ҫитӗ, вӑхӑт пулӗ!—
Ҫӗн йӗрке килсен,
Юхмӗ! юхмӗ тек куҫҫулӗ 
Пурӑнӑҫ хёс&крен!
Ҫӗнӗ пурӑнӑҫ хӗвелӗ 
Ҫунӗ ҫутатса!

Вӑл вӑхӑт ҫитрӗ ӗнтӗ. яҪӗнӗ пурӑнӑҫ хӗвелӗ ҫутатса ҫунать“, 
ӗҫхалӑхб пуян та культурӑллӑ пурӑнӑҫпа пурӑнать. Кивӗ асаплӑх 
ӗмӗрлӗхех хыҫа юлчӗ.

„Пуласси" сӑвӑра вӑл коммунизм ҫинчен ҫырать, ирӗк пурӑ- 
яӑҫшӑн ҫапӑҫса вилнисене асӑнать:

Ирӗклӗхшён вилнӗ тӑвансен&н юнӗ 
Чӗлтӗрти ҫеҫкеллӗ хӗрлӗ чечек пулӗ.
Чухӑнлӑх, пуянлӑх, уйрӑмлӑх йӑранӗ 
Ирӗкпе ҫёкленнӗ пурӑнӑҫран тарӗ;
Чӗрере ачашшӑн ҫунӗ, ҫулӑмланӗ 
Тантӑшлӑх, тӑванлӑх, юрату кӑварӗ.

„Пурӑнӑҫпа вилӗм“ сӑвӑра та граждан вӑрҫинче ирӗклӗхшӗн, 
коммунизмшӑн ҫапӑҫса вилнӗ ҫынсене хурлӑхлӑн асӑнса ҫырать:

... Еҫ ачи вӑл. Ҫӗнӗ пурнӑҫа 
Сыхласа вилнӗ ҫапӑҫса.
Чухӑнсемшӗн хӑйӗн кунҫулне,
Ҫамрӑк ӗмёрне вӑл хӗрхенмен.
Коммунизм хӗрлӗ ялавне 
Чун тухиччен ҫӗре ӳкермен.

Ҫеҫпӗл чӑвашсен пуласлӑхё пирки савӑннӑ, хавхаланнӑ. „Эп вил- 
сен* сӑвӑра чӑваш ӗҫхалӑхё, чӗлхи, ҫырулӑхӗ аталанасса кётет:

Эпӗ выртӑп... выртӑп... юлӗ 
Вӑхӑт каялла.

Чӑваш чӗлхи пурнӑҫ майӗ 
Кайӗ малалла.

Савнӑ ҫӗршывӑмӑн пулӗҫ 
Чаплӑ сӑвӑҫсем,

Чаплӑ та илемлӗ ҫырӗҫ 
Ун чухне вёсем.

... Чӑвашра ҫӗнӗрен сӑвӑҫ 
Ҫуралмассерен,—

Ман тӑпра ҫине саркайӑк 
Пытӑр ир ҫинчен.

... Симӗс курӑкпа тумлантӑр 
. Ман тӑлӑх тӑпра;

Хӗрлӗ чечексем ешерччёр 
Ман вырӑн тавра...

Апла пулмасан,—ҫӗршыв, чӑваш чӗлхи, ҫырулӑхӗ пӗтсе ларать 
нулсан:

... Усал курӑк та ан шӑттӑр 
Ман тӑпра ҫине:

Ҫӗр ҫурӑлтӑр та ҫӗр ҫӑттӑр 
Вил шӑмӑсене.

Е тата чӑваш чӗлхи пирки каланине илер. Акӑ мӗнле ҫырать 
Ҫеҫпӗл:

Иывӑр асапран та, тимӗр сӑнчӑртан та 
Эсӗ парӑнмасӑр хӑтӑлтӑн пулсан,—
Пулас пурнӑҫра та ҫивӗчпе хӑватлӑх 
Ют чӗлхесенчен те кая пулмӗ сан.

Вилмен пулсан, Ҫеҫпӗл халӗ тата та лайӑх произведениеем 
ҫырнӑ пулӗччӗ. Анчах вӗсене вӑл хӑйпе пӗрле ҫӗре илсе-кйнӗ. 
Ҫавӑнпа Украина поэчё Ф. Покрышня унӑн тӑпри ҫинчи памят- 
ник ҫине ҫапла эпитафи ҫырса хӑварнӑ:

Оця едина могила
Великого поэта сховала.
3 ним богато писень новых
Будена земля потеряла.1

Ҫ ЕҪ П ӖЛ  М И Ш Ш И СӐВВИ СЕН Ф О РМ И .

Ҫеҫпӗл Мишши сӑвӑсене форма енчен питӗ аван шӑратса 
ҫырма тӑрӑшнӑ. Теори енӗпе вӑл нумай ӗҫленӗ, нумай вуланӑ. 
Вырӑс, украина, т. ыт. халӑх литературине те сӑнаса вёреннё. 
Сӑмахран, „Эп вилсен“ сӑввине Т. Шевченконӑн „Завещание" май- 
лӑ ҫырнӑ. Шевченко влиянийӗ содержанире те вӑйлӑн палӑрать. 
Акӑ малтанхи куплечӗсене танлаштарар:

Ш е в ч е н к о :

Как умру—похороните 
На Украйне милой.

П усть курган в степи широкой 
Будет мне могилой.

Ҫ е ҫ п ӗ л:

Эп вилсен—мана пытарӑр 
Ҫӳллӗ ту тӑрне,

Йӑмрасем лартса хӑварӑр 
Мак тӑпра ҫине.

Ҫеҫпӗл сӑвӑ техникинче революци тунӑ. Вӑл чӑваш чӗлхи зако- 
нӗпе тоникӑллӑ сӑвӑ ҫырас техника та килӗшни ҫинчен татӑклӑн 
ответ парать. Тоникӑпа ҫырма пуҫлать. Унччен тоника ҫине са- 
хал ҫавӑрӑнса пӑхнӑ. Вӑл чӑваш чӗлхинче ударени ялан еӑмах 
вӗҫӗнче пулать текен шухӑша та ҫӗмӗрет. Кун пирки вӑл „Сӑ- 
вӑ ҫырассипе ударени правилисем“ ятлӑ теорилле статья ҫырать. 
Акӑ мӗн калать вӑл ҫав статьяра: г ... Ҫул шырас пулать. Тӗрӗс 
ҫул тупас пулать. Сӑвӑ ӗҫӗн техникине тума пултарас пулать. 
Сӑвӑ 'тӑвас ӗҫре пит кирли—ударени правилисене тума пулта- 
рас ёҫ. ...Сӑмахсен ударени йёрки пётӗм чӑваш чӗлхинче пӗр 
пулмасан, сӑвӑ ӗҫӗн техникине тума кансӗр пулать". Е тата: 
яЧӑваш поэчӗсен малтан сӑвӑ формине тӑвас пулать. Кивӗ фор-

1 Ҫ ак ӑ  пӗчченҫӗ вил тӑпри  
А слӑ поэта п ы тарчӗ.

У нпа нум ай ҫӗнӗ ю рӑ 
Ҫ у х атр ӗ  ирӗкленнӗ ҫӗр .



ма, ҫичӗ сыпӑклӑ сӑвӑ чӑваш поэзинче ку таранччен патша пул- 
са тӑнӑ. Халӗ ҫӗнӗ ӑслайсем кирлӗ... Ку тӗрӗс ҫул, мӗншӗн те- 
сен, картина тӑвас тесен, малтан сӑрӑ кирлӗ, ҫурт тӑвас пулеан, 
чи малтан кирпӗч кирлӗ“.

Ҫеҫпӗл Мишши сӑввисене тоникӑпа ҫырнӑ. Ударенисем „Нарс- 
пи“ поэмӑри пек е халӑх юррисенчи пек йӗрке вӗҫӗнче, хыҫалта 
мар—черетленсе пыраҫҫӗ. Тӗслӗх:

Ҫырма юхать кӗрлесе 
Аслӑ ялӑн ҫумӗпе,
Хӗвел тӗрй тбрлесе
Вылять унӑн шывӗпе. („Нарспи“.)

Анӑпест: I.

II.

Хорей:

Амфибрахий:

Ямб:

Аллитераципе ассонанс та ун сӑввисенче йышлӑн тӗлпулаҫ- 
ҫӗ. Тӗслӗх:

Кӑвак ҫут кӑваккӑн 
Кӑвак кантӑк витӗр 
Сарӑ сӗтел урлӑ 
Урайне ӳксен...

(„Ака ҫинче“.)

Кӑпӑк тумлӑн, хумлӑн-хумлӑн,
Ҫырана ҫапса, хӑюллӑн,
Хумлӑ сулнӑксемпе сулӑн,
Хумлӑ кӑпӑкпа вӗре... („Тинӗсе®)

Кунта У уҫӑ сасӑ янӑрать, ассонанс пулать.

Е тата: Тинӗс, тинӗс, вӑйлӑраххӑн,
Хӑвӑртраххӑн, ҫӑмӑлраххӑн,
Чул пулсан—хӑватлӑраххӑн,
Хыҫҫӑн-хыҫҫӑн хум хумла...

Кунта X, Р сасӑсем нумай тӗл пулаҫҫӗ, вӗсем тинӗс шавне сӑн- 
ласа параҫҫӗ.

Катаран каҫ килсен, каҫхи кунӑн мӗлки... 

Ҫӗр иртет те килет ҫутӑ ир,

Анчах ӗмӗр пӗччен тӑлӑх хир.
±  ±  _

Лӑпкӑ халӑх—пултӑр паттӑр.

Хастарлӑ, хыт утӑмлӑ пулӑр,
Ҫӗршывӑн хастар ачисем.
-  ^ _I  1_  _  ±  _
Пӗлтер мана, тӑван сӗршывӑм:
 1 _  ±  I *_1_
Хӑҫан кӑтартӑн халӑхна?..

Е тата: Инҫе ҫинҫе уйра уяр...
Ҫук, уяр мар, ҫут уйра мар—
... Хӗвел хӗлхемлӗ хблӗхсем 
Ҫитмӗл ҫич чӗлӗхлӗн янӑраҫҫӗ...
Ман чёрере уяр ури,
Хӗвел ури, хӗвел юрри,
Тӑри юрри! Шевле сарри.

Повторсем те тӗл пулаҫҫё. Тӗслёх:
Миҫе ӗм;ӗр витӗр асаппа тухмарӑн,
Миҫе ҫичё ютӑн мӑшкӑлӗ пулса.

Ҫеҫпӗл Мишши чӑваш писателёсен организадийӗ тӑвассишӗн, 
сборниксем кӑларассишён тӑрӑшнӑ. Анчах вӑл ӗҫсене тӑвиччен 
вӑл вилнӗ.

Ҫеҫпӗл—халӑх поэчӗ, поэт-коммунист; кӑвар чӗреллӗ поэт 
пулнӑ. Ҫавӑнпа та вӑл хӑй ҫинчен ҫапла ҫырнӑ:

Кӑвар чӗрем—пин ҫын чёри,
Чӗрем юрри—пин ҫын юрри.

(„Хурӑҫ шанчӑк".)

С. Ф. Фомин.
(1903— 1936)

Семен Фомич Фомин (Чӗкеҫ, Хумма Ҫеменё)Тӑвай районёнчи 
Нӑрваш ялӗнче, чухӑн хресчен ҫемьинче 1903 ҫулта ҫурал- 
нӑ. Нӑрвашри 2 класлӑ шкултан вӗренсе тухсан, 1918 ҫулта Шӑ- 
хасанти вӑтам шкула вӗренме кёрет. Вӗреннё чухне вӑл комсо- 
мол ретне кӗрет. Комсомол организацинче чи хастарлӑ ӗҫлекен- 
сенчен пӗри пӳлать. 1919 ҫулта вӑл Нӑрвашра комсомол органи- 
зацине пуҫарса ярать, ялти кулаксемпе кёрешет. 1920 ҫулсенче 
Хусанти педагогика курсӗнче вӗреннӗ, землемерсен курсӗнче те 
пулнӑ. Ҫав вӑхӑтрах сӑвӑсем те пичетлесе кӑларнӑ. Сӑввисем 
унӑн революцишӗн, ҫӗнӗ пурӑнӑҫшӑн савӑнса ҫырнӑскерсем пул- 
нӑ. 1920—1930 ҫулсенче вӑл яКанаш“ хаҫат редакцинче ёҫлет.

1930—1936 ҫулсенче Чӑвашгизра редактор пулса ӗҫленӗ. 
1936 ҫулхи сентябрӗн 25-мёшӗнче Хумма Ҫеменӗ вилнӗ.

Хумма Ҫеменӗ ҫырма сӑвӑсенчен пуҫланӑ. Унӑн малтанхи 
сӑввисем „Канаш“ хаҫатра тухса пынӑ. Каярах „Сунталра* т. ыт. 
ҫӗрте пичетленеҫҫё. Унӑн хӑшпӗр сӑввисене пӑхса тухар.

1. вКӗтӳҫ“ сӑвӑ кӗтӳҫӗн хирти савӑнӑҫне кӑтартать. Вӑл шӑх- 
лич каласа ҫырла татан хӗрсене итлеттерет, ҫӗнӗ юрӑсем юрласа 
Згй-хир илемне кӑтартать.

Хаваслӑхпа ирӗке
Юрла, юрла ху кӑтарт!—тет.

2. „Йывӑр ҫул хыҫҫӑн“. Ку сӑвӑ выҫлӑх ҫул ҫынсем выҫӑпа 
тертленнине, вилнине кӑтартать:

Эх, хуйхӑ-ҫке, хуйхӑ-ҫке,
П ӳрте  пуснӑ-мён:

Хёр ашшӗсем Ҫӗпӗрте 
Вилсе юлнӑ-мӗн...
Выҫлӑх хурри пулнисем 

Ялта пит нумай;
Нихӑҫан йӗрмен тӑвансем:

Ай-ай, теҫҫӗ,—ай!..
Выҫлӑх ҫул йывӑррӑн иртнипе поэт ӑна урӑх ан пултӑр, хыҫа 
тӑрса юлтӑр тесе ҫырать хӑйӗн ҫӗнӗ ҫул ячӗпе ҫырнӑ сӑввинче:

Ҫӗнӗ шанчӑк—ҫӗнӗ ҫул,
Ҫӗнетсем юрруна!
Выҫлӑх ҫулӗ, эсӗ юл
Инҫетри катана!.. („Канаш", 1 №  1922 ҫ.)

3- вҪу уйӑхӗн 1-мӗш кунӗ“ сӑвӑра май уявӗ ирӗклӗ ҫӗр- 
шывра епле аван иртни ҫинчен, ҫав вӑхӑтрах капитализм ҫёр- 
шывсенче ирӗклӗхшӗн ҫапӑҫакансем тӗрмере асапланса пурӑнни 
ҫинчен ҫырать.

4. „Атӑл тулнӑ ч ух“ сӑвӑра ҫуркуннехи Атӑл илемне, унӑн 
вӑй-хӑватне сӑнласа. панине куратпӑр.

5- „Вутлӑ юпа“ сӑвӑра Октябрь революцийӗ Совет Союзен- 
чи ӗҫхалӑхне ирӗке кӑларни ҫинчен, вӑл „Ҫӗр тутӑхне ҫунтарни* 
ҫинчен ҫырать:

Ӗҫхалӑхин ҫунан юпи,
Ҫунах, ҫунах, ҫунах!
Ҫӗнетҫӗре... Ҫӗр тутӑхне 
Ҫунтар, ҫунтар, ҫунтар!

Сунталӑн 11 №-че (1925 ҫ.) Хумма Ҫеменӗн „Сонет“ пичет- 
леннӗ. Унта вӑл кивӗ пурӑнӑҫ йӑлисем, тӗне пӑхӑнасси чӑваш 
халӑхб хушшинче пӗтсе пынине кӑтартать. Ӗлбк хӗрсем турра 
ӗненсе венчете кайнӑ пулсан, халь ун ҫинчен шутламаҫҫӗ те:

Эс те, сар хӗр, халӗ ӗнтӗ урӑхлантӑн ҫак:
Венчете айта, тесе те каламастӑн ак!—тет.

„Анюкпа Ванюк" драмӑра автор революци хыҫҫӑнхи ҫулсе- 
не сӑнласа кӑтартать. Чукмар Павӑлӗ, чухӑн ҫын, укҫа хыҫҫӑн 
кайса, хӑйӗн Анюк ятлӑ хитре хёрне пуян ывӑлне, Кӗркурие, 
парасшӑн. Анюкӗ ялти чухӑн ачине, Ванюка, юратать. Анюк хӑй- 
не ирӗкеӗр Кӗркурине качча парасси ҫинчен Хӗрлӗ Ҫарти Ванюк 
патне ҫыру ярать. Туй пулас умӗн Ванюк яла ҫитсе, Анюка хӑ- 
таратш Хӑй патне илсе каять. Кайнӑ чух ҫапла калать: „Кайӑ- 
пӑр!.. Ӗлӗк ӑна ашшӗ-амӑшӗсем епле тӑвас тенӗ, ҫавӑн пек пулнӑ... 
Авалхи вӑхӑт авалах юлтӑр... Кайӑпӑр!..“ тет.

Анюк та: „Кама юрататӑп—ҫавна каятӑп. Сывӑ пул, атте!“—  
тесе тухса каять.

2. ,.Варвари“ „(Сунтал* ,2 №, 1926 ҫ.) —тӑватӑ пайлӑ пьеса. 
„Варвари" содержанийӗ ҫапла: Ӗҫ хулари пӗр учрежденире пулса 
иртет. Учрежденире сторожиха пулса Варвари пурӑннӑ. Унта

заведующи пулса Иван Петрович ӗҫленӗ. Вӑл учрежденире ку- 
чер пулса ӗҫлекен Иван урлӑ Варварие тутӑрсем панипе тата 
ёҫтерсе хӑй майлӑ ҫавӑрать, пусмӑрлать. Ҫакӑн хыҫҫӑн, ку ӗҫе 
сӳнтерсе лартас тесе, Варварие ӗҫрен кӑларса ярать. Варвари 
профсоюза пӗлтерет. Анчах профсоюз представителӗ Сидоров 
ӗҫӗн тёпне-йёрне тупса ҫитереймест, Варварине урӑх вырӑн шы- 
рама хушать. Иван кучер та Варвари майлӑ мар. Варвари вара 
пӗтнӗ ҫын пек садра ҫӳрет. Иван Петрович машинисткӑпа лар- 
нине курсан, машинисткӑна ҫав путсӗр ҫынран пӑрахса кайма 
хушать: „Асту, сана та пётерет",—тет. Кун хыҫҫӑн Варвари ӗҫе 
суда парать. Иртӗхсе, аскӑнланса пурӑнакансене суд тивӗҫлипе 
айӑплать.

3. „Колхоз ҫулӗпе”. („Сунтал“, 2—3 №, 1930 ҫ.). Ку пьесӑра 
автор колхоз пуҫланнӑ ҫулсене кӑтартать. Кулаксем, сектантсем, 
шур офицерсем колхоз строительствине епле чӑрмантарса пыни- 
не кӑтартас тенӗ пулас автор, анчах вӑл—пьесӑра курӑнмасть. 
Класс кӗрешӗвӗ ҫук. Кунта ун вырӑнне ҫапла кӗрешӳ иккен: ар- 
ҫы нсем-колхозш ӑн, хӗрарӑмсем—хирӗҫ. Микула—ялти пуян, ар- 
ман хуҫи, Колчак офицерӗ—Хӗлип, сектант— Ульки.Ҫаксем пурте 
пьесӑра мӗнле к&решни начар палӑрать. Энтри коммунист та 
ҫемҫе тухнӑ. Ҫаксем ӗнтӗ автор ялти класс кӗрешӗвӗ мӗнле пы- 
нине ӑнланса ҫитейменнинчен килнӗ йӑнӑшсем пулса‘тӑраҫҫӗ.

Малалла унӑн творчествинче паллӑ вырӑн йышӑнса тӑракан 
„Ш ишка“ тата „Орфей чӗрӗлсе тӑни“ калавсем ҫинче чарӑнса 
тӑрӑпӑр.

„Шишка“ калав „Сунталӑн* 1925 ҫулхи 11 №-че -тата „Ҫул 
ҫинче* кӗнекере 1933 ҫ. пичетленнӗ. Хумма Ҫеменӗ ку калавра 
бюрократланса кайнӑ Василий Иванович ятлӑ ҫын ҫинчен ҫырать. 
Шупашкарти пӗр учрежденире вӑл пуҫлӑх пулса ёҫлет. Ялта 
арӑм&пе ачисем пур пулин те, хулара урӑх майрапа пурӑнать. 
Кабинетӗнче те майрипех ахӑрса ларать, ёҫпе пынӑ ҫынсене те 
йышӑнмасть. Пӗррехинче ҫакӑн патне ялти арӑмӗпе ашшӗ пы- 
раҫҫӗ. Вӑл вӗсене кӗртмест, йышӑнмасть те, палламасть те. 
Хӑйсен ялӗнчи Хӗветӗре те паллами пулнӑ... Юлашкинчен ҫак 
„шишкӑна“, бюрократа, вырӑнтан кӑларса ҫапаҫҫё. „Шишкӑран" 
та вӑйлӑраххи пур иккен тӗнчере!"— тет автор. Ҫапла вара Шиш- 
ка умне ҫакӑн пек хут пырса выртать: ...„ За некоммунистиче- 
ские поступки тов. Иванова В. И. исключить из рядов ВКП(б). 
Предложить... снять его с заведывания... Отв. секретарь Парт- 
коллегии (алӑ пуснӑ)“.

Ку калавра Хумма Ҫеменӗ бюрократла елужащиеене тӑрӑ 
шыв ҫинҫ кӑларать. Шишка—бюрокартла служащисен сӑнарӗ пул- 
са тӑрать. Ун пек бюрократсемпе пирӗн вирлӗн кӗрешмел- 
лине, вӗсем халӗ те пётменнине астутарать.

„Орфей чӗрӗлсе тӑни*. („Сунтал*. 6 №, 1936 ҫ.). Ку калав 
патша саманинче пусмӑр айӗнче таптаннӑ халӑхсем революци 
хыҫҫӑн талантсене ӳсме ҫул тупнине кӑтартать. Калавра Нимӗҫ 
Иванӗ ҫинчен каланӑ. Вӑл ҫамрӑк чух ӑста купӑсҫӑ пулнӑ. Сёрме 
купӑс каланӑ, вӗсене хӑй те тунӑ. Анчах ӳссе ҫитсен, ӗлӗкхи

пурӑнӑҫ ӑна музыка ӗҫне пӑрахтарать, Мелекес, Самар еннелле 
ӗҫ шырама ярать. Ҫавӑнпа та Нимӗҫ Иванӗ 30 ҫул хушши купӑс 
тытса курман. „Ахӑр, пурӑнӑҫ урапи ун урлӑ ҫав тери йывӑррӑн 
пусса каҫса кайнӑ-тӑр“,—тет автор.

Революди хыҫҫӑн вара Нимӗҫ Иванӗ музыка ӗҫне ҫӗнӗрен 
тытӑнать. Колхоз вечерӗнче, ака туйӗнче Паҫанпа иккӗшӗ ҫӗнӗрен 
купӑс калама пуҫлаҫҫӗ. „Совет кӑварне илсе пырсан", вӗсем чӗрӗл- 
се тӑраҫҫӗ. Ӗлӗк вӗсем сӳнсе пынӑ е пачах ҫухалнӑ. Ҫавӑнпа та 
композитор ҫапла калать: „Халӑх хушшинче мӗн чухлӗ талант 
пӗтмен пулё ҫавӑн пек? Шухӑшласан, ҫӳҫ-пуҫ вирелле тӑрса 
каять. Пирӗн халӗ ӗнтӗ, ҫӗнӗрен ҫуралаканнисене ҫитӗнтернипе 
иӗрлех, ҫав вилсех пӗтейменнисене те тепӗр хут чӗрте-чӗрте 
тӑратмалла“,—тет. Ҫапла совет влаҫӗ талантсене ҫул парать, 
вӗсене ҫӗнӗ вӑй парса ч&ртет. Совет Союзӗнче кам пулас тесен 
те ҫул уҫӑ. Ҫакна каласа парать ӗнтӗ „Орфей чӗрӗлсе тӑни“ ка- 
лав. Ҫакӑнта унӑн пахалӑхб.

Калав чӗлхи аван. Калава халӑх чӗлхин пуянлӑхӗпе, сӑмах 
ҫаврӑнӑшӗсемпе анлӑн усӑ курса ҫырнӑ. Вӗсем питӗ вырнаҫуллӑ 
тухаҫҫӗ. Кашни герой хӑй чӗлхипе калаҫать.

Хумма Ҫеменӗ чӑваш поэзийӗ ҫинчен, уйрӑм поэтсем, писа- 
тельсем ҫинчен „Канаш“ хаҫат ҫине теорилле, критикле статья- 
сем те ҫырса тӑнӑ. Хӑйӗн сӑввисене те форма енчен илемлӗ тума 
тӑрӑшнӑ. Ҫамрӑк ҫыракансене хаҫат урлӑ консультацисем парса 
тӑнӑ. Ҫапла вара, юлашки ҫулсенче Хумма Ҫеменӗ тӗрл&рен 
националистла шухӑшсенчен, пӑтрашусенчен хӑтӑлса пынӑ, лите- 
ратурӑра тӗрӗс ҫул тупнӑ.

Д. И. Исаев. (1905-1930).
Дмитрий Исаевич Исаев (Авраль) 1905 ҫулта Вӑрмар райо- 

нӗнчи Кавал ялӗнче чухӑн хресчен ҫемьинче ҫуралнӑ. 13 ҫула 
ҫитсен, тӑлӑха тӑрса юлнӑ. Революци хыҫҫӑнах вӑл ҫамрӑксем 
хушшинче ӗҫлеме пуҫланӑ. 1919 ҫулта комсомола кӗрет. 1921 ҫул- 
та ӑна Мускава ачасен ҫуртне янӑ. Унта пурӑннӑ вӑхӑтра вӑл за- 
водри ҫамрӑксен стена хаҫатӗнче редактор тата политшкул 
пуҫлӑхӗ пулса ӗҫлет. Исторический материализм курсӗнче вӗре- 
нет. 1924 ҫулта Шупашкара ӗҫлеме тавӑрӑнать, „Канаш“ хаҫат 
редакцинче ёҫлеме тытӑнать. 1925 ҫулта ӑна Шупашкар райко- 
молён ответлӑ секретарьне суйлаҫҫӗ. Ҫав вӑхӑтрах Шупашкарти 
чӑваш педтехникумӗнче обществоведени учителӗ пулса ӗҫлет. 
1925 ҫулта кӗркунне вӑл Мускаври Коммунистический универси- 
тета (КУТВ) вӗренме каять. Анчах виҫӗ уйӑх вӗреннӗ хыҫҫӑнах 
ӑна, чахотка чирӗ лекнӗ пирки, каялла яраҫҫӗ. Вара вӑл каллех 
Шупашкарта, иКанаш“ хаҫатра, ёҫлет. 1925 ҫулти декабрьте 
„Ҫамрӑк хресчен“ (халь „Ҫамрӑк большевик") хаҫат тухма пуҫ- 
ласан, унӑн редакторӗ пулать. Хӑйӗн сывлӑхӗ начаррине пӑхма- 
сӑрах, вӑл общество ӗҫӗсенче хӗрӳллӗн хутшӑнса ӗҫлет. Ҫав 
вӑхӑтрах литературӑпа та вӑйлӑн интересленет, калавсем, очерк- 
сем, фельетонсем ҫырать. Унӑн произведенийӗсем чӑваш литера- 
турине идеологи енчен чӗрӗ сывлӑш кӗртеҫҫӗ. Коммунист-писа*

тель, критик чӑвашсен илемлӗ литературине пролетарилле никӑс 
хывассишӗн кӗрешет.

1926 ҫулта ӑна Хӗрлӗ Ҫара илеҫҫӗ. Чахотка чирӗ тепӗр хут 
ҫив&членме тытӑннипе Хӗрлӗ Ҫартан тавӑрӑнать, Самара (Куйбы- 
шев) кӗпӗрнин комсомол комитетӗнче инструктор пулса ӗҫлет. 
1927 ҫулта Исаев кӗҫӗн Елчӗк районӗнчи парти райкомӗн агита- 
ципе иропаганда пайӗн пуҫлӑхе пулса ӗҫлет. 1928 ҫулта-—„Сун- 
тал “ журналӑн ответлӑ секретарӗ. Калавсем, критикӑллӑ статья- 
сем ҫырать. Чӑваш литературин идеологи фронтӗнче национа- 
лизмла, есенинла т. ыт. тӑшманла юхӑмсемпе вирлӗн керешет. 
1929—30 ҫулсенче Исаев Самара хулине пурӑнма куҫать. „Кол- 
хозник“ хаҫатра ӗҫлет, ӑна редакцилет. 1930 ҫулхи апрелӗн
18-мӗшӗнче Исаев Мӗтри чахотка чирӗпе вилсе каять.

Исаев Мӗтри нумай пурӑнаймарӗ. Ҫапах та чӑваш литера- 
туринче вӑл паллӑ йӗр хӑварчӗ. Унӑн произведенийӗсемпе кри- 
тикла статьисем литературӑра пысӑк вырӑн йышӑнса тӑраҫҫб. 
Вӑл чӑваш пролетари литературине тӑвассишӗн ырми-канми 
ӗҫлекен писатель-коммунист пулнӑ.

„Рабфак хӗрӗ“. Ку калав 1927 ҫулта „Сунталра" пичетленнӗ, 
каярах хрестоматисенче, сборниксенче те тухнӑ.

Калавра полковой шкулта вӗренекен примерлӑ курсант 
Семен Гаврилов лагерьте пурӑннӑ чух автора хӑйён пурӑнӑҫӗнчи 
пӗр паллӑ истори ҫинчен каласа панине ҫырса кӑтартнӑ. Ҫамрӑк- 
сен юратӑвӗ сапаланчӑк пулмалла мар, вӑл общество интересӗпе 
ҫыхӑнса тӑмалла. Ҫавӑнпа та комсомолецсем ҫӗнё пурӑнӑҫ тунӑ 
чух малта, примерлӑ пулса пымалла. Исаев Мӗтри, комсомолеца 
Семен пурӑнӑҫӗнчи тивӗҫсӗр ӗҫсене кӑтартса, ҫӗнӗ пурӑнӑҫшӑн, 
ҫӗнӗ йӑлашӑн кёрешет.

„Лисук Чӑптаҫӑ“ калав 1929 ҫулхи „Сунталӑн" 9, 10, 11 №-че 
пичетленнӗ. Каярах „Ҫӗнелнӗ йӑх“ кӗнекере тухнӑ.

М. Исаев ку калавра реконструкци тапхӑрёнчи ял сӑнне ҫав 
тери тарӑн кӑтартса парать. Унӑн произведенийё тӑрӑх иртнӗ 
тапхӑрти чӑваш ялӗ куҫ умне пит те чӗррӗн тухса тӑрать. Халӑх 
калаҫни те куҫ умӗнчех,—ху курнӑ пек, итлесе тӑнӑ пек, туйӑнать.

„Ҫулӑмри ял“ повеҫре М. Исаев граждан вӑрҫи вӑхӑтӗнчи 
чӑваш ялне ҫырса кӑтартать. Еҫ Чашкӑрма ялӗнче пулса иртет. 
Ял хушшинче Хӗрлӗ Ҫар валли коммунистсем, ӗҫлӗ ҫынсем тырӑ, 
лашасем пухаҫҫӗ. Кулаксен тыррисене, лашисене илеҫҫӗ. Куҫма, 
революцишӗн ҫунакан ҫын, Хӗрлӗ Ҫара ирӗккӗн каять. Ҫав 
вӑхӑтрах кулаксем совет влаҫне хирӗҫ кӗрешнине те куратпӑр.

„Отряд“ калавра та („Сунтал*, 5 №, 1928 ҫ.) Исаев граждан 
вӑрҫи вӑхӑтӗнчи класс кӗрешӗвне кӑтартать. Хӗрлӗ Ҫар валли 
тырӑ, лашасем пухма пырсан, кулаксем хирӗҫ тӑраҫҫӗ: тыррисене 
пытараҫҫӗ, спекулянтсен аллине Кӑрмӑшалла тартаҫҫӗ. Анчах чу- 
хӑнсем в&сене хирӗҫ кӗрешеҫҫӗ, пытарнӑ тыррисене тупаҫҫӗ. Ку 
ӗҫре Михайлов, отряд пуҫлӑхб Сазанкин паттӑрӑн ӗҫлеҫҫӗ, вӗсем 
Хёрлӗ Ҫара пулӑшма кирли ҫинчен халӑха ӑнлантарса параҫҫё. 
Автор тӗрлё наци ӗҫхалӑхё пӗр шухӑшлӑ, интернационаллӑ шу- 
Хӑшлӑ пулса революцишӗн кӗрешнине кӑтартать,

VI. СӐВӐСЕМ.
САВӐСЕН ФОРМИ. СӐВӐСЕНЕ МӖНЛЕ ҪЫРАҪҪӖ.

Литературӑра нумай жанр пуррине куратпӑр: сӑвӑлла, калав- 
ла, драмӑлла произведенисем т. ыт. те. Вӗсем хӑйсем каллех теми- 
ҫе вак жанрсене пайланаҫҫӗ: ода, юрӑ, эпиграмма, поэма т. ыт. те.

Кунта эпир сӑвӑлла произведениеен формисемпе вӗсене мӗн- 
ле ҫырнипе паллашса тухар. Сӑвӑсем ытти жанрсенчен формипе 
уйӑрӑлса тӑраҫҫӗ. Сӑвӑсене сасӑ енчен йёркелесе ҫырнӑ. 
Вӗсем калав е ахаль статьясен йӗркисем пек тем тӑршшӗ пулма 
пултараймаҫҫӗ. Сӑвӑсене виҫене (ритм), слогсен птутне, ударени- 
сене пӑхӑнса ҫыраҫҫӗ. Сӑвӑ виҫисене вӗрентекен наукӑна метри- 
ка теҫҫӗ. Метрика виҫи виҫӗ тӗрлӗ пулать: метрика, силлабика, 
тоника.

Чӑваш халӑх юррисем силлабикӑна ҫывӑх. Силлабика виҫин 
законӗ ҫапла: йӗркери слогсен шучӗ пӗр пек, ударени хыҫалта. 
Пир&н халӑх юррисем нумайӗшӗ 7 сыпӑклӑ, ударени сӑвӑ йӗрки 
вӗҫӗнче пулса пырать. Акӑ, т&слӗх илсе пӑхар:

Эп каймӑттӑм вӑрмана,—7 слог.
Хура ҫырла илӗртет.—7 слог.
Эп тухмӑттӑм уллаха,—7 слог.
Сарӑ савни илӗртет.—7 слог.

Кунта эпир кашни йӗркерех 7 слог пулнине куратпӑр тата 
ударени йӗрке вӗҫбнче пулса пырать. яАрҫури“,,Н арсп и “ произ- 
веденисене те ҫав 7 слоглӑ виҫепех ҫырнӑ. Тёслӗх:

Хӗвел ансан Хӗветӗр (7)
(Эсир ӑна п ё л е т ӗ р ) (7)
Хӗвне ҫӑкӑр чикрӗ те, (7)
Тухрӗ, кайрӗ вӑрмана... (7)

(,Арҫури“.)
Е тата: Пуш уйӑхӑн вӗҫӗнче (7)

Хӗвел пӑхрӗ ӑшӑтса, (7)
Силпи чӑваш ялӗнче (7)
Юр ирёлчӗ васкаса. (7)

(„Нарспи“.)

Ҫапла, революдичченхи чӑваш литератури фольклора питӗ 
ҫывӑх тӑнӑ, вӑл халӑх поэзийӗ, юрри майлӑ пулнӑ.

Революци хыҫҫӑн чӑваш литературинче тоника мала тухса 
тӑчӗ. Силлабикӑпа силлабико-тонически сӑвӑсем сахаллансах пы- 
раҫҫӗ.. Чӑнах та, сарлака та тарӑн, кӗрлевлӗ ҫӗнӗ пурӑнӑҫа 7 сы- 
пӑклӑ сӑвӑпа кӑна кӑтартма май ҫук.

Тоника виҫин тёп законӗ ҫапла: ударени йӗрке вӗҫёнче мар, 
йӗрке тӑршшипех пӗрре е икё слог урлӑ черетленсе ларса пы- 
рать. Слог шучӗ те йёркере 7 мар, тёрлӗренех. Тёслёх, Эльгҫ» 
рӗн „Хурҫӑ карапне“ илер;

Кӑвак тинӗсре шавлакан хумсем урлӑ (12)
Шӑвать пӗр карап тӑп ҫыран еннелле. (11)
Вӑл ишнӗ шыв ҫулӗ пит тертлӗ, хӗн-хурлӑ, (12)
Нумай вӑл кӗрешнӗ умри хӗнпеле. (11)

Ударени те хыҫалта мар, хыҫалтинчен 2-мӗш слог ҫинче. Уда- 
рени сӑвӑ йӗркисем тӑршшӗпе 2 слог урлӑ черетленсе пырать:

Кӑ-вак, ти-нёс-ре шав-ла'-кан хум-сем ур-лӑ 
Шӑ-вать пӗр ка-рап тӑп ҫы-ран ен-нел-ле.
Мӗншӗн апла-ха вӑл? Мбншӗн тесен пирӗн чӑваш чӗлхин 

ударени сӑмах пуҫламӗшӗнче те, варринче те, вёҫӗнче те пулма 
пултарать. Ударени сӑмахра тӗрлӗ вырӑнта пулни, вӑл сӑвӑ йёрки- 
сенче черетленсе пыни сӑвӑсене тоникӑпа ҫырма май парать. 
Ҫеҫпӗл Мишши те хӑйӗн сӑввисене тоникӑпа ҫырнӑ. Вӑл „Сӑвӑ 
ҫырассипе ударени правилисем“ ятлӑ статьинче чӑваш поэзинче 
тоника пулмаллине татса парать.

Чӑваш чӗлхинче ударенисем сӑмахра тӗрлӗ ҫӗрте пуласси 
ҫак законсенчен килет:

1. Сӑмахра уҫӑ сасӑсем пур те вӑрӑммисем пулсан, ударени

юлашки уҫӑ сасӑ ҫине ӳкет (патак, урапа, каймалла).
2. Сӑмахра уҫӑ сасӑсем пур те кӗскисем (ӑ, ӗ) пулсан, уда-

рени яланах мала ӳкет (тӗлёнтӗмӗр, пӑрӑнтӑмӑр).
3. Сӑмахра уҫӑ сасӑсем вӑрӑммисем те, кёскисем те пулсан,

ударени юлашки вӑрӑм уҫӑ сасӑ ҫине ӳкет (пуҫтарӑнчёҫ, бҫлет-

терч&ҫ, кӑмӑлланчӗ.) ' -
Тоникӑн тӗп виҫисем ҫаксем: хорей, ямб, анапест, дактиль, 

амфибрахий. Хорейпа ямб виҫисенче 2 Слог пуҫне пӗр 
ударени пулать, ҫавӑнпа вӗсене икӗ сыпӑклӑ виҫе (двухсложный 
размер) теҫҫӗ. Ыттисенче 3 сыпӑк пуҫне пӗр ударени лекет. 
Вӗсене виҫӗ сыпӑклӑ виҫе (трехсложный размер) теҫҫё. Вӗсен 
схеми вара ҫапла пулать:

I. — — — — — — — — ( — —) —хорей) '! икӗ сыпӑклӑ
И. — — _» — — — — ( — — ) —ямб) )
III. — — — — — — — — — — — — ( — —) — анапест виҫӗ

сыпӑклӑ
IV. — — — — — — — — — -  — — ( — — —) дактиль
V. — — — — — — — — — — — — ( — -  —) амфибрахий.

Халӗ сӑвӑ тӗслӗхӗсене к&ртсе ҫырар:

I. Эп вилсен—мана пытарӑр

Ҫӳллӗ ту тӑрне, Хорей.

Йӑмрасем лартса хӑварӑр

Ман тӑпра ҫине („Эп вилсен“, Ҫеҫпӗл М.)

6. Чӑваш литератури, VIII класс. 81



Ӳдарени йёркерё 4 хут тӗл пулать: 4 мӑшӑр слог. Вёсене 
стопа теҫҫӗ. Ку йӗркере 4 стопа, ҫавӑнпа тӑватӑ стопаллӑ хорей 
пулать. 2 ,4  йӗркисем—виҫӗ стопаллӑ хорей.

II. Пӗлтер мана, тӑван ҫӗршывӑм:

Хӑҫан кӑтартӑн халӑхна Ямб.
Ху чёлхӳне хӑват кӗртмешкӗн 
Тёнчене килнё ывӑлна?

(„Чӑваш ачине“, Ҫеҫпӗл М.)

III. Шӑранса ҫӗкленет юрӑ ман чӗрере.
Чаплӑ ӗмӗр ҫинчен чаплӑ юррӑм пур ман.
Халиччен ҫын курманччӗ кун пек ӗмӗре, Анапест.
Ҫук, кун пек ҫынсене нихӑш ӗмӗр курман!

(„Ӗмӗрсен ӗмёчӗ“, Уйӑп М.)

IV. Тӑп-тӑрӑ уйӑхлӑ каҫ.

Ҫӑлтӑр ҫӳлте пит нумай. Дактиль.
(яКолхозри каҫ“, Уйӑп М.)

Ч *»   V - / -----------------------------  ^  ' ---------------------------  --------------- ---------------------------

V. Кӑвак тинӗсре шавлакан хумсем урлӑ

Шӑвать пёр карап тӑп ҫыран екнелле. Амфибрахий.
Вӑл ишнӗ шыв ҫулӗ пит тертлё, хӗн-хурлӑ,
Нумай вӑл кӗрешнӗ умри хӗнпеле.

(„Хурҫӑ карап“, Эльгер.)

Р И Ф М Ӑ С Е М .

Рифма тесе сӑвӑ йӗркисен вӗҫӗсем пӗр пек пӗтнине е пёр пек 
янӑранине калаҫҫӗ. (Тёслёх: пуласлӑх—ҫул аслӑ, умрисем— йӑм- 
рисем, майӗ—кайӗ, капӑр—декабрь). Рифмӑсем ҫакӑн пеккисем 
пулаҫҫӗ: мужская, женская, дактилическая, гипердактиличе- 
ҫкая. Ударени юлашки слог ҫине ӳксен, мужская рифма пулать. 
Йёркере ударени хыҫалтан 2-мёш слог ҫине ӳксен—женская,
3-мёш слог ҫине ӳксен—дактилическая, 4—5-мёш т. ыт. ҫине 
ӳксен —гипердактилическая рифма пулать. Тӗслӗх:

I. Карели каҫё калама ҫук капӑр, (женская)
Карели каҫӗ кантӑк пек кӑвак. (мужская)
Ак иртсе кайрӗ шартлама декабрь...
Ҫӑлтӑрсем тухнӑ аслӑ пухӑва.

II. Умра вӗҫсӗр ҫут инҫет. (мужская)
Инҫете куҫ шӑвӑнчё. (дактилическая)
Ҫут хӗвелён ҫуттинче (мужская)
Тёлӗрет ҫӗршывӑмҫӑм. (дактилическая)

III. Унӑн халӗ курӑнӑҫлӑ—(гипердактилическая)
Те вилет, те пурӑнӑҫлӑ. (гипердактилическая)

Чӑваш поэзинче мужская, женская рифма нумай тӗл пулать. 
Дактилическая, гипердактилическая питб те сайра тӗл пу- 
лать, ҫукпа пӗрех.

Рифмӑсем тата точная, неточная ятлисем пулаҫҫӗ. Точная 
тесе пёр пек саспаллисенчен тӑраканнисене калаҫҫӗ. Тӗслӗх: Хӑ- 
та—вӑхӑта, урлӑ—хӗн-хурлӑ, ӳснӗ—тӳснӗ т. ыт. те. Неточная тесе 
пӗр пек янӑракан рифмӑсене калаҫҫб, анчах саспаллисем пурте 
пӗр пек мар. Тӗслӗх: ҫуттинче — ҫут инҫе/г, тӗтреллё — Карели, 
хыҫала—кӑҫалах, чуппипе— чӗппи пек т. ыт. те.
Халӗ тӗслӗхсем илсе пӑхар:

Карели, эп сана юратрӑм,
Эп саврӑм ирӗк Ҫурҫӗре.
Эс ҫӗнӗ юрӑсем ҫуратрӑн
Ман ҫамрӑк, шухӑ чёрере. (Уйӑп М.)

1, 3-мӗш йёркере—неточная рифма, 2, 4-мёшӗнче—точная.
Рифмӑсем пӗр-пӗринпе ҫапла черетленеҫҫӗ: пӗрремӗш йӗрке- 

пе виҫҫӗмӗш, 2-мёшпе 4-мӗш: Тӗслӗх:

Автобусӗ пӗр хашкарӗ, (а)
Пӗ'р вӗҫтерчё ҫивӗччӗн. (б)
Сывӑ пулах, Шупашкарӗ, (а)
Эпир тепре киличчен. (б)

Кунта рифма а б а б пулать. Ун пек рифмӑсене перекрест- 
ная рифма теҫҫӗ.

Тата 1-пе 4, 2-пе 3 йёркесем рифмӑланаҫҫӗ.
Тӗслӗх: Тавӑрӑнми иртсе юлать (а) ^

Асран кайми мухтавлӑ ҫулӗ, (б)
Куркамӑрсем ҫёкленччӗр ҫӳллӗ: (б)
Салам, салам ҫӗнӗ ҫула! (а)

Кунта рифма а б б а пулать. Ун пек рифмӑсене охватная риф- 
ма теҫҫӗ. Кунсӑр пуҫне сӑвӑ йӗркисем 1-пе 2, 3-пе 4 рифмӑла- 
наҫҫӗ. Тӗслёх:

Сана, Шелеби, орден илнё ятпа, (а)
Ҫулпуҫ халалланӑ сӳнми хӑватпа (а)
Ялан хӳхём юрӑ ҫырмашкӑн чӗнетпёр, (б) 
Джамбул кун-ҫулне ҫитме сывлӑх сӗнетпӗр. (б)

Кунта рифма аабб пулать. Ун пек рифмӑсене мӑшӑр (пар- 
ная) рифма теҫҫӗ.

Рифмӑра хӑш чух икӗ сӑмах пулать. Тёслӗх: ҫут и гҫет—ҫут- 
тёнче, тинёсӗ—тин эсӗ, Каҫпи—каҫ пит, ҫулпа—ҫул пар, хура 
ҫын—ку Разин. Ун пбк рифмӑсене составная рифма теҫҫӗ. Акӑ 
ҫак сӑвва илер:

Кам пропеллер чуппипе 
Сана танлаштарӗ!
Ч ёрӳ  чӑхӑ чӗппи пек 
Вӗҫсе тухса тарӗ.

Рифмӑра пӗр чӗлхери сӑмахпа урӑх чёлхери сӑмах (иностран- 
ные слова) пулсан, 1иакаронический стих теҫҫё. Тӗслёх:

Умра парта. Ручка. Шурӑ хут.
Кӗнеке те циркуль, рифмӑсем...
Е ячейка... Хими. Е)аз з1пй ^иГ 
Пуринчеи те тытрӑм тилмӗрсех.

Грамматика енчен тӗрлӗ категорири сӑмахсенчен тӑракан 
рифмӑсене гибкая рифма теҫҫӗ. Тӗслӗх: хашкарӗ —Шупашкарӗ, 
сӑвӑларӑм— парӑм, кӑмӑл— ҫӑмӑл, ҫутӑлать—Атӑла, тӗтреллё— 
Карели, хаяр—пуҫ таяр, кӳлсем—пӳлсем. Вӗсем чӑнах та пӗр пек 
формӑри сӑмахсенчен хитререх янӑраҫҫӗ. Иккӗшӗ те глагол т. ыт. 
пулсан, рифма аван мар пулать (ирттертём—ӳкертӗм, чупаҫҫӗ— 
ҫупаҫҫӗ, курнаҫҫӗ—пурнаҫҫё т. ыт.). Ҫавӑнпа паллӑ поатсем 
рифмӑсене тӗрлӗ формӑра тӑракан сӑмахсемпе тӑваҫҫӗ. Ҫеҫпӗл, 
Уйӑп М. т. ыт. сӑввисенче эпир пит те аван рифмӑсем куратпӑр.

Рифмӑсӑр сӑвӑсене белые стихи теҫҫӗ, А. В. Кольцов хӑйӗн 
сӑввисене нумайёшне рифмӑсӑр ҫырнӑ. Тӗслӗх:

Что ты спишь, мужичок,
Ведь весна на дворе.
Ведь соседи твои 
Работают давно.

КУПЛЕТ (СТРОФА).

Сӑвӑсен рифмӑланнӑ татӑкне строфа теҫҫӗ. Строфара 2 
йёрке, 3, 4, 5, 6, 7, 8... 14 таран пулать. Анчах эпир нумайрах 4 
йёркерен тӑракан строфасене куратпӑр. Акӑ 2 йӗркерен тӑра- 
кан строфаллӑ сӑвӑ:

... Сыхӑ ҫӗршывӑн чикки!
Сыхлать ӑна ҫизӗч чекист.
Тӑрать сивӗре, ҫӑмӑрта,
Пӑшалне хытӑрах чӑмӑртать.
Сивлеккён кашлать сӗм вӑрман,
Тахшийӗ татах ҫывӑрман.
Тӑшман ҫывӑрмасть ҫывӑхра...
Тӑр, хӗрлӗ хуралҫ, сыхӑрах!

2 йӗркерен тӑракан строфасене двустишие теҫҫӗ. Рифма унта 
юнашар пулса пырать: аа, бб, вв...

4 йӗркеллӗ куплет:

Карели, эп сана юратрӑм,
Эп саврӑм ирӗк ҫурҫӗре.
Эс ҫёнё юрӑсем ҫуратрӑн 
Ман ҫамрӑк, савӑк чӗрере.

Ку строфара 4 йӗрке. Рифма абаб пулса черетленет. Кун пек 
рифма питӗ нумай тӗл пулать. Ыттисем (абба, аабб) пит те са- 
хал тёл пулаҫҫӗ.

5 йӗркеллӗ строфа:

Тинӗс тӳлеккӗн тӗлӗрет...
Ун кӗленче пек питӗнче,
Пӑхсассӑн инҫете, лере,—
Ҫиҫсе вылять каҫхи тӗнче.
Тинӗс тӳлеккӗн тӗлӗрет...

Е тата: Кун-ҫул кӑвар—пӗлетбр хӑвӑр,
Хӗрӳ кун-ҫул савать мана.
Х&рӳ кун-ҫул сӑвви—ман сӑвӑ,
Х&рӳ кун-ҫул юрри —ман сӑвӑ.
Пӗлмешк&н тивӗҫ эс ӑна. (Ивник, пАмӑш&“.)

Ку строфара рифма абааб пулать.
Уйӑи Мишшин сӑввинче малтанхи й&ркине в&ҫӗнче теп&р 

хут каланине куратпӑр. Ун пек куплетсене эстрадные куплеты 
теҫҫ&. Рифма вара (4 й&ркеллӗ куплет|)и майлах) абаба пулать.

6 й&ркеллӗ строфасем:

Анчах карчӑк хурлӑ мар,
Вӑл мӑнаҫлӑ, вӑл хастар,
Вӑл ҫапла пуплет:
Теп&р хут килсен тӑшман,
Ӑна хирёҫ ҫапӑҫма 
Хам эп тухӑп, тет.

Кун пек строфа рифмисем час-часах 1-пе 4 ,2-пе 5 ,3-пе 6 е 1-пе 2,
4-пе 5, 3-пе 6 черетленеҫҫё: абсавс е аабссб т. ыт. те пулать. 

8 й&ркеллӗ строфа, рифма абабабсс пулсан, октава пулать. 
Октавӑн виҫи—пилӗк стопаллӑ ямб (пятистопный ямб) пулать:

Вӗҫет пӗл&т пек ушкӑн кӑвакарчӑн а 
Ултшар ураллӑ капансем ҫинче, б
Пӗсехисем илемлӗн кӑвакарчӗҫ, а
Хӗрлӗ тӗс сарӑлчӗ урисенче; б
Ҫапла ёнтӗ, сивве к&тсе хӑпарчӗ а
К&ркуннехи мӑнтӑр пуян тӗнче, б
Тусансӑр сив& сывлӑш пит& уҫӑ, с
Ӑсан мӑй& таран ҫ&кленчӗ уҫӑм. с

(Ухсай.)

14 й&ркерен тӑракан сӑвӑсене сонет теҫҫӗ. Вӗсенче рифмӑсем 
ҫапла черетленеҫҫӗ: малтанхи 8 й&рки 2 рифма йышӑнать, 4 й&р- 
ки хӑй т&лл&н, теп&р 4 й&рки хӑй т&лл&н, юлашки 6 йӗрки хӑйне 
уйрӑммӑн, хыҫалти 2 й&рки мӑшӑр пулать: (4-|-4-[-6 е 4-{-4-{—4-ф-2) 
— абабабабвгвгдд пулать.

Тӗслӗх:

Икё хутла шурӑ ҫуртӑн шурӑ пӳлӗмне ӑ
Электрицӑ лампӑчкийӗ ҫутӑ карнӑ чух, б
Иккён эпир... иккӗн вӑрттӑн пӑшӑлтатнине а
Сассӑр сывлӑш итлесессбн, эсё: ,Ай, турух!“ б
Терён ятӑн ҫӑмӑлттайӑн ҫӑмӑл юррине. а
Турӑ пур вӑл, ан чӗн хирӗҫ, айтӑр венчетне! б
Терӗн хыттӑн, пуҫ устармӗш эсӗ—ух-ху-у-ух! а
Шухӑшларӑм, ӑш каларӗ: Паттӑр пул, Пракух!.. б
Ҫав ҫӗр хыҫҫӑн, эсӗ, чунӑм, нимсёрех мана: в
Хыт чёреллӗ... юратмастӑн, терён ҫиленсе... г
И ртрӗ вӑхӑт. Ҫӗнчӗ ӗнтӗ ҫӗнё самана. в
Шухӑшсем те сӗнчӗҫ... килчӗҫ ӗнтё ҫёнелсе. г
Эс те, сар хӗр, халӗ ёнтӗ урӑхлантӑн ҫак: д
— Венчете айта, тесе те каламастӑн ак! д

(Хумма Ҫеменӗ, „Сунтал*, 11, № 1925).-

Сӑвӑллӑ ҫырнӑ япаласен шутне тата эпиграмма, элегия, 
акростих, шарада, басня, баллада, поэма т. ыт. кӗрет.

Эпиграмма тесе кама та пулин тӗртсе е кулса ҫырнӑ кӗске 
сӑвӑсене калаҫҫӗ. Вёсем 2 йӗркерен пуҫласа 8 йёрке таран пулаҫ- 
ҫё. Унпа поэтсем пӗр-пӗринчен тӑрӑхласа ҫырнӑ чух усӑ кураҫҫӗ. 
Вӑл хӑйне май критика шутланать. Тёслӗх, И. Тукташ писатель 
пирки ҫырнӑ „Капкӑн“ журналри эпиграммӑна илер:

Тип ҫыранлӑ „Вӑкӑр ҫырми“ ӑна 
Пайтах вӑхӑт тертлентерчӗ.
Халӗ Тукташ ҫав ҫырмана
„Шурӑ роза“ лартса ӳстерчӗ. (Митта Петёрё.)

Поэтсене хӑйсен сӑввисен формипех тӑрӑхласа ҫырнине па- 
роди теҫҫё. Тӗслӗх:

... Шелебийӗн хутаҫҫи—
Мӗн-мӗн кӑна ҫук унта:
Кам пайласа ҫитерес 
Ку хутаҫри пурлӑха?

(Ваҫанкка. „Шелеби поэта“ юратса тӑрӑхлани.) 
Ку пародие, Шелеби творчествине хӑйӗн формипех тӑрӑхла- 

са, „Ҫӗрпӳ пасарӗ“ сӑвви майлӑ ҫырнӑ. Унта ҫапла пулнӑ:
Эх! Ҫӗрпӗвӗн пасарӗ,
Мӗн-угён кӑна ҫук унта!
Кам каласа пётерес 
Унта мӗн-мӗн пуррине...

(Шелеби, „Ҫӗрпӳ пасарӗ“).
Кусемсӗр пуҫне тата элеги, ода, баллада, эпиграф, эпитафи 

те^минсемпе паллашар.

Элеги тесе поэт хӑйӗн хурлӑхлӑ настроенийӗ ҫинчен ҫырнӑ 
сӑвӑсене калаҫҫӗ. Сӑмахран, Пушкинӑн „Брожу ли я вдоль улиц 
шумных“. Кунта вӑл ҫулсем иртсе пынипе вилӗм ҫывхарнишӗн 
кулянса ҫырать. Ватӑ юмансем ҫине пӑхса, вӗсем поэт ҫураличче- 
нех ларнине, вӑл вилсен те ҫаплах юлассине аса илет. Ҫанталӑк, 
эп вилсен те ҫаплах йӑлтӑртатё, анчах эпир пулмӑпӑр. „И чей- 
нибӳдь уж близок ч ас“, тесе хурланать. Ҫеҫпӗлӗн вЭп вилсен", 
„Йывӑр шухӑшсем“ ятлӑ сӑввисем те элегие ҫывӑх тӑраҫҫӗ.

Ода тесе кама та пулин мухтаса ҫырнӑ сӑвӑсене калаҫҫӗ. 
Вырӑссен одасене Державин нумай ҫырнӑ. Сӑмахран яФелйца“ 
т. ыт. те.

Баллада тесе пӗр-пӗр пулса иртнӗ ӗҫ ҫинчен калакан пысӑк 
мар сӑвӑллӑ калава калаҫҫӗ. Сӑмахран, „Арҫури“, „Тимёр ты лӑ“, 
„Тӑлӑх арӑм" т. ыт. те. Вӗсенче юмах элеменчӗсем, фантазилле 
материалсем тӗл пулаҫҫӗ.

Эпитафи тесе вилнӗ ҫын тӑпри ҫинчи чул е йывӑҫ юпа ҫине 
ӑна асӑнса ҫырнӑ кӗске сӑвӑсене е ҫырусене калаҫҫӗ.

Акростих. А кро—хӗрринче тени пулать. Акростих—хӗрринчи 
сӑвӑ. Сӑвӑ йӗркисен малти хӗрринчи пуҫламӗш саспаллисене 
вуласа ансан, пӗр-пёр предложени пулса тухать. Акростиха пи- 
рӗн Алагер, Тукташ т. ыт. ҫырнӑ

Пирӗн чӑваш поэчӗсем хушшинче тӗрлӗ формӑсемпе, тёр- 
лӗрен жанрпа ҫыракансем сахал мар. Ҫак пархатарлӑ ӗҫре вӗсем 
литературӑри паллӑ классиксен примерӗсемпе ӑнӑҫлӑн усӑ кураҫ- 
ҫӗ. Марксизм-ленинизм теорийӗпе хёҫпӑшалланса хӑйсен поли- 
тикӑлла пёлӗвӗсене ӳстернӗ май, ҫёнёрен ҫӗнӗ лайӑх произведе- 
нисем параҫҫӗ, чӑваш литературине пуянлатаҫҫӗ.

